
КРЫВАВЫ ЖНІВЕНЬ 1968-ГА
Сорак гадоў таму ў жніўні 1968 года войскі краін Варшаўскага дагавора ўвайшлі ў 

Чэхаславакію. Пражскай вясне быў пастаўлены бар’ер. Жаданне чэхаў і славакаў 

будаваць сацыялізм з «чалавечым тварам» раскаталі 

танкавымі гусеніцамі...

ДЫЛЕМА ВАРОНІНА
Пасля сустрэчы ў Маскве з расійскім калегам прэзідэнт Малдовы Варонін апынуўся 
паміж двух агнёў. У той час, як у Маскве ўжо спяць і бачаць Прыднястроўе часткай РФ, 
афіцыйны Бухарэст заклікае ЕС і Кішынёў не аддаваць 
рэгіён проста так.

ПРА АСАБЛІВАСЦІ 
НАЦЫЯНАЛЬНАГА КАПІТАЛІЗМУ

Сяргей КАРОЛЬ

На старонках «НЧ» тэма 
неэфектыўнасці беларускай 
эканамічнай мадэлі 
абмяркоўвалася неаднойчы. 
На жаль, з нагоды яе сумнай 
актуальнасці. Эканоміка 
краіны, якая знаходзіцца ў 
руках дзяржавы і працуе як 
пасярэднік па перапрацоўцы 
імпарту ў экспарт, не выконвае 
сваіх задач.

Нават пры выключна спры-
яльнай кан’юнктуры збыту і 
пры пакуль яшчэ велізарнай 
— у параўнанні з сусветнымі 
коштамі — зніжцы на нафту і газ, 
гэта сістэма праядае каля 4 міль-
ярдаў долараў за год, і таму мае 
патрэбу ў знешнім фінансаванні. 
Вось апошнія дадзеныя Мінс-
тату: сёлета гандлёвы дэфіцыт 
у параўнанні з мінулым годам 
павялічыўся на 10 працэнтаў. 
І гэта пры тым, што кошты на 
дызель — асноўную прадукцыю 
дзяржпрадпрыемства «Беларусь 
Інкарпарэйтэд» — за той жа пе-
рыяд выраслі як мінімум на 30 
працэнтаў. А што ж будзе, калі 
да 2011 года разлікі з Расіяй пя-
ройдуць на сусветныя кошты? 
Жахліва ўявіць. Жахліва нават 
ураду, і таму ён рэзка змяніў курс 
ды пачаў гучна гаварыць пра 
замежных фундатараў. 

Беларусь распрадаецца?

Шмат каго ў Беларусі турбуе, 
не ці прадаём мы краіну з ма-
латка? Ці не лепш вырошчваць 
уласны нацыянальны капітал 
— гарант суверэнітэту?

На маю думку, асабліва яскрава 
гэтыя асцярогі выказаны ў ня-
даўнім артыкуле ў «Народнай Волі» 
эканаміста Леаніда Заікі. Па яго 
меркаванню, асноўная небяспека 
распродажу дзяржуласнасці замеж-
нікам палягае ў тым, што ўсё на-
сельніцтва Беларусі ператворыцца 
ў працаўнікоў, нанятых замежнай 
транснацыянальнай карпарацыяй 
(ТНК). Сапраўдны нацыянальны 
капітал не з’явіцца, і краіна ў такім 
разе ператворыцца ў даччынае 
прадпрыемства расійскіх, аўстрый-
скіх або нават турэцкіх інвестараў. 
Наколькі сур’ёзная гэта небяспека 
і ці ёсць альтэрнатыва курсу, які 
пачаў абмалёўвацца, на прыва-
тызацыю дзяржаўных актываў 
Беларусі, што 15 гадоў былі непа-
рушным падмуркам эканамічнай 
мадэлі краіны? 

Гэта праблема сама па сабе 
надзвычай цікавая. Па-філасоф-

ску кажучы, я — прафесіянал у 
галіне капіталу — пакуль так і не 
змог вырашыць для сябе, ці існуе 
такое паняцце, як “нацыяналь-
ны капітал”? Эканамічна, а не 
палітычна. Канцэптуальна няма 
ніякай розніцы — маскоўская 
фірма валодае прадпрыемствам 
на Беларусі, аўстрыйская або 
кітайская. 

«Эканоміка спадчыны»

Тэарэтычна, ёсць праблема 
нацыянальнага рынку капіта-
лу. Так, эканоміка, атрыманая 
Беларуссю ў спадчыну ад СССР, 
складаецца з буйных прадпры-
емстваў, на якіх працуюць амаль 
усе беларусы, і калі ўсе гэтыя 
прадпрыемствы прадаць замеж-
ным транснацыянальным кар-
парацыям, Беларусь сапраўды не 
будзе мець, прынамсі ў бліжэйшы 

час, свайго ўнутранага рынку 
капіталу. Усе найбуйнейшыя 
аб’екты эканомікі стануць проста 
даччынымі прадпрыемствамі 
замежных канцэрнаў, акцыі якіх 
прадаюцца на больш маштабных 
рынках капіталу, такіх, як Лон-
дан, Нью-Йорк або Масква, хоць 
значэнне апошняга і не варта 
перабольшваць. Ну не будзе, дык 
не будзе… Леанід Заіка згадвае 
адмоўны прыклад Венгрыі, у 
якой ажыццявілася менавіта 
такая мадэль. І хоць у Венгрыі 
мясцовы рынак акцый якраз ёсць, 
хай і невялікі, праблема ў іншым: 
ні ў адной з падобных да Беларусі 
краін няма сур’ёзнага ўнутранага 
акцыянернага рынку. Рынкі ак-
цый ва ўсіх і невялікіх, і адносна 
вялікіх краінах — у асноўным 
шырма для закулісных прыват-
ных транзакцый паміж замеж-
нымі інвестарамі і мясцовымі 

алігархамі. Наогул, калі казаць 
сур’ёзна, ёсць толькі тры рынкі 
— Нью-Йорк, Лондан і Токіо. 

Таму паўстае пытанне: ці 
магчыма сёння маленькай краі-
не (тым больш Беларусь — не 
Венгрыя, пры ўсёй павазе да Бе-
ларусі) наогул захаваць буйныя 
вытворчасці ў руках нацыяналь-
нага капіталу як незалежныя 
прадпрыемствы? Мне здаецца, 
што не. «Нацыянальны капітал» 
— гэта гучыць як рамантычная 
мара, калі жаданае выдаецца 
за сапраўднае. Тым больш, што 
прадпрыемствы Беларусі, ство-
раныя менавіта ў межах адной 
велізарнай транснацыянальнай 
карпарацыі — Дзяржплану, ма-
юць найлепшыя шанцы выжыць 
менавіта ў складзе буйных міжна-
родных канцэрнаў, якія ўлучаць 
іх у ланцужок паставак і збыту, 
разарваны развалам СССР.

Здабытак або цяжар?

Мясцовыя беларускія агля-
дальнікі бачаць у дзяржпрадп-
рыемствах краіны нейкі вялікі 
стратэгічны актыў, нацыянальны 
здабытак. Я ж бачу ў іх «экано-
міку спадчыны» — праблему, 
успадкаваную ад неэфектыўнай 
савецкай сістэмы, цяжар, з якім 
трэба нешта рабіць, пакуль буду-
ецца новая натуральная эканомі-
ка. Калі нешта з гэтага савецкага 
ладу выжыве — выдатна, аднак я 
лічу, што мэта не ў гэтым. 

Сапраўдная эканоміка будзе 
іншай, і ніхто не можа прадка-
заць, якой менавіта яна стане. 
Спрабаваць цэнтралізавана яе 
запланаваць, спрыяць развіццю 
таго ці іншага сектара — ці гэта 
тэхнапарк, ці калійныя ўгнаенні 
— значыць зноў рабіць тыя ж 
памылкам, што і ўлада. 

ПАТРАБУЕМ ПОЎНАЙ 
РЭАБІЛІТАЦЫІ

ФОРУМ ПРАДПРЫМАЛЬНІКАЎ

ПА-ЗА ЎВАГАЙ СМІ

�ПРАДПРЫМАЛЬНІКІ�ГРАМАДЗЯНСКАЯ СУПОЛЬНАСЦЬ. ПАДЗЕІ ТЫДНЯ

БІБЛІЯТЭКА ПАШЫРАЕЦЦА
ГРОДНА. У межах серыі літаратурных выданняў 
«Гарадзенская бібліятэка», заснаванай мясцовым 
незарэгістраваным Рухам «За Свабоду» пры пад-
трымцы Аляксандра Мілінкевіча, надрукавана 
кніга прозы «Хадзі на мой голас» паэткі Дануты 
Бічэль. «Захацелася скінуць з сябе салодкую 
няволю рыфмаў, гэты панцыр чарапахі. У маёй 
жыццёвай прыгодзе паэткі найважнейшымі 
з’явамі былі людзі, якія мяне любілі, якіх я любіла. 
Цяпер я зразумела, што пра людзей, якія істотна 
паўплывалі на мой лёс, у вершах не напішаш», 
— так тлумачыць змену амплуа Данута Бічэль.
У кнізе аўтарка ўзгадвае айца Уладзіслава Чар-
няўскага, Васіля Быкава, Аляксея Карпюка, Арту-
ра Цяжкага, Ларысу Геніюш, Зоську Верас, Ірыну 

Крэнь, Анатоля Сыса, Хрысціну Лялько, Янку Бры-
ля, Уладзіміра Караткевіча, Наталлю Арсенневу, 
Чэслава Мілаша і іншых выбітных асобаў.
Кніга багата аздоблена здымкамі. Цягам жніўня 
адбыліся прэзентацыі кнігі ў в. Біскупцы Лідскага 
раёна (родная вёска Дануты Бічэль), Зэльве, м. 
Росіца Верхнядзвінскага раёна, Воранаве.
«Гарадзенская бібліятэка» неўзабаве папоўніцца 
новым выданнем.

Павал Мажэйка

АЛЕГ ТРУСАЎ НА «БЕЛСАЦЕ»
МІНСК. Тэлекампанія «Белсат» заканчвае здымкі 
фільма пра грамадскага дзеяча, старшыню Тава-
рыства беларускай мовы імя Ф. Скарыны Алега 
Трусава. Гэта адбываецца ў межах тэлепраграмы 

«Хто ёсць хто», якая распавядае пра сучасных 
беларускіх грамадскіх, палітычных дзеячаў і іншых 
асобаў. Стваральнікі фільма паставілі на мэце пака-
заць Алега Анатольевіча не толькі як грамадскага 
дзеяча, але і як навукоўца, які ў свой час непасрэдна 
займаўся археалагічнымі даследаваннямі стара-
жытнай Беларусі і напісаў шэраг навуковых прац. 
Палітык Алег Трусаў вядомы як адзін з адраджэнцаў 
беларускай сацыял-дэмакратыі. Дзеля таго, каб 
усебакова адлюстраваць вобраз, здымкі пра-
водзіліся ў Мсціслаўлі, дзе ён нарадзіўся, падчас 
рыцарскага турніру, у Мінску, у напаўразбураным 
Верхнім горадзе, які Трусаў з паплечнікамі ратаваў 
ад знішчэння; у Лідскім замку, дзе ён праводзіў ар-
хеалагічныя раскопы. Гледачы «Белсата» змогуць 
пазнаёміцца з фільмам ужо ў кастрычніку.

Язэп Палубятка

МАЛАДАФРОНТАЎЦЫ 
СУПРАЦЬ
ЛІДА. Мясцовыя прыхільнікі незарэгістраванай 
моладзевай арганізацыі «Малады фронт» паўсталі 
супраць усталявання ля гатэля «Ліда» скульптуры 
з выявай савецкага камандзіровачнага ў адзенні 
1970-х гадоў, які сядзіць на «пацёртым» чамадане. 
Гатэль знаходзіцца побач з Лідскім замкам. На 
гэтым месцы мелася быць устаноўлена конная 
статуя заснавальніка горада вялікага князя ВКЛ 
Гедыміна. Як толькі пра такое рашэнне тутэйшых 
уладаў паведаміла раённая газета, маладзёны 
паабяцалі, што пасля таго, як будзе ўсталяваны 
«Камандзіровачны», на ім штоноч будзе з’яўляцца 
надпіс «Чамадан, вакзал, Расія».

Станіслаў Суднік

Форум «Да перспектывы 
прадпрымальнікаў Беларусі 
— разам з РГА «Перспектыва»: 
пяць гадоў з мінулага, каб 
жыць у будучым» пройдзе 8 
верасня ў гатэлі «Беларусь» у 
Мінску. 

Як паведаміў БелаПАН стар-
шыня савета рэспубліканскага 
грамадскага аб’яднання «Перспек-
тыва» Анатоль Шумчанка, першы 
такі форум беларускіх прадпры-
мальнікаў прайшоў у 2006 годзе. 
У сёлетнім мерапрыемстве чака-
ецца ўдзел прыблізна 200 інды-
відуальных прадпрымальнікаў з 
Мінска і ўсіх абласцей краіны. 

Паводле слоў Шумчанкі, 
асноўнымі задачамі форуму 

з’яўляецца аналіз цяперашняга 
стану прадпрымальніцкага руху 
ў краіне, прэзентацыя і прыняцце 
распрацаванай РГА «Перспекты-
ва» праграмы развіцця індывіду-
альнага прадпрымальніцтва «За 
прадпрымальніцкую Беларусь!». 
У гэтым дакуменце «Перспекты-
ва» выкладзе сваё бачанне месца 
ІП у эканоміцы краіны, акрэсліць 
характар узаемаадносінаў ІП і 
дзяржавы. «Мы пададзім сацы-
яльныя, эканамічныя, інстыту-
цыянальныя аспекты дзейнасці 
ІП, унясем свае прапановы для 
разгляду ўсімі вышэйшымі орга-
намі дзяржаўнай улады і кіраван-
ня», — зазначыў Шумчанка. 

Праграма будзе прэзентавана 
палітычным рухам, партыям і гра-
мадскім арганізацыям, а таксама 
кандыдатам у дэпутаты незалеж-

на ад іх палітычнай арыентацыі. 
«Форум пройдзе адначасова з 
важнай палітычнай кампаніяй 
— выбарамі ў парламент. Мы пра-
пануем усім удзельнікам палітыч-
нага працэсу падтрымаць нашу 
праграму. Мы таксама будзем 
лічыць усіх тых, хто падтрымае 
гэтую праграму, прыхільнікамі 
беларускага прадпрымальніцтва 
і сябрамі малога бізнесу», — дадаў 
лідэр РГА «Перспектыва». 

Рэалізацыя закладзеных у 
праграме прынцыпаў і мер, пра-
цягнуў Шумчанка, дазволіць 
не толькі стварыць дзесяткі 
тысяч новых працоўных месцаў 
у краіне, павялічыць падатко-
выя паступленні ў бюджэт, але 
таксама «нанесці наймацнейшы 
ўдар па карупцыі і нядбайных 
чыноўніках». 

ЧАРГОВЫ ПАЛІТЫЧНЫ ФАРС

�ЗАЯВА

Андрэй Кім, Сяргей 
Парсюкевіч і Аляксандр 
Казулін патрабуюць поўнай 
сваёй рэабілітацыі. Пра 
гэта гаворыцца ў сумеснай 
заяве былых вязняў, 
распаўсюджанай 25 жніўня.

«Мы рады апынуцца на волі, 
але наша сапраўднае вызваленне 
яшчэ не надышло. Мы прымаем 
наша вызваленне як фактар 
справядлівасці, але ніколі не 
прызнавалі сябе вінаватымі і 
лічым, што былі асуджаны неза-
конна па палітычных матывах», 
— гаворыцца ў заяве.

Пры гэтым, як зазначаецца ў 
дакуменце, «яшчэ рана гаварыць 
пра тое, што ў Беларусі больш 
няма палітзняволеных».

«10 нашых таварышаў: Аляк-
сей Бондар, Арцём Дубскі, Міхаіл 
Крываў, Міхаіл Пашкевіч, Аляк-
сандр Стральцоў, Аляксандр 
Чарнышоў, Таццяна Цішкевіч, 
Міхаіл Субач, Павел Вінаградаў, 
Максім Дашук — удзельнікі 
зімовых акцый пратэсту прад-
прымальнікаў — прыгавораны 
да розных тэрмінаў абмежаван-
ня волі. Без дазволу міліцыі ім 
можна знаходзіцца толькі дома 
і па месцы працы. Ім забаронена 
выязджаць за мяжу, а са свайго 
горада яны могуць выехаць 
толькі па дазволу ўладаў, пасля 
19 гадзін яны абавязаны знаход-
зіцца па месцы рэгістрацыі. За 

самае дробнае парушэнне гэтага 
рэжыму іх у любы момант могу-
ць кінуць за краты. Мы лічым, 
што гэтыя людзі таксама зна-
ходзяцца ў статусе палітзняволе-
ных», — гаворыцца ў заяве. 

Таксама былыя палітзняволе-
ныя заяўляюць, што выбарчая 
кампанія, якая праходзіць у 
краіне, не з’яўляецца сумленнай 
і адкрытай. «Як можна пра гэта 
гаварыць, калі і мы, і іншыя 
лідэры апазіцыі — Міхаіл Ма-
рыніч, Мікалай Статкевіч, Павел 
Севярынец, Артур Фінькевіч, 
Дзмітрый Дашкевіч, Мікалай 
Аўтуховіч, Андрэй Клімаў, а так-
сама многія іншыя беларускія 
вязні сумлення — паражаныя ў 
правах і не можам удзельнічаць 
у выбарах у якасці кандыдатаў. 
Без поўнага аднаўлення правоў 
палітзняволеных нельга гава-
рыць, што выканана адна з 12 
прапаноў Еўрапейскага саюза 
па дэмакратызацыі Беларусі», 
— лічаць Казулін, Кім і Парсю-
кевіч. 

«Мы цвёрда перакананыя, што 
вызваленне некалькіх палітзня-
воленых сёння — гэта не гаран-
тыя таго, што заўтра на іх месцы 
не апынуцца іншыя. Неабходна 
дабівацца інстытуцыянальных 
змен у беларускім заканадаўс-
тве, рэальнага раздзялення судо-
вай і выканаўчай уладаў, поўнай 
рэабілітацыі палітзняволеных і 
прадухілення падобнай практы-
кі ў будучыні», — зазначаюць 
былыя палітзняволеныя.

�ЗАЯВА

ЗАТРЫМАЛІ 
ЗА БАЙКОТ
У Брэсце ўвечары 25 жніўня 
былі затрыманы два 
актывісты апазіцыі, якія 
распаўсюджвалі ўлёткі пра 
байкот парламенцкіх выбараў. 

Як паведаміў БелаПАН права-
абаронца Раман Кісляк, інцыдэнт 
адбыўся на вуліцы Савецкай, 
непадалёк ад кінатэатра «Бе-
ларусь», дзе сямёра маладых 
актывістаў раздавалі ўлёткі. На 
некаторых з удзельнікаў акцыі 
былі майкі з надпісам «Байкот». 

Паводле слоў праваабаронцы, 
прыкладна ў 19.30, калі маладыя 
людзі раздалі ўсе ўлёткі і ўжо 
разыходзіліся, да Івана Стасюка 
і Яўгена Скрабца падышлі суп-
рацоўнікі міліцыі і прапанавалі 
праехаць у аддзел унутраных 
спраў. Каля гадзіны міліцыяне-
ры вялі перамовы з маладымі 
людзьмі, якія катэгарычна ад-
маўляліся ехаць у аддзяленне. 
Яўген Скрабец быў адпушчаны 
пасля таго, як прад’явіў свой па-
шпарт. У Івана Стасюка не было 
пры сабе дакументаў, і яго ў 20.30 
даставілі ў Ленінскае РАУС, а 
праз 10 хвілін адпусцілі. 

«У Беларусі галасаванне не 
з’яўляецца абавязковым. Людзі 
могуць не ўдзельнічаць у выба-
рах і заклікаць да гэтага іншых», 
— пракаментаваў сітуацыю пра-
ваабаронца. 

Замест празрыстых 
дэмакратычных выбараў 
грамадзянам Беларусі 
прапануецца прыняць удзел у 
чарговым палітычным фарсе, 
вынікі якога не могуць быць 
прызнаныя дэмакратычнай 
грамадскасцю Беларусі і 
аўтарытэтнымі міжнароднымі 
арганізацыямі як легітымныя. 

Пра гэта гаворыцца ў за-
яве прэзідыума палітрады 

Аб’яднаных дэмакратычных 
сіл (АДС), якая была распаўсюд-
жана 26 жніўня. 

Аўтары заявы нагадваюць, 
што ў снежні 2007 года прапана-
валі Адміністрацыі прэзідэнта 
правесці прамыя перамовы на 
прадмет правядзення ў Беларусі 
выбараў паводле стандартаў 
АБСЕ, а на пачатку 2008 года 
прапанавалі Палаце прадстаўні-
коў стварыць сумесную групу па 
выпрацоўцы зменаў у выбарчае 
заканадаўства і прадставілі пра-
ект закона аб зменах у Выбарчы 
кодэкс. Аднак «абедзве гэтыя 

канструктыўныя ініцыятывы 
былі адхілены беларускімі 
ўладамі». 

У дакуменце адзначаецца, 
што Аб’яднаныя дэмакратыч-
ныя сілы атрымалі менш за 3% 
месцаў у акруговых камісіях 
і прыкладна 0,03% месцаў ва 
ўчастковых камісіях. 

«Абяцанні лібералізацыі 
выбарчага працэсу на справе 
засталіся пустой дэкларацыяй, а 
не рэальным фактам. Адказнас-
ць за наступствы такой паліты-
кі цалкам ляжыць на дзеючай 
уладзе», — гаворыцца ў заяве. 

Сродкі масавай інфармацыі 
19–26 жніўня значна знізілі 
ўвагу да выбарчай кампаніі 
ў беларускі парламент. 
Пра гэта 26 жніўня на прэс-
канферэнцыі ў Мінску 
паведаміў медыяэксперт 
Алесь Анціпенка. 

Паводле яго слоў, ва ўсіх СМІ 
выбарчаму працэсу было надад-
зена менш увагі і менш месца, 
чым за папярэдні перыяд (5–19 

жніўня). «Напрыклад, тэлека-
нал ОНТ выдзеліў інфармацыі 
пра выбары за мінулы тыдзень 
толькі шэсць хвілін», — зазна-
чыў Анціпенка. 

Паводле слоў эксперта, тэме 
выбарчай кампаніі ў дзяржаў-
ных электронных СМІ надаецца 
часу менш, «чым інфармацыі 
аб надвор’і». «Хаця ніякіх ка-
таклізмаў, паводкі, штормаў і 
цунамі ў нас не назіралася. За 
тыдзень праграма «Нашы наві-
ны» на тэлеканале ОНТ аддала 
выбарам толькі шэсць хвілін», 
— сказаў медыяэксперт. 

Пры гэтым ён зазначыў, што 
недзяржаўная прэса хаця і не 
рэпрэзентавала ў перыяд мані-
торынгу шырокае кола суб’ектаў 
выбарчага працэсу, аднак гэтай 
тэме надавала больш увагі. 
Напрыклад, газета «Белорусы 
и рынок» адвяла на асвятленне 
выбарчага працэсу газетнай 
плошчы ў два з паловай разы 
больш, чым газета «Советская 
Белоруссия». 

Маніторынг адсочвае 20 СМІ: 
тэлевізійныя і радыёпраграмы, 
рэгіянальную і агульнарэспуб-
ліканскую прэсу, інтэрнэт-версіі 
дзяржаўных і недзяржаўных 
выданняў. 

Паводле медыяэксперата, ніз-
кая актыўнасць СМІ ў асвятлен-
ні выбарчай кампаніі абумоў-
лена тым, што вынік выбараў 
«перадвызначаны».

�ЗАЯВА

�ТЫДНЁВЫ АГЛЯД

Сяргей САЛАЎЕЎ

Давіць да скону — гэта дэвіз 
і тастамент прайшоўшага 
ў Беларусі тыдня. Давяць 
усе: хто сок з садавіны 
і гародніны, хто — па 
міжнародных абставінах, а 
хто — па ўнутраных.

Толькі мы паспелі ачомацца і доўга 
апраўдваліся за тое, што своечасова 
не выказалі падтрымку расійскім 
войскам у Абхазіі і Паўднёвай Асеціі, 
а Расія патрабуе ад Беларусі новых 
крокаў у гэтым накірунку. Расія 
разлічвае на прызнанне суверэні-
тэту Паўднёвай Асеціі і Абхазіі з 
боку Беларусі. Пра гэта заявіў пасол 
Расійскай Федэрацыі ў Рэспубліцы 
Беларусь Аляксандр Сурыкаў 27 
жніўня на прэс-канферэнцыі ў Мінс-
ку. «Гэта суверэннае права Беларусі 
— прызнаваць або не прызнаваць 
незалежнасць, але мы ў гэтым (у 
прызнанні) разлічваем на Беларусь 
як на аднаго з самых блізкіх саюзні-
каў», — падкрэсліў дыпламат. 

Пры гэтым ён не выключыў маг-
чымасці ўваходжання ў будучыні 
Паўднёвай Асеціі і Абхазіі ў Саюзную 
дзяржаву Беларусі і Расіі і ў СНД. «Але 
для ўваходжання ў Саюзную дзяржаву 
трэба як мінімум прызнанне Беларус-
сю іх незалежнасці, для ўваходжання 
ў СНД — прызнанне ўсімі краінамі 
— удзельніцамі Садружнасці, — за-
значыў Сурыкаў. — Мы не выключаем 
магчымага развіцця па такім кірунку». 
Пры гэтым пасол падкрэсліў, што, 

у адпаведнасці з дагаворам аб бу-
даўніцтве Саюзнай дзяржавы, Расія 
і Беларусь у пытанні прызнання 
незалежнасці нейкай краіны «маюць 
права рабіць па-свойму».

У адказ паслу Расіі выступіла не 
беларускае Міністэрства замежных 
спраў. Хаця яно павінна было выка-
зацца ў рэчышчы таго, што афіцый-
на саюзная дзяржава называецца 
«Саюзная дзяржава Беларусі і Расіі». 
Паўднёвая Асеція і Абхазія — гэта не 
Расія і не Беларусь. Ці не так? У адказ 
выступіла моладзевая арганізацыя, 
зарэгістраваная ў Чэхіі. «Малады 
Фронт». У адмысловай заяве аргані-
зацыі, распаўсюджанай 27 жніўня, вы-
казаны пратэст імперскім амбіцыям 
Расіі, якая, на думку актывістаў «Ма-
ладога фронту», «беззаконна, з выка-
рыстаннем гвалту і зброі, замахнулася 
на тэрыторыю суверэннай Грузіі» 
— Паўднёвую Асецію і Абхазію. 

«У адказ на акупацыю і прызнанне 
Расіяй незалежнасці Паўднёвай Асеціі 
і Абхазіі мы заклікаем краіны Еўропы 
і Амерыкі прызнаць незалежнасць 
Чачэнскай Рэспублікі, Рэспублікі Да-
гестан і Рэспублікі Інгушэція, народы 
якіх ужо не адну сотню гадоў вядуць 
барацьбу за сваю самастойнасць. 
Калі ж для спынення расійскай агрэсіі 
гэтага не хопіць, міжнароднай гра-
мадскасцю павінна быць пастаўлена 
пытанне пра незалежнасць іншых 
аўтаномных Рэспублік РФ — Адыгеі, 
Алтая, Бураціі, Кабардзіна-Балкарыі, 
Калмыкіі, Карачаева-Чэркесіі, Карэліі, 
Комі, Мары Эл, Мардовіі, Рэспублікі 
Саха, Паўночнай Асеціі, Татарстана, 
Тувы, Удмуртыі, Хакасіі і Чувашыі», 
— заяўляе «Малады фронт».

Казалі ж разумныя людзі — не 
трэба ўцягвацца ў вайну. І пазіцыя 
беларускага боку была цалкам слуш-
ная: не каментаваць, не ўлазіць, не 

варушыць гэтую праблему. А зараз 
Расія патрабуе, Захад будзе патраба-
ваць... Адзінае вырашэнне для Бела-
русі запісана ў Канстытуцыі. Беларусь 
— незалежная, суверэнная і, галоўнае, 
нейтральная дзяржава. Адзінае выра-
таванне — шлях да нейтралітэту. Без 
усялякіх удзелаў у канфліктах, тым 
больш тады, калі гэтыя канфлікты нас 
не датычацца.

У нас сваіх праблемаў хапае. У нас 
вырас рэкордны ўраджай — галоўнае 
яго захаваць. У нас перадвыбарчая 
кампанія. У нас лібералізацыя. «Агі-
тацыя за байкот выбараў у Беларусі 
не забаронена». Пра гэта паведаміў 
сакратар Цэнтральнай камісіі па вы-
барах і правядзенні рэспубліканскіх 
рэферэндумаў Мікалай Лазавік. 

«Я бачыў налепкі, што заклікаюць 
байкатаваць парламенцкія выбары. 
Няхай агітуюць. Гэта таксама своеасаб-
лівая агітацыя за выбары. Калі будуць 
вельмі настойліва агітаваць за байкот, 
то законапаслухмяныя грамадзяне, 
наадварот, будуць імкнуцца выказаць 
сваё меркаванне», — лічыць Лазавік.

Вось так: нават агітацыя за байкот 
— гэта агітацыя за выбары. Ці не 
лібералізацыя? Толькі не ўсе з гэтым 
пагаджаюцца.

Праблема палітзняволеных у 
Беларусі не вырашана, лічыць былы 
вязень, былы прадпрымальнік Сяр-
гей Парсюкевіч. «Для таго, каб гэтая 
праблема была вырашана, патрэбна 
поўная рэабілітацыя ўсіх тых, хто 
атрымаў прысуды за ўдзел у акцыі 
пратэсту прадпрымальнікаў. Пакуль 
такой рэабілітацыі я не назіраю. Нас 
выпусцілі згодна з указам прэзідэнта 
аб памілаванні, аднак судзімасць з 
нас не знята, і ў нас няма магчымасці 
паўнавартасна займацца грамадс-
кай і палітычнай дзейнасцю. Мы не 
можам, напрыклад, быць абранымі 
дэпутатамі мясцовых саветаў, Палаты 
прадстаўнікоў і гэтак далей», — заявіў 
Парсюкевіч.

«Мець судзімасць ні за што — гэта 
таксама не вельмі цікава. Варыянт, 
калі пан пасадзіў — пан выпусціў, 
— гэта не цывілізаваны метад», — ска-
заў Сяргей Парсюкевіч. 

Тым не менш, 26 жніўня ЕС заявіў, 
што яго сябры «вітаюць вызваленне 
двух апошніх палітзняволеных Сяргея 
Парсюкевіча і Андрэя Кіма». «Іх вызва-
ленне ўслед за пяццю адпушчанымі 
ў пачатку года палітзняволенымі і 
вызваленнем Аляксандра Казуліна 
азначае, што ў Беларусі больш няма 
міжнародна прызнаных палітычных 
зняволеных. Такое развіццё падзей 
стварае магчымасць для аднаўлення 
дыялогу з беларускімі ўладамі і маг-
чымасць перагляду абмежавальных 
мер у дачыненні да Беларусі», — га-
варылася ў заяве.

Ці прыслухаецца ЕС да былых 
палітвязняў? Магчыма, бо палітвя-
зень № 1 Аляксандр Казулін зараз 
ездзіць па той самай Еўропе. Можа, 
яму ўдасца давесці Еўропе тое, што 
вызваленне палітвязняў ніяк не звя-
зана з выбарамі?

І яшчэ адзін маленькі-маленькі 
штуршок да роздуму. Аляксандр 
Лукашэнка 26 жніўня сустрэўся са 
старшынёй Палаты прадстаўнікоў 
Нацыянальнага сходу Вадзімам Па-
повым. Як паведамляе прэс-служба 
прэзідэнта, на сустрэчы абмяркоўвалі-
ся пытанні правядзення восеньскай 
сесіі ніжняй палаты парламента. На 
ёй дэпутатам неабходна разгледзець 
і прыняць праект бюджэту Беларусі 
на 2009 год і іншыя законапраекты, 
якія цяпер знаходзяцца ў Палаце 
прадстаўнікоў. Іх прыблізна 40, з іх 14 
гатовы да разгляду.

Хто не ў тэме — 28 верасня будзе 
выбраны новы склад дэпутатаў Пала-
ты прадстаўнікоў. Але Аляксандр Лу-
кашэнка ўжо абмяркоўвае з Вадзімам 
Паповым тое, што ім неабходна будзе 
прыняць. Хто пасля гэтага скажа, што 
вынік выбараў не перадвызначаны?

ДАВІЦЬ ДА СКОНУ

САНКЦЫІ МОГУЦЬ ПЕРАГЛЕДЗЕЦЬ 
Еўрапейскі саюз можа 
перагледзець санкцыі ў 
дачыненні да Беларусі. 
Пра гэта гаворыцца ў 
распаўсюджанай 26 жніўня 
заяве Савета ЕС па агульнай 
знешняй палітыцы і бяспецы. 

«Еўрасаюз вітае вызваленне 
двух апошніх палітзняволеных 
Сяргея Парсюкевіча і Андрэя 
Кіма», — гаворыцца ў заяве. 

У дакуменце падкрэсліваецца, 
што ЕС расцэньвае іх вызваленне як 
«значны крок Беларусі да выканан-
ня абавязацельстваў па выкананні 
фундаментальных дэмакратычных 
каштоўнасцей, павазе правоў чала-
века і вяршэнстве закона». 

«Такое развіццё падзей стварае 
магчымасць для аднаўлення дыя-
логу з беларускімі ўладамі і маг-
чымасць перагляду абмежаваль-
ных мер у дачыненні да Беларусі», 
— гаворыцца ў дакуменце. У сувязі 
з гэтым, падкрэсліваецца ў заяве, 
Еўрасаюз чакае, што Беларусь 
«будзе працягваць ісці гэтым кур-
сам і з гэтага часу будзе поўнасцю 
выконваць правы чалавека». 

«Краінам Еўрасаюза цяпер 
неабходна абмеркаваць рэакцыю 
ЕС на вызваленне ў Беларусі 
ўсіх палітзняволеных», — пра 

гэта ў інтэрв’ю БелаПАН заявіла 
начальнік палітычнага аддзела 
генеральнага сакратарыята Са-
вета ЕС Хельга Шмід. 

Яна зазначыла, што вызва-
ленне палітзняволеных было 
ключавой умовай Еўрасаюза для 
пачатку пашырэння адносін з 
Беларуссю. Так, ЕС зацікаўлены 
ў дыялогу з Беларуссю, «у налад-
жванні з ёй такіх жа адносін, як 
з іншымі краінамі рэгіёну — Ук-
раінай і Малдовай». 

Хельга Шмід звярнула ўвагу 
на «асаблівую важнасць» таго, 
як у Беларусі будуць праведзены 
парламенцкія выбары. «Калі яны 
пройдуць лепш, чым папярэднія 
выбарчыя кампаніі, гэта надасць 
новы імпульс развіццю нашых 
адносін», — заявіла яна.

Пры гэтым яна не змагла кан-
крэтызаваць, ці магчымая, на-
прыклад, адмена санкцый у адносі-
нах да беларускіх чыноўнікаў. 

Кіраўнік палітаддзела выклю-
чыла магчымасць таго, што ў адказ 
на вызваленне палітзняволеных 
Брусель пайшоў на здзелку з бела-
рускімі ўладамі і абяцаў пэўную 
рэакцыю. Хельга Шмід падкрэслі-
ла, што ЕС — супольнасць каштоў-
насцей, дзе «быў і застаецца пэўны 
набор умоў, заснаваных на гэтых 
каштоўнасцях, якія неабходныя 
для дзелавога супрацоўніцтва». 

Таму пашырэнне адносін па-
між Мінскам і Бруселем трэба 
разглядаць як працэс. Еўрасаюз 
не разлічвае на «чарадзейнае 
выкананне 12 рэкамендацый 
адразу», але на «паслядоўны рух 
да дэмакратызацыі, вяршэнства 
закону і павагі правоў чалавека». 
«ЕС гатовы да развіцця дыялогу 
з Беларуссю, які залежыць ад 
наступных станоўчых захадаў 
беларускіх уладаў», — сказала 
прадстаўнік Савета ЕС.

Такі падыход прадугледжвае, 
што Брусель «не будзе чакаць, 
пакуль усё будзе ідэальным», 
беларуска-еўрапейскія адносіны 
будуць эвалюцыйна развівацца і 
пашырацца. 

Паводле слоў кіраўніка палі-
таддзела, апошнія паўтара гады 
прадстаўнікі Бруселя знаходзяцца 
ў пастаянным кантакце з беларус-
кімі ўладамі. Так, з сакавіка 2007 
года яна асабіста тройчы прыяз-
джала ў Беларусь на перамовы з 
прадстаўнікамі як урада, так і гра-
мадзянскай супольнасці. Апрача 
таго, карысныя сустрэчы прайшлі 
ў Бруселі. «Спадзяюся, што гэтыя 
кантакты будуць пашырацца і 
ўмацоўвацца, упэўнена, што абмен 
візітамі працягнецца — для Еўра-
саюза вельмі важна прадоўжыць 
і ўмацаваць дыялог з Беларуссю», 
— сказала Хельга Шмід. 

Пасол Расійскай Федэрацыі ў Республіцы Беларусь Аляксандр Сурыкаў

�ПАЗІЦЫЯ

Андрэй Кім: ТРЭБА РАЗМЯЖОЎВАЦЬ 
ПАНЯЦЦІ «ПРАБАЧЫЦЬ» І «ЗАБЫЦЬ»

Першыя дні на волі былога 
палітвязня Андрэя Кіма 
насычаныя сустрэчамі — 
родныя, сябры, журналісты, 
дыпламаты. Падчас інтэрв’ю 
Андрэй гаворыць па-руску, 
але сцвярджае, што на 
сто працэнтаў усведамляе 
сябе беларусам. «Зараз 
мне цяжка разважаць пра 
сур’ёзныя рэчы па-беларуску. 
У зняволенні я не меў 
моўнай практыкі. Калі яшчэ 
знаходзіўся на Валадарцы, 
мне сказалі: «Яшчэ раз 
падпішаш дакументы па-
беларуску, пасадзім у карцэр», 
— тлумачыць Андрэй. Разам 
з тым, Андрэй перакладае 
«для сябе» на беларускую мову 
дзіцячую кнігу Клайва Льюіса 
«Леў, вядзьмарка і гардэроб», 
і без праблемаў кантактуе з 
беларускамоўнымі знаёмымі. 
Пра Беларусь і сваё месца ў ёй, 
пра прабачэнне і пакаранне 
з Андрэем Кімам размаўляе 
карэспандэнт «НЧ» Вольга 
Хвоін. 

— Ты чакаў такога хуткага 

вызвалення? 

— Заўсёды ёсць нейкая над-
зея, і калі вызвалілі Аляксандра 
Казуліна, то пэўныя спадзяванні 
былі. Але абстаноўка ў калоніі 
досыць напружаная, апошнім 
часам ствараліся сітуацыі на 
мяжы правакацый, за мной пас-
таянна сачылі, дакладалі пра 
ўсе мае дзеянні, у тым ліку і самі 
зняволеныя. Я настройваў сябе на 
тое, што выйду на волю 21 чэрвеня 
2009 года. 

Я хацеў бы сказаць словы ўд-
зячнасці тым, хто мне пісаў. Ад-
нойчы я атрымаў за адзін дзень 
198 лістоў. У Бабруйску на складзе 
застаўся вялікі пакунак з лістамі, 
паштоўкамі, якія вельмі многа 
для мяне значаць. Гэтая падтрым-
ка была вельмі важная, асабліва 
на пачатку зняволення, калі была 
атмасфера невядомасці. Да зняво-
лення я арганізоўваў падобныя 
акцыі салідарнасці: на мінулае 
Божае Нараджэнне мы напісалі 
палітвязням паўтары тысячы 
лістоў. Цяпер я зразумеў, наколькі 
гэта важна. І калі, не дай Бог, у нас 
зноў з’явяцца палітвязні, лісты 
— гэта тое, чым рэальна можа 
дапамагчы кожны чалавек.

— Як да цябе ставіліся ў 

калоніі, якія адносіны былі з 

іншымі вязнямі, адміністра-

цыяй?

—Як правіла, адносіны былі 
роўныя, спакойныя. Вялікая коль-
касць паважаных мной асобаў 
гэтак жа ставілася да мяне, разу-
мела, за што я сяджу. Ці не кожны 
тыдзень да мяне падыходзілі, ціс-
нулі руку і казалі: «Андрэй, тры-
майся. Мы з табою, калі што трэба, 
падыходзь, звяртайся». Мяне гэта 

сапраўды вельмі грэла, радавала. 
І гэта не тыя, хто сядзіць за крад-
зеж мабільніка. Гэта кіраўнікі 
прадпрыемстваў, дырэктары кал-
гасаў. Яны разумеюць і бачаць на 
свае вочы, што творыцца ў краіне, 
у пенітэнцыярнай сістэме. Людзі 
паўсюдна розныя — і добрыя, 
і дрэнныя. Звычайна мы носім 
маскі, але месцы зняволення 
— гэта закрытае грамадства, і 
там усё хутка становіцца на свае 
месцы. Мяне прыемна здзівіла, 
што добрых людзей усё ж больш. З 
іншага боку, непрыемна, што яны 
знаходзяцца ў няволі. Сапраўды, 
там вельмі многа разумных, пас-
пяховых людзей, якіх «закрыва-
юць» не таму, што яны здзейснілі 
злачынства, а па прычынах пры-
ватнага характару — з помсты ці 
таму, што камусьці трэба было 
атрымаць чарговую «зорачку». 
Гэтыя сітуацыі падобныя да маёй. 
Часта зусім не істотна, здзейсніў 
ты злачынства ці не, сапраўдныя 
прычыны зняволення могуць 
быць у іншым. Праблема ў тым, 
што заканадаўства прымяняецца 
выбарачна. 

— Ты чакаў, што прысуд буд-

зе менавіта такім? Якое цяпер 

стаўленне да суддзі, сведкаў?

— Канешне, я да апошняга 
спадзяваўся на лепшае. Але я мно-
га маліўся, і на судзе быў гатовы 
да падобнага прысуду. Мне зда-
ецца, што зняволенне найбольш 
ударыла менавіта па маіх блізкіх. 
Вельмі цяжка было глядзець на 
маю маму, родных, якія вельмі 
перажывалі. Як да людзей — ні 
да суддзі, ні да «пацярпелага» — у 
мяне няма асабістых прэтэнзій. 
Але трэба размяжоўваць паняцці 
«прабачыць» і «забыць». Не трэба 
патрабаваць для іх адплаты, але 
пакаранне галоснасцю мусіць 
быць. Пра злачынствы трэба па-
мятаць хаця б таму, каб пасля іх 
не паўтараць. 

— Калі б магчыма было вяр-

нуць час назад, то 21 студзеня 

ты зрабіў бы нешта інакш?

— Калі гаварыць ад імя молад-
зі, маіх сяброў, то мы зрабілі тое, 
што павінныя былі зрабіць. Маг-
чыма, арганізатары мітынгу не 
апраўдалі спадзяванняў людзей. 
Дый даволі сур’ёзна падставілі 
моладзь. Там ужо было зразуме-
ла, да чаго ідзе справа. Але цяпер 
я б не хацеў варушыць мінулае ці 
распачынаць нейкія канфлікты. 
Гэта непрыемна, але я не ду-
маю, што рабіў бы нешта інакш. 
Уласна кажучы, 21-га студзеня я 
дайшоў толькі да будынку КДБ і 
пабачыўшы бессэнсоўнасць гэта-
га, пайшоў да сябра піць гарбату. 
І мяне, і маіх сяброў гэта затры-
манне вельмі здзівіла.

— Салідарнасць з боку прад-

прымальнікаў адчувалася?

— Сэнс не ў тым, падтрымлі-
валі яны мяне ці не. Гэта асабіс-
тая справа кожнага. Многія з тых, 
на каго я разлічваў, падтрымалі 
мяне ў меншай ступені, а тыя, пра 
каго я нават не ўспамінаў, дапа-
магалі шмат. Алесь Таўстыка, 
Аляксандр Макаеў, Ігар Леднік 
прыходзілі да мяне на суд, пісалі 
пасля лісты. Пісалі і звычайныя 
прадпрымальнікі. Было прыемна 
атрымліваць лісты ад Аляксанд-
ра Мілінкевіча ці Аляксандра Ка-
зуліна, але куды больш радавалі 
лісты ад абсалютна незнаёмых 
людзей. Гэта знак: тое, што мы 
рабілі, не засталося незаўваж-
ным для простых людзей. І гэта 
— галоўнае.

— Твая маці фактычна 

ўвесь гэты час была правад-

ніком паміж табою і гра-

мадскасцю. Яна ва ўсім цябе 

падтрымлівае?

— Канешне. Яна ж мая мама, 
мы сям’я і павінныя падтрымліва-
ць адзін аднаго. Самае важнае, што 
было ў мяне падчас зняволення, 

— падтрымка блізкіх і малітвы за 
мяне. За мяне маліліся вернікі, і гэ-
тыя малітвы я адчуваў ці не фізіч-
на. Мама на сустрэчах са мной 
нават гаварыла мне дзякуй за тое, 
што ў выніку змагла пазнаёміцца 
са многімі людзьмі, якія сапраўды 
любяць нашу краіну. Яна паверы-
ла, што ў Беларусі ёсць будучыня, 
бо пабачыла светлыя вочы, надзеі, 
спробы нешта змяніць у лепшы 
бок. Яна даведалася пра тое жыц-
цё, якое раней ад яе было закрытае. 
Гэта вельмі паўплывала на яе. І ця-
пер, калі я размаўляю з мамай, то 
бачу, што яе адносіны да многага 
змяніліся.

— Ты веруючы чалавек. Гэта 

з сям’і, ці ты сам прыйшоў да 

веры?

— У Бога я паверыў у сем гадоў. 
Нас запрасілі з мамай у пратэс-
танцкую царкву. Там я прыняў 
пакаянне. Пасля гэтага я магу 
сказаць, што Бог ніколі мяне не 
пакідаў. Магу сказаць, што калі б 
гэтага не адбылося, я б зараз быў 
значна горшы. І падчас зняволен-
ня я адчуваў Яго падтрымку. І са 
мной адбываліся сапраўды цудоў-
ныя і амаль невытлумачальныя 
рэчы. У мяне ёсць адна мара — я 
хачу, каб нашая краіна належала 
адной асобе — Ісусу Хрысту, каб 
у нас насамрэч адбыўся пералом 
у грамадстве, і людзі зразумелі, 
што без веры тут нічога немаг-
чыма зрабіць.

— Ці разглядаўся варыянт 

эміграцыі з Беларусі?

— Я не магу сказаць, што 
гатовы да ўсяго, і мяне нішто 
не спыніць. Калі сутыкаешся 
наўпрост з пагрозаю, пачынаеш 
цвяроза ацэньваць свае сілы. 
Пакуль я не збіраюся з’язджаць, 
бо гэта мая краіна, і я не бачу 
падстаў, каб выехаць адсюль. Я не 
разумею, чаму нехта лічыць сябе 
гаспадаром і думае, што можа 
рабіць тут усё што заўгодна. 

— Ты размяжоўваеш для 

сябе паняцці палітыкі і гра-

мадзянскай дзейнасці ва ўмо-

вах Беларусі?

— Я лічу, што палітыка — 
гэта барацьба за ўладу. Я ніколі 
не займаўся тым, што можна 
было б вызначыць менавіта так. 
Мне здаецца, што цяпер най-
больш эфектыўная барацьба за 
ўладу ўнутры самой улады. Як 
прыклад, разборкі паміж МУС і 
КДБ, перадзел сфераў уплыву. 
Магчымая барацьба за ўладу 
ўнутры АДС, але гэта мяне так-
сама не цікавіць. Я хачу, каб мая 
дзейнасць была накіраваная на 
знішчэнне ў краіне беззаконня, 
апатыі, страху. Самае жахлівае ў 
нас, што насельніцтва пагрузіла-
ся ў апатыю. Усім усё абыякава, а 
каму не, той — баіцца.

— І якімі метадамі, на твой 

погляд, гэтага магчыма да-

сягнуць?

— Метады розныя. Як мінімум, 
з людзьмі трэба размаўляць, 
кантактаваць. Гэта мы і рабілі са 
сваімі сябрамі. Мы ладзілі нейкія 
пазітыўныя акцыі, выхоўвалі 
адзін у аднаго неабыякавасць. 
Чаму мы выйшлі на акцыі прад-
прымальнікаў? Канешне, нас гэта 
неяк датычылася з эканамічнага 
боку, але найперш нам было 
не ўсё роўна, што адбываецца 
з іншымі. У Нямеччыне быў 
пратэстанцкі пастыр Марцін 
Німэлер, вязень канцлагераў, 
які сказаў цудоўную фразу: «Калі 
яны прыйшлі за габрэямі, я пра-
маўчаў, бо не габрэй, пасля яны 
прыйшлі за камуністамі, я пра-
маўчаў, бо не камуніст. Пасля 
яны прыйшлі за мной, але не 
знайшлося нікога, хто б выступіў 
супраць». Абыякавасць да ўсяго 
рана ці позна закране і цябе, і гэта 
найперш адчуваецца ў турме. Там 
разумееш, што пад прэс дзяржаў-
най машыны можа патрапіць і 
дворнік, і чыноўнік. 

— Надалей ты гатовы ўдзель-

нічаць у акцыях пратэсту?

— Гледзячы якіх. Што най-
перш павінна ў іх быць, гэта 
— дакладнае асэнсаванне мэты, 
якой хочуць дамагчыся аргані-
затары. Бо ў тым жа Еўрапейскім 
маршы я абсалютна не бачыў 
ніякай мэты. Гэта быў чарговы 
бессэнсоўны рэгулярны мітынг, 
які толькі стварае ўражанне дзей-
насці. Людзі туды прыходзяць. 
Але наўрад ці атрымаецца ігнара-
ваць такія мерапрыемствы, хаця 
я і стаўлюся да іх негатыўна, бо 
на іх прыходзяць 99 працэнтаў не-
заангажаваных у палітыку. І мне 
падаецца, што туды трэба ісці 
менавіта для гэтых простых люд-
зей. Але я думаю, што варта пера-
гледзець падыход да правядзення 
акцый пратэсту. Заўсёды трэба 
дакладна бачыць мэту і выбіраць 
правільныя падыходы. Зімнія ак-
цыі пратэсту прадпрымальнікаў 
мелі сэнс. Калі б прадпрымаль-
нікаў выйшла не дзве тысячы, а 
дваццаць, то ўлады саступілі б. 
Калі надалей я буду бачыць, што 
акцыі маюць дакладныя мэты, то 
я абавязкова туды пайду, бо гэта 
таксама спосаб праяўлення маёй 
грамадзянскай пазіцыі.

5 ЭКАНОМІКА

�ДЭБАТЫ �ЭКАНАМІЧНЫЯ НАВІНЫ

АКЦЫІ НА ПРОДАЖ
Канцэрн «Белнафтахім» прапануе ўраду вырашыць 
пытанне пра продаж акцый беларускіх нафтахімічных 
прадпрыемстваў «Нафтан» і «Палімір» да канца года, 
паведаміў 26 жніўня журналістам намеснік старшыні 
«Белнафтахіма» Міхаіл Асіпенка.

Паводле яго слоў, да 1 снежня плануецца завяршыць аб’яднанне гэтых 
прадпрыемстваў, каб у комплексе прапаноўваць інвестару набыць акцыі. 
«Мы будзем рабіць акцэнт на аб’яднанні», — падкрэсліў прадстаўнік канцэр-
на. Ён зазначыў, што ўжо праведзена ацэнка кожнага з прадпрыемстваў, ад-
нак пасля аб’яднання неабходна дадатковая ацэнка адзінага комплексу.

Асіпенка нагадаў, што набыць «Нафтан» хочуць дзве расійскія нафтавыя 
кампаніі — «Лукойл» і «Раснафта». У верасні 2008 года «Лукойл» прадставіць 
у беларускі ўрад бізнес-план, у кастрычніку сваё бачанне па развіцця на-
фтахімічнага комплексу прадставіць «Раснафта». «Урад зможа параўнаць 
гэтыя бізнес-планы і па выніках іх разгляду прыме рашэнне, як далей дзей-
нічаць у частцы рэалізацыі акцый гэтага комплексу», — значыў Асіпенка.

Нагадаем, 21 жніўня на прэс-канферэнцыі пасол Расіі ў Беларусі Аляк-
сандр Сурыкаў заявіў, што расійскія кампаніі пры куплі беларускіх прадп-
рыемстваў нафтахімічнай галіны «Нафтан» і «Палімір» будуць настойваць 
на прадстаўленні кантрольнага пакета акцый. 

ТАВАРААБАРОТ ПАВЯЛІЧЫЎСЯ
Тавараабарот Беларусі з краінамі СНД за першае паўгоддзе 
2008 года павялічыўся на 62,8% і склаў 21 млрд. 222,8 
млн. долараў ЗША. Пра гэта паведаміла прэс-служба 
МІністэрства эканомікі. 

Экспарт вырас на 54% да 7 млрд. 592,2 млн. долараў, імпарт — на 68,1% 
да 13 млрд. 630,6 млн. долараў. Сальда знешняга гандлю з краінамі СНД 
склалася адмоўным у памеры 6 млрд. 38,4 млн. долараў. 

Тавараабарот Беларусі з Расіяй у студзені-чэрвені 2008 года склаў 18 
млрд. 11,3 млн. долараў (на 60,7% больш). У тым ліку экспарт у Расію 5 млрд. 
579,7 млн. долараў (на 42% больш), імпарт — 2 млрд. 431,6 млн. долараў (на 
70,8% больш), адмоўнае сальда склала 6 млрд. 851,9 млн. долараў. Доля Расіі 
ў агульным аб’ёме тавараабароту Беларусі з краінамі СНД склала 84,9%, у 
агульным аб’ёме экспарту ў краіны СНД — 73,5%, у агульным аб’ёме імпарту 
з краін СНД — 91,2%. 

ЗАРОБКІ ПРАЯДАЮЦЦА
У другім квартале 2008 года спажывецкія расходы ў 
сярэднім на адну сям’ю ў Беларусі павялічыліся на 22,9% 
у параўнанні з аналагічным леташнім перыядам. Пра гэта 
паведаміла Міністэрства статыстыкі і аналізу. 

Звесткі прыводзяцца па выніках выбарачнага абследавання хатніх гас-
падарак. У сярэднім беларуская сям’я ў названы перыяд штомесяц траціла 
на спажывецкія патрэбы 1 млн. 12,9 тыс. рублёў. З іх 42,4% расходавалася на 
прадукты харчавання (у другім квартале 2007 года — таксама 42,4%), 2,5% 
— на алкаголь (2,4%), 34,2% — на нехарчовыя тавары (34,1%). На аплату 
паслуг у сярэднім трацілася 20,9% усіх спажывецкіх расходаў. 

Пры гэтым Мінстат зазначае, што ўдзельная вага насельніцтва з сярэд-
недушавым даходам да 150 тысяч рублёў па краіне склала 2,1%; ад 150,1 да 
300 тыс. — 19,5%; ад 300,1 да 500 тыс. — 39%; ад 500,1 да 700 тыс. — 21,3%; 
звыш 700 тыс. — 18,1%.

Самая высокая доля насельніцтва з нізкім сярэднедушавым даходам 
(менш за 150 тыс. рублёў) у Брэсцкай вобласці — 4%, з даходамі звыш 700 
тыс. на чалавека — у Мінску (37%).

ПАД ПАГРОЗАЙ ЗРЫВУ
Сем буйных энергапраектаў, якія павінны быць укаранёныя 
ў гэтым годзе, знаходзяцца пад пагрозай зрыву, заявіў 
дырэктар дэпартамента па энергаэфектыўнасці Леанід 
Шанец. 

Як паведамляюць афіцыйныя крыніцы, пра гэта ён сказаў 26 жніўня 
на пасяджэнні прэзідыума Саўміна пад старшынствам прэм’ер-міністра 
Беларусі Сяргея Сідорскага. 

Шанец нагадаў, што ўсяго ў Беларусі да канца года павінны быць ука-
ранёныя 22 буйныя энергапраекты. Асаблівую заклапочанасць у чыноўнікаў 
выклікае выкананне праектаў у канцэрнах «Белнафтахім», «Беллегпрам», 
«Беллеспаперапрам», а таксама Мінсельгасхарчы. Пры гэтым дырэктар 
дэпартамента зазначыў, што фінансаванне праграм энергазберажэння ідзе ў 
поўнай ступені. Мерапрыемствы ў гэтым кірунку за кошт сродкаў мясцовых 
бюджэтаў прафінансаваны на 89,5%. Выкарыстанне сродкаў інавацыйнага 
фонду Мінэнерга склала 30,5 млрд. рублёў (51,1% ад плана паўгоддзя). 

Усяго, паводле слоў Шанца, у гэтым годзе плануецца ўкараніць 308 
котлаагрэгатаў, што працуюць на мясцовых відах паліва. Іх сумарная магут-
насць павінна скласці 305,8 Гкал/гадз, у тым ліку 122 катлы з механізаванай 
палівападачай. Падчас рэалізацыі рэгіянальных праграм энергазберажэння 
ў першым паўгоддзі ўкаранёна 70 катлоў (або 22,7% ад плана) сумарнай 
магутнасцю 61,8 Гкал/гадз. 

Паводле БелаПАН

�Працяг. 
Пачатак на стар. 1.

Новая эканоміка будзе 
развівацца менавіта мяс-
цовым талентам. Славутае 
афшорнае праграмаванне, з яко-
га ўлады жадаюць зараз зрабіць 
тэхнапарк, паўстала не на аснове 
вялікіх прадпрыемстваў, не ў выні-
ку прыдуманага кімсьці плану, а 
стыхійна, на кухнях дзесятка 
мінскіх кампутаршчыкаў, 
а потым гэтак жа стыхійна 
развівалася, знаходзіла сабе 
нішу на заходніх рынках. 

Калі стварыць нармальныя ўмо-
вы для развіцця бізнесу — стыхійна 
і хутка паўстане цалкам новая 
эканоміка. Яна не будзе складац-
ца з буйных прадпрыемстваў, але 
тое не азначае, што яна горшая. 
Гэта, дарэчы, выдатна разумеюць 
кітайцы: паводле трапнага выразу 
Л. Заікі, дзяржаўны сектар яны 
даўно накіравалі ў хоспіс, а ўсе 
сілы кінулі на стварэнне новага па-
ралельнага сектару, які складаецца 
з невялікіх і сярэдніх прадпрыемс-
тваў і які развіваецца дзякуючы 
прыватнай ініцыятыве грамадзян. 
Тое ж адбываецца і ў Нямеччыне, 
дзе ёсць шмат ТНК, але большую 
палову эканомікі краіны склада-
юць неакцыянаваныя маленькія 
партнёрствы. Нават у Расіі буй-
ныя групы засяроджаны ў галіне 
энергетыкі і мясцовай «эканоміцы 
спадчыны», а лепшыя фірмы, як 
правіла з новых, не такія вялікія. І 
нават у ЗША — з усімі амерыканс-
кімі ТНК — роля малых і сярэдніх 
прадпрыемстваў велізарная.

Сапраўды, кітайскія прадпры-
емствы ў асноўным застаюцца ў 
руках кітайскай жа дзяржавы, а 
не замежных фундатараў. Але кі-
тайцы могуць сабе гэта дазволіць 
— яны пачалі на 30 гадоў раней. А 
мы, напэўна, не зможам. Таму я 
думаю, што калі замежныя інвес-
тары жадаюць набыць «Беларусь 
Інкарпарэйтэд» — сцяг ім у рукі. 
Мы, дарэчы, яшчэ не ведаем, на-
будуць яе ці не. 

Калі ўсё будзе зроблена легаль-
на і ў межах нацыянальнага зака-
надаўства, дык тое, у чыіх руках 
апынецца «эканоміка спадчыны» 
з усімі яе праблемамі, на мой пог-
ляд, пытанне другаснае. Галоўнае 
не гэта. Галоўнае — даць людзям 
магчымасць дзейнічаць, і яны самі 
ўсё зробяць, без МАЗу, «Азоту» і 
«Нафтану». Сапраўдная небяспека 
хаваецца ў тым, што гэтага якраз 
не адбудзецца, а наменклатура 
атрымае прывілеі ў новых групах і 
замарозіць статус-кво, прадасць за-
воды, але так і не створыць умовы 
для нармальнага развіцця краіны. 
Гэта будзе мець непрадказальныя 
наступствы.

Сапраўдная, 
а не штучная эканоміка

Такім чынам, мне здаецца, 
што праблема ў тым выглядзе, як 

яе ставіць 
Л. Заіка, на-
думаная. Сапраўдная прабле-
ма — палітычная. Нармальная 
ўлада пачала б з лібералізацыі 
ўнутранага эканамічнага жыцця, 
стварыла б умовы для інвестараў, 
занялася б стварэннем унутранага 
фінансавага рынку, дапамагла б 
прасоўванню нацыянальных прад-
прыемстваў на знешніх рынках. 
А потым паступова вырашала б 
пытанне з «эканомікай спадчы-
ны». Можна, як я прапаноўваў два 
гады таму, зрабіць гэта праз фар-
мальны холдынг як пераходную 
структуру, але можна — і праз тэр-
міновы продаж, аднак пры ўмове 
адкрытага тэндэру для мясцовых і 
замежных капіталістаў. А тым ча-
сам паралельна паўстала б новая 
эканоміка Беларусі, якой валодалі 
б мясцовыя бізнесмены. Яна не 
мела б такога размаху, затое была 
б сапраўднай, а не штучнай. 

У ваўчарную прыватызацыю я 
не веру. Ваўчары — гэта жарт. Тыя 
ж расійскія фірмы іх скупяць за 
тыдзень (яны ўжо ведаюць, як гэта 
зрабіць) — і вынік будзе той жа. 

Але нават адкрыты тэндэр не 
вырашыць палітычных наступс-
тваў эканомікі Беларусі, якая была 
штучна створаная ды працавала 
выключна ў рамках СССР. Нават 
пры поўнай дэмакратыі і рэфор-
мах, той або іншы карпаратыўны 
капітал — хутчэй за ўсё расійскі 
— будзе неабходны для рашэння 
праблемы «эканомікі спадчыны», 
і гэта заўсёды будзе мець палітыч-
ныя наступствы. Тут ужо нічога 
не зробіш — даводзіцца гуляць 
тымі картамі, якія раздала нам 
гісторыя, а карты гэтыя не самыя 
лепшыя. Магутны сучасны індуст-
рыяльны сектар, што мае глабаль-
нае значэнне, у гэтых картах, на 
жаль, не праглядаецца. 

Сінгапурызацыя, 
фінляндызацыя…

Маленькая свабодная краіна, 
якая ў значнай ступені залежыць 
ад аднаго партнёра, у тэрытары-
яльны склад якога яна ўваходзіла 
доўгія гады, пакуль здолела атры-
маць незалежнасць, — вам гэта 
нічога не нагадвае? Фінляндыя! 

Яшчэ ў 1991 годзе дыпламат, 
прафесар Леанід Лойка напісаў 
артыкул, у якім паказаў, як урад 

Фінляндыі з моманту атрымання 
ёй незалежнасці ад Расіі ў пачатку 
стагоддзя паслядоўна арыента-
ваў палітычнае развіццё сваёй 
дзяржавы на Захад, нягледзячы 
на тое, што эканоміка краіны 

доўгія гады заставалася арыен-
таванай амаль выключна на 

Усход. Крызіс на Усходзе ў 
1991 годзе (праз 80 гадоў 

пасля атрымання не-
залежнасці!) адгук-
нуўся сур’ёзнымі 

наступствамі для 
фінскай эканомікі. Але да 

таго часу Фінляндыя была ўжо 
развітай краінай, эканоміка якой 
здолела адносна лёгка пераадо-
лець праблемамі і перабудавацца 
ў еўрапейскім рэчышчы. 

Праект «фінляндызацыі» Бела-
русі» быў успрыняты прахалодна 
— гэта не ўражвала і гучала неяк 
правінцыйна, несур’ёзна. У той 
час у Беларусі захапляліся параў-
наннем Мінска з Бруселем. З тых 
часоў мінула шмат гадоў, але стра-
тэгічна нічога не змянілася. Фін-
ляндыя, вядома, не самы прыгожы 
ідэал, але, па шчырасці, зусім не 
найгоршы прыклад для маленькай 
краіны з дзесяццю мільёнамі ўжо 
немаладога насельніцтва, без вы-
хаду да мора, з бярэмем пенсійнага 
забеспячэння і радыеактыўнай 
паразай 20 працэнтаў тэрыторыі.

Уважлівы чытач, напэўна, 
адзначыць, што той жа самы 
аўтар не так даўно казаў пра сін-
гапурызацыю Беларусі. Што ж, 
адбіваюцца два гады, якія правёў 
ваш карэспандэнт на факультэце 
міжнародных адносін. Але пад 
сінгапурызацыяй я меў на ўвазе 
выключна палітычны аспект. 

Прыклад Сінгапура паказвае, 
як гэта ні сумна, што ліберальная, 
квітнеючая (і больш за тое — ары-
ентаваная на сусветны рынак) 
эканоміка цалкам можа спалучац-
ца з аўтарытарным палітычным 
ладам. Мяне заўсёды дзівіла, 
чаму гэтую простую ісціну не 
разумеў урад Беларусі. Падобна, 
аднак, што нарэшце зразумеў. 
Але да Сінгапура, я думаю, яму 
ўсё ж не даляцець. Там не было 
савецкай «эканомікі спадчыны», 
таму пачыналі з нуля. І густаў, 
выпрацаваных за 10 гадоў бяс-
платнай падтрымкі памерам у 
20 працэнтаў ад ВУП, таксама не 
было. Фінскі прыклад нам бліжэй 
і геаграфічна і палітычна. 

Нацыянальны капітал у Бела-
русі магчымы і патрэбны. Толькі 
мне здаецца, што ён мае вельмі 
мала агульнага з спадчынай «Бе-
ларусь Інкарпарэйтэд». Час адмаў-
ляцца ад гэтай хімеры, перастаць 
выдаваць жаданае за сапраўднае і 
даць нарэшце людзям магчымас-
ць дзейнічаць і шукаць. Тады ў 
нас будзе свой шлях, і — хто ведае 
— магчыма, у будучыні аналіты-
кі маленькіх праблемных краін 
знойдуць натхненне ў прыкладзе 
«беларусізацыі», каб вырашыць 
уласныя праблемы.

ПРА АСАБЛІВАСЦІ 
НАЦЫЯНАЛЬНАГА 
КАПІТАЛІЗМУ

КРЫВАВЫ ЖНІВЕНЬ 1968-ГА
Сорак гадоў таму ў жніўні 
1968 года войскі краін 
Варшаўскага дагавора ўвайшлі 
ў Чэхаславакію. Пражскай 
вясне быў пастаўлены бар’ер. 
Жаданне чэхаў і славакаў 
будаваць сацыялізм з 
«чалавечым тварам» раскаталі 
танкавымі гусеніцамі. Пра тое, 
што адбывалася ў Празе ў тыя 
дні, распавядае былы курсант 
Каўнаскай вучэбнай дывізіі, 
цяперашні дырэктар басейна 
ў горадзе Масты Гродзенскай 
вобласці Мікалай Майсеевіч 
Шайбак.

У армію я прызываўся са 
Слоніма, вучыўся там у сельгас-
тэхнікуме. Займаўся спортам 
і меў вялікае жаданне трапіць 
у дэсантныя войскі. Прайшоў 
камісію ў Гродна. Накіравалі 
мяне служыць у Літву. Я праг-
нуў дамагчыся свайго — стаць 
дэсантнікам. Але ў Каўнаскую 
вучэбную дывізію набіралі вы-
ключна рускіх, а я — беларус. 
Прыйшлося маніць, каб узялі. У 
вайсковым білеце застаўся запіс: 
«Шайбак — рускі». Вось так я да-
могся свайго. Пасля таго, як рас-
пачаў службу ў гэтай «вучэбцы», 
знаёмыя спачувалі — патрапіў 
у школу гладыятараў. Хоць я 
быў фізічна моцны (на турніку 
падцягваўся сорак разоў), аднак 
у першыя дні было цяжка. 

Ішоў трэці месяц службы. 
Зампаліты нам распавядалі на 

свой манер, што адбываецца ў 
Чэхаславакіі. І прадчувалася, 
што нешта вось-вось здарыцца. 
Відаць, пытанне, ці варта пасы-
лаць туды курсантаў, выраша-
лася ў высокіх інстанцыях. Мы 
нічога дакладна не ведалі, аднак 
некалькі сутак запар экіпірава-
ныя, з поўным боекамплектам 
(нож, пісталет, аўтамат, рацыя 
на аддзяленне) сядзелі на аэ-
радроме ля самалётаў. Сярод нас 
хадзілі чуткі, што дэсантуемся ў 
ЧССР. На трэція суткі паступіў 
загад: «Па самалётах!» Пагрузілі-
ся. Дзесьці апоўначы паляцелі. 
«Курс на Прагу. Выконваем ба-
явое заданне», — сказалі нам 
у самалёце. Звычайна самалёт 
браў на борт 75–80 дэсантнікаў, а 
ў той раз размясцілі не менш за 
сотню. З намі яшчэ ляцела група 
спецназаўцаў. Кожнае падраздзя-

ленне мела свае апазнавальныя 
знакі. Напрыклад, першы ўзвод 
адзначаў сябе адной зялёнай лям-
пачкай, другі — дзвюма і г. д. Пры 
падлёце да Прагі камандзіры 
зноў правялі інструктаж. Звычай-
на вучэбныя скачкі дэсантнікаў 
адбываюцца з вышыні 800–1000 
метраў, а тады, зноў жа, каб 
пазбегнуць лішніх страт, дэсан-
таванне адбылося на рызыкоўна 
нізкай вышыні — 400–500 метраў. 
Прызямліліся на ўскрайку Прагі. 
Мясцовасць не прыдатная для дэ-
санту — поле, парослае маладым 
лесам. Скачок сур’ёзны, было 
страшна. Перад тым у мяне быў 
толькі адзін начны скачок. Тым 
больш, што падчас дэсанту па 
нас ішла шалёная стральба знізу. 
Нам жа загаду страляць не было. 
Наколькі мне вядома, толькі з на-
шага палка загінулых у тую ноч 

было чалавек 60–70. Згодна штат-
нага раскладу тады ён налічваў 
каля 1200 салдат і афіцэраў. Былі 
таксама і параненыя. У кароткі 
час згрупаваліся па ўзводах. Пе-
рад намі была пастаўлена задача 
захапіць аэрадром. Аэрадромам 
мы авалодалі амаль без страт. 
Там былі яшчэ вайсковыя аб’екты 
іх арміі. Пасля гэтага ранкам мы 
ўвайшлі ў Прагу. Тут кожнаму 
нашаму ўзводу была адведзена 
вуліца, і мы абавязаны былі яе 
патруляваць. У патрулі звычайна 
было чатыры чалавекі: тры сал-
даты і афіцэр. 

Аднойчы ішлі мы па вуліцы, а 
з другога паверху дома — стрэл. 
Наш таварыш паранены. Афіцэр 
дае загад знайсці таго, хто стра-
ляў. Падняліся на другі паверх. 
Вызначылі, адкуль мог быць 
стрэл. Выламалі дзверы кватэ-
ры, бо ніхто не адчыняў. У пакоі 
— стары і старая. Кабета па-рус-
ку не разумее. Дзед нармальна 
размаўляў, абазваў па-рознаму, 
сказаў: «Вон, акупанты». Афіцэр 
паўтарыў загад, і мы пачалі 
шукаць. З намі быў салдат па 
прозвішчы Чубала. Я памятаю, 
што калі ён скакаў з парашутам, 
то заўжды губляў боты. Ён нарэш-
це вызначыў, адкуль мог быць 
стрэл. З кухні, бо там быў выхад 
на балкон. Заходзіць ён на кухню, 
а з правага боку на сцяне вісіць 
набор гаспадарчых інструментаў. 
Старая хапае адтуль сякеру і б’е 
Чубалу па шыі. Дактары не змаглі 
ўратаваць яму жыццё. На балконе 
быў іх унук, хлопец гадоў пятнац-
цаці-шаснаццаці. Ён і страляў з 
вінтоўкі па нашым патрулі. Але 
калі шчыра, то самай страшнай 

для нас была першая ноч. Мы 
не спалі двое сутак. Натаміліся. 
Палаткі паставілі за горадам. Вы-
ставілі патруль — і адбой. Спалі 
як забітыя. У гэту ноч адбылася 
жудасная трагедыя. У суседнюю 
з нашай палатку, папярэдне за-
біўшы вартавога, прабралася чэхі 
і зарэзалі дванаццаць салдатаў, 
што спалі там, забралі іх зброю. 

Дарэчы, мы былі ў Чэхасла-
вакіі 28 дзён, потым нас змянілі 
іншыя падраздзяленні. Магу ска-
заць, што рознае было. Асабліва 
варожа ставілася да нас моладзь. 
Едзеш на машыне, могуць стр-
эліць ці закідаць камянямі. Мы 
таксама ў адказ стралялі, вядома, 
уверх, каб баяліся. Звычайна, 
яны разбягаліся. Акрамя войскаў 
СССР былі там палякі, немцы 
і іншыя. Адчувалася агульная 
непрыязнасць між чэхамі і не-
мцамі. Было нават такое, калі, 
напрыклад, едуць немцы на 
танках, а хто-небудзь з чэхаў не 
паспявае саступіць дарогу, танк 
не збочваў — і небарака трапляў 
пад гусеніцы.

Першы месяц абстаноўка была 
вельмі сур’ёзная. Цяпер я разу-
мею, што там ішла звычайная 
вайна, хоць нам і казалі, што мы 
выратавалі ЧССР ад акупацыі яе 
войскамі NATO.

Пасля таго, як мы выканалі 
ўскладзеную на нас задачу, нас 
вярнулі ў вучэбную дывізію. 
Неўзабаве я паспяхова закончыў 
навучэнне і працягнуў тэрміно-
вую службу ў адной з вайсковых 
частак у Азербайджане. Аднак і 
па сённяшні дзень у маім ваен-
ным білеце няма ніякіх адзнак 
пра ўдзел у пражскіх падзеях.

СПРАЧАЮЧЫСЯ ПРА ВАЙНУ...
�ІНФАРМАЦЫЙНАЯ ПРАСТОРА

Таццяна МОНЦІК, Санкт-Пецярбург

Вайна ў Асеціі, якую хутка 
«перакінулі» на Грузію, 
выклікала ў мяне шок. 
Вядома, да пачатку гэтых 
жудасных падзей у СМІ 
адбывалася шмат спрэчак, ці 
дойдзе справа да вайны. Але 
амаль усе былі перакананыя: 
не, не дойдзе, бо, маўляў, 
ні Расіі, ні ЗША вайна не 
патрэбна. 

Праўда, часопіс «Рускі рэпар-
цёр» размясціў напярэдадні вайны 
невялікі артыкул пад прыкладна 
такой назвай: «Хутчэй у Абхазію, 
пакуль няма вайны!». Але вера-
годней за ўсё гэта быў жарт. Таму 
што ў такое развіццё падзей не 
верыў ніхто. Аднак у жарце, як 
стала відавочна пазней, была 
доля праўды, ды яшчэ якая!..

Не мне вырашаць, хто мае 
рацыю, хто вінаваты ў тым канф-
лікце. Гэтак жа, як бессэнсоўнымі 
здаюцца мне спрэчкі пра тое, 
хто пачаў першы. Хай пра гэта 
напішуць іншыя. Мяне турбуе 
вось што. 

Увесь той тыдзень з трох 
галоўных тэлеканалаў Расіі 
можна было даведацца толькі 
пра адно: Грузія — агрэсар, Расія 
— гераічны абаронца сваіх гра-
мадзян. Хоць нейкую канкрэт-
ную інфармацыю для яе наступ-
най апрацоўкі ўласным розумам 
з тэлевізара не здабыць. Усюды 
— ацэнкі, цалкам перажаваныя 
меркаванні, а ў дадатак да ўсяго 
— напады на Захад, што там, 
маўляў, Расію паказваюць у 
няправільным святле. Па ОРТ 
нават прыводзілі ў прыклад 
CNN і ВВС, дзе быццам бы ўсе 
падзеі скажаюць аж да такой 
ступені, што Расію вінавацяць 
у нападзе на Грузію. 

Адна мая знаёмая абуралася: 
«Ты ўяўляеш: зноў пра нас на-
хабна хлусяць на Захадзе! Ізноў 
мы для іх — забойцы і агрэсары! 
Толькі паказвалі па тэлевізары! 
Хутка, значыць, зноў «халодная 
вайна»!» 

Адчыняю сайт СNN, але... ні-
чога такога на ім не знаходжу. 
Там хроніка падзей у чыстым 
выглядзе, паведамленні заход-
ніх агенцтваў плюс, дарэчы, 
скаргі, як цяжка знайсці пэўныя 
звесткі пра тое, што адбылося 
насамрэч. Падобную інфар-
мацыю выдаюць шматлікія 

заходнія прэсавыя агенцтвы. У 
нямецкім часопісе «Шпігель», 
напрыклад, інтэрв’ю з адным 
маім знаёмым берлінскім палі-
толагам, у ім ён адкрыта кажа, 
што Саакашвілі перагнуў палку, 
пралічыўся, а Расія (а гэта ўжо 
гучыць як жарт) «дагэтуль жыве 
ў страху перад каляровымі рэва-
люцыямі». 

Якое шчасце, што ёсць у Расіі 
радыёстанцыя «Рэха Масквы», а 
ў Піцеры — яе аддзяленне «Рэха 
Масквы ў Пецярбургу»! Самую 
свежую, экстраную і незаанга-
жаваную інфармацыю ў Расіі, 
акрамя інтэрнэту, можна знайс-
ці, напэўна, толькі там. Прычым 
інфармацыя гэта ўзятая з розных 
крыніц, і ў выніку адлюстроўва-
юцца розныя погляды на адны 
і тыя ж рэчы. «Рэха Масквы» 
дае не перажаваныя навіны, не 
ператрэсеныя факты, а толькі 
ЧЫСТУЮ ІНФАРМАЦЫЮ. Не 
ведаю, якая аўдыторыя ў гэтай 
радыёстанцыі. Верагодна, вель-
мі маленькая. Таму што інакш 
такога б не было.

Я па справах у горадзе. Тэле-
фанаванне на мабілку. На про-
вадзе — адна знаёмая, мілая, 
добрая, інтэлігентная жанчына: 
«Таццянка, як Вам тое, што 
адбываецца?» — «Жудасна! Я ў 

шоку!» — «Я таксама. Не магу 
паверыць, што гэта здарылася, 
па тэлевізары такое паказва-
юць!» 

Зноў — тэлевізар! Я не выт-
рымліваю і выбухаю так, што на 
мяне пачынаюць з цікаўнасцю 
і нават з асцярогай глядзець 
навакольныя: «Такое ўражанне, 
што цяпер у Расіі — горш, чым 
у брэжнеўскія часы!» — «Што 
Вы, Таццянка, маеце на ўвазе?» 
— «Тое, што тады інфармацыю 
сапраўды не было дзе браць, ак-
рамя, бадай, «варожых галасоў». 
Затое цяпер ёсць інтэрнэт, ёсць 
вольнае радыё, ёсць няшмат, 
але ўсё ж незалежнай прэсы! 
Але людзям гэта нецікава! Або 
ім проста лянота інфармацыю 
шукаць! Або яна ім не патрэбна 
зусім!» Мая суразмоўца спало-
хана: «Таццянка, няўжо Вы за 
Саакашвілі?» — «Не, я за тое, каб 
людзі даведаліся ПРАЎДУ». Мая 
візаві разгублена: «Праўду?.. Ну 
так далёка ў падрабязнасці я не 
ўдавалася... Я, праўду кажучы, 
не надта дасведчаная ў палі-
тыцы. Але Саакашвілі вельмі 
не люблю», — рэціравалася мая 
знаёмая. 

Памятаеце, як у час перабу-
довы людзі былі галоднымі, 
але прагнулі ПРАЎДЫ? Зараз 

яна ў Расіі, здаецца, мала каму 
патрэбна. 

І яшчэ адна сцэна. Справа 
адбываецца ў тым жа мірным Пі-
церы. Але ў Грузіі — самы разгар 
вайсковых дзеянняў, расійскія 
войскі закідваюць бомбамі аэра-
порт Тбілісі. У фае фітнес-клуба 
бязлюдна, толькі адна жанчына 
«каўказскай знешнасці» размаў-
ляе з кімсьці па тэлефоне. Са 
слязамі на вачах яна распавядае 
пра сваіх дачку і ўнука, якія 
з’ехалі нядаўна ў Грузію на адпа-
чынак. Чую, жаліцца: страціла 
з імі сувязь, не ведае, што з імі і 
дзе іх шукаць. Раптам жанчына 
бачыць, што я прыслухваюся да 
яе размовы, моцна бянтэжыцца 
— і працягвае... па-грузінску. А 
мне чамусьці робіцца сорамна... 
Сорамна, мабыць, таму, што 
жанчына прыняла мяне за рус-
кую і інстынктыўна стала больш 
асцярожнай — баіцца. Нядаўнія 
ганенні на грузін, якія жывуць 
у Расіі, яшчэ, напэўна, вельмі 
свежыя ў памяці. 

А сёння «Новая газета», нібы 
ў пацверджанне маіх думак, 
паведамляе пра тое, што прад-
стаўнікі руху нелегальнай іміг-
рацыі збіраюцца правесці рэйды 
па ўсіх грузінскіх кафэ, рэстара-
нах, казіно і іншых месцах, якімі 
валодаюць грамадзяне Грузіі ў 
Пецярбургу. Адначасова з гэтым 
на сайце ДПНІ з’явіўся адкрыты 
зварот да прэзідэнта Дзмітрыя 
Мядзведзева з заклікам змясціць 
расійскіх грузінаў у «лагеры для 
ўцекачоў або перасяленцаў»...

7 ТЭЛЕТЫДЗЕНЬ
TV

05.25 Пазнавальны серыял «Мастакі, 
скульптары, паэты».
06.20, 07.05, 08.10 «Добрай раніцы, Бела-
русь!».
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.25, 11.50 Дзелавое жыццё.
08.30 Відэафільм АТН.
09.05 Серыял «Свой - чужы» (Расія).
10.05 Серыял «Родныя людзі» (Украіна).
11.00 Серыял «Сэрцу не загадаеш».
12.10 Псіхалагічная драма «Свае дзеці».
14.00 «Здароўе». Тэлечасопіс.
14.30 Nota Bene.
15.15, 19.20 Навіны рэгіёна.
15.25 Камедыйны серыял «Клініка» (ЗША).
15.55 Культурныя людзі.
16.30 Хранікальна-дакументальны цыкл 
«Нябачны фронт» (Беларусь).
16.55 Серыял «Родныя людзі» (Украіна).
17.55 Серыял «Сэрцу не загадаеш».
18.50, 00.45 Зона Х.
19.35 Час спорту.
19.55 Дэтэктыўны серыял «Свой - чужы».
21.00 Панарама.
21.45, 01.15 Вострасюжэтны серыял «Час-
ткі цела» (ЗША).
22.50 Баявік «Асінае гняздо» (Францыя).
00.50 Камедыйны серыял «Клініка» (ЗША).

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Контуры.
10.10 «Маладая гвардыя. Па следзе здрад-
ніка».
11.00 Нашы навіны.
11.05 Навіны спорту.
11.10 «Модны прысуд».

12.00 «Малахаў+».
13.00 Нашы навіны.
13.05 Навіны спорту.
13.10 Серыял «Не нарадзіся прыгожай».
14.05 «Кантрольны закуп».
14.40 «Джуманджы».
15.05 «Чорны крумкач». Шматсер. фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Жарт за жартам».
18.00 Нашы навіны.
18.15 Навіны спорту.
18.20 Камедыйны серыял «Хто ў хаце 
гаспадар?», 2005 год.
18.55 Чакай мяне.
20.00 Час.
20.30 Нашы навіны.
21.00 Навіны спорту.
21.05 Міжнародны конкурс маладых 
выканаўцаў «Пяць зорак. Інтэрбачанне».
00.05 Нашы навіны.
00.20 Навіны спорту.
00.25 «Злачынствы стагоддзя».
01.00 «Футбол. Чэмпіянат Бразіліі. Атлеты-
ка Параненсэ-Палмейрас».
03.00 Нашы навіны.
03.20 Навіны спорту.
03.30 Прафілактыка.
05.00 Нашы навіны.
05.05 «Хай кажуць» з Андрэем Малахавым.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «Вялікі сняданак».
08.15 «Здаровае дзяцінства».
08.30 «Новыя падарожжы дылетанта».
09.00 «Тыдзень». 
10.00 «Спартыўны тыдзень».
10.40 «Далёкія сваякі».
11.00 «Жыццё працягваецца». Тэленавэла.

11.55 «Трое супраць усіх». Серыял.
12.40 «Нашы рэкорды».
13.50 «Вялікі тэатр».
14.20 «Культурнае жыццё».
14.50 Фільм «Жандар на адпачынку». 
16.50 «Трое зверху». Камедыйны серыял.
17.20 «Міншчына».
17.30 «Звычайныя дні». Тэлефільм, 1-я серыя.
18.30 «Трое супраць усіх». Серыял.
20.00 «СТБ-спорт».
20.10 «Добры вечар, маляня».
20.25 Ваенная драма «Вышыня 89». Расія.
22.55 «СТБ-спорт».
23.00 «Сталічны футбол».
23.35 «Рэактыўны бокс».
00.05 «Закон і крымінал».
00.10 «Гучная справа».
01.00 «Сакрэтныя матэрыялы». Серыял.

06.45 Серыял для дзяцей «Прыгоды Скіпі».
07.10 Ранішняя падзарадка.
08.10 Смачна з Барысам Бурдой.
08.35 Камедыйны дэтэктыў «Справа была 
ў Гаўрылаўцы» (Расія).
10.15 У гэты дзень.
10.20 Гадзіна суду з Паўлам Астахавым.
11.05 Серыял «Жанчына з водарам кавы».
12.05 Трагікамедыя «Якая цудоўная гуль-
ня» (Расія).
13.45 Гаспадар.
14.15 Мультфільм.
14.30 Мультсерыял «Добрай раніцы, Мікі 
Маўс!» (ЗША).
15.00 Пазакласны ўрок.
15.10 Школа рамонту.
16.05 Гадзіна суду з Паўлам Астахавым.
16.55 Смачна з Барысам Бурдой.
17.30 Серыял «Жанчына з водарам кавы».
18.35 Навіны культуры.
18.50 Камедыйны дэтэктыў «Справа была 
ў Гаўрылаўцы» (Расія).
19.50 Беларуская часіна.
20.50 Калыханка.

21.10 Экспедыцыя.
21.15 Дэтэктыў «Гонкі па вертыкалі» 
(СССР). 3-я серыя, заключная.
22.40 Футбол. Чэмпіянат Англіі. Агляд тура.
23.40 Драма «Дзённік яго жонкі» (Расія).

07.00 Добрай раніцы, Расія!.
09.10 Пакой смеху.
10.00 «Сумленны дэтэктыў».
10.30 «Адмысловы карэспандэнт».
11.00, 14.00, 17.00, 19.00 Весткі.
11.20 Фільм «Ускраіна». 1933 г.
13.00 «Сем таямніц Трэццякоўскай галерэі».
13.50 Навіны - Беларусь.
14.20 «Кулагін і партнёры».
14.55 Серыял «Рамэа і Джульета».
15.55 Суд ідзе.
16.50 Навіны - Беларусь.
17.30 «Пра арт».
18.00 «Жанчына без мінулага». Тэлесерыял.
18.50 Навіны - Беларусь.
19.25 Серыял «З новым шчасцем-2».
20.25 Серыял «Баязэт», Расія, 2003 г.
21.25 Вострасюжэтны серыял «Агенцтва 
«Залатая куля», Расія, 2002 г.
22.25 «Кулагін і партнёры».
23.00 «Весткі+».
23.20 Навіны - Беларусь.
23.30 «Жыццё ў рытме марша. Браты 
Покрас».

06.00, 10.00, 13.00, 16.00, 19.00, 22.00 Сёння.
06.05 Канал «Сёння раніцай».
09.00 «Праграма Максімум». Скандалы. 
Інтрыгі. Расследаванні.
10.20 «Кулінарны паядынак».
11.15 «Кватэрнае пытанне».
12.10 «Следства вялі...».
13.30 «Рускія сенсацыі». Інфармацыйны 
дэтэктыў.
14.15 «Ты не паверыш!».

14.50 «Злачынства ў стылі мадэрн».
15.30 «Агляд. Надзвычайнае здарэнне».
16.30 Серыял «Вяртанне Мухтара-2».
18.30 «Агляд. Надзвычайнае здарэнне».
19.45 Прэм’ера. Дэтэктыўны серыял «Доб-
рыя хлопцы».
20.50 Крымінальная драма «Кат».
22.30 Містычны серыял «Вяпрук».
23.30 Прэм’ера. Вострасюжэтны серыял 
«Пракляты рай-2».
00.30 «Школа зласлоўя».

04.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 7-ы 
дзень. Прамая трансляцыя.
06.00 Тэніс. Турнір «Вялікага шалома». Адкры-
ты чэмпіянат ЗША (Нью-Йорк). 7-ы дзень.
08.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 7-ы 
дзень.
09.30 Мотаспорт па выходных.
09.45 Ралі. Чэмпіянат свету. «Ралі Новай 
Зеландыі». 3-і дзень.
10.15 Аўтаспорт. Чэмпіянат свету ў класе 
«Турынг» (Германія). 2-я гонка.
11.15 Пляжны валейбол. Сусветны тур у 
Нарвегіі. Жанчыны. Фінал.
11.45 Пляжны валейбол. Сусветны тур у 
Нарвегіі. Мужчыны. Фінал.
12.15 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 7-ы 
дзень.
15.00 Снукер. Трофі Паўночнай Ірландыі 
(Белфаст). Фінал.
17.00 Веласпорт. Нацыянальны тур. Тур 
Іспаніі. 3-і этап. Прамая трансляцыя.
18.30 Футбол. Еўрагалы. Часопіс.
19.15 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень. Прамая трансляцыя.
02.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень. Прамая трансляцыя.

1 ВЕРАСНЯ, ПАНЯДЗЕЛАК

05.30 Меладраматычны серыял «Жанчына 
жадае ведаць» (Расія).
06.20, 07.10, 08.10 «Добрай раніцы, Бела-
русь!».
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.30, 11.50 Дзелавое жыццё.
08.35 Час спорту.
09.10 Дэтэктыўны серыял «Свой - чужы» 
(Расія).
10.10 Меладраматычны серыял «Родныя 
людзі» (Украіна).
11.00 Меладраматычны серыял «Сэрцу не 
загадаеш» (Расія-Украіна).
12.10 Драма «Дзеці Ванюшына» (СССР).
14.00 Млын моды-2008. Частка 1-я.
15.15, 19.20 Навіны рэгіёна.
15.25 Моладзевы камедыйны серыял 
«Клініка» (ЗША).
15.55 Меладраматычны серыял «Жанчына 
жадае ведаць» (Расія).
16.55 Меладраматычны серыял «Родныя 
людзі» (Украіна).
17.50 Меладраматычны серыял «Сэрцу не 
загадаеш» (Расія-Украіна).
18.50, 00.35 Зона Х.
19.30 Сфера інтарэсаў.
19.55 Дэтэктыўны серыял «Свой - чужы» 
(Расія).
21.00 Панарама.
21.45, 01.20 Вострасюжэтны серыял «Час-
ткі цела» (ЗША).
22.50 Баявік «Здань у глыбіні» (ЗША).
00.45 Дзень спорту.
00.55 Моладзевы камедыйны серыял 
«Клініка» (ЗША).

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Чакай мяне.
10.00 Серыял «Мая выдатная няня».
11.00 Нашы навіны.
11.05 Навіны спорту.
11.10 «Модны прысуд».
12.00 «Малахаў+».
13.00 Нашы навіны.

13.05 Навіны спорту.
13.10 Серыял «Не нарадзіся прыгожай», 
2005 год.
14.05 «Кантрольны закуп».
14.40 «Джуманджы».
15.05 «Чорны крумкач». Шматсерыйны 
фільм.
16.00 Нашы навіны.
16.10 Навіны спорту.
16.15 «Агонь кахання». Шматсерыйны 
фільм.
17.10 «Хай кажуць» з Андрэем Малаха-
вым.
18.00 Нашы навіны.
18.15 Навіны спорту.
18.20 Камедыйны серыял «Хто ў хаце 
гаспадар?», 2005 год.
18.55 «Таццянін дзень». Шматсерыйны 
фільм. Расія, 2006 год.
20.00 Час.
20.30 Нашы навіны.
21.00 Навіны спорту.
21.05 Прэм’ера. «Два лёсы. Новае жыццё». 
Шматсерыйны фільм. Расія, 2008 год.
22.10 Меладрама «Дзеці Арбата». Расія, 
2004 год.
23.15 Нашы навіны.
23.30 Навіны спорту.
23.35 «Застацца ў жывых». Шматсерыйны 
фільм.
00.30 «Жалезны Гармаш і яго маленькія 
слабасці».
01.30 «Прафесійны бокс. Лепшыя баі».
02.30 «Голыя і смешныя».
03.00 Нашы навіны.
03.20 Навіны спорту.
03.25 «Хлапчукі і дзяўчынкі». Шматсерый-
ны фільм.
04.15 «Хлапечнік або Вялікі сэкс у Малень-
кім горадзе». Шматсерыйны фільм.
05.00 Нашы навіны.
05.05 «Хай кажуць» з Андрэем Малахавым.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Наша справа».
08.40 «Ваенная таямніца».
09.25 «Лінія лёсу».
09.55 «Сталічны футбол».

10.30 «24 гадзіны».
10.40 «Далёкія сваякі».
11.00 «Жыццё працягваецца». Тэленавэ-
ла.
11.55 «Трое супраць усіх». Серыял.
12.40 «Гучная справа».
13.30 «24 гадзіны».
13.50 «Прафесійны бокс».
14.45 «Студэнты International». Моладзевы 
серыял.
15.40 «Чуткі. Скандалы. Сенсацыі. Рассле-
даванні».
16.30 «24 гадзіны».
16.50 «Трое зверху». Камедыйны серыял.
17.20 «Міншчына».
17.30 «Звычайныя дні». Тэлевізійны фільм, 
2-я серыя.
18.30 «Трое супраць усіх». Серыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Салдаты. Дзембельскі альбом». 
Серыял.
21.35 «Аўтапанарама».
22.00 «Рэпарцёр СТБ».
22.30 «24 гадзіны».
22.55 «СТБ-спорт».
23.00 «Рэпарцёрскія гісторыі».
23.30 «Уцёкі». Серыял.
00.25 «Закон і крымінал».
00.30 «Экстрэмальныя гісторыі».
01.20 «Сакрэтныя матэрыялы». Серыял.

06.45 Серыял для дзяцей «Прыгоды Скіпі» 
(Аўстралія).
07.10 Ранішняя падзарадка.
08.10 Смачна з Барысам Бурдой.
08.40 Камедыйны дэтэктыў «Справа была 
ў Гаўрылаўцы» (Расія).
09.35 У гэты дзень.
09.40 Гадзіна суду з Паўлам Астахавым.
10.30 Серыял «Жанчына з водарам кавы» 
(Мексіка).
11.30 Футбол. Чэмпіянат Англіі. Агляд 
тура.
12.25 Дэтэктыў «Гонкі па вертыкалі» 
(СССР). 3-я серыя, заключная.
13.40 Дакументальна-пазнавальны фільм 
«Супермядуза» (Францыя).
14.35 Мультсерыял «Добрай раніцы, Мікі 
Маўс!» (ЗША).
15.00 Пазакласны ўрок.

15.15 Школа рамонту.
16.10 Гадзіна суду з Паўлам Астахавым.
16.55 Смачна з Барысам Бурдой.
17.30 Серыял «Жанчына з водарам кавы» 
(Мексіка).
18.35 Навіны культуры.
18.50 Камедыйны дэтэктыў «Справа была 
ў Гаўрылаўцы» (Расія).
19.50 Беларуская часіна.
20.50 Калыханка.
21.10 Экспедыцыя.
21.15 Авантурны дэтэктыў «Клуб самаза-
бойцаў, або Прыгоды тытулаванай асобы» 
(СССР). 1-я серыя.
22.40 Спорт-кадр.
23.10 Музычная камедыя «Без праблем» 
(Югаславія).

07.00 Добрай раніцы, Расія!.
09.10 Серыял «З новым шчасцем-2».
10.05 Серыял «Баязэт», Расія, 2003 г.
11.00 Весткі.
11.20 Фільм «Дзеці капітана Гранта».
12.50 Мультфільм.
13.00 «Тамбоўская Вандэя».
13.50 Навіны - Беларусь.
14.00 Весткі.
14.20 «Кулагін і партнёры».
14.55 Серыял «Рамэа і Джульета».
15.55 Суд ідзе.
16.50 Навіны - Беларусь.
17.00 Весткі.
17.30 «Легенды сусветнага кіно».
18.00 «Жанчына без мінулага». Тэлесерыял.
18.50 Навіны - Беларусь.
19.00 Весткі.
19.25 Серыял «З новым шчасцем-2».
20.25 Серыял «Баязэт», Расія, 2003 г.
21.25 Вострасюжэтны серыял «Агенцтва 
«Залатая куля», Расія, 2002 г.
22.25 «Кулагін і партнёры».
23.00 «Весткі+».
23.20 Навіны - Беларусь.
23.30 Прэм’ера. «Сакрэты вечнай мала-
досці».

06.00 Сёння.
06.05 Канал «Сёння раніцай».
09.00 Дэтэктыўны серыял «Добрыя хлоп-
цы».

10.00 Сёння.
10.20 «Чыстасардэчнае прызнанне».
10.50 «Quattroruote». Праграма пра аўта-
мабілі.
11.20 Серыял «Таксістка-3».
13.00 Сёння.
13.30 Авантурна-крымінальная меладра-
ма «Расклад лёсаў».
14.20 «Суд прысяжных».
15.30 «Агляд. Надзвычайнае здарэнне».
16.00 Сёння.
16.30 Дэтэктыўны серыял «Вяртанне Мух-
тара-2».
18.30 «Агляд.Надзвычайнае здарэнне».
19.00 Сёння.
19.45 Дэтэктыўны серыял «Добрыя хлоп-
цы».
20.50 Крымінальная драма «Кат».
22.00 Сёння.
22.30 Містычны серыял «Вяпрук».
23.30 Вострасюжэтны серыял «Пракляты 
рай-2».

04.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень. Прамая трансляцыя.
06.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень.
08.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень.
12.45 Футбол. Еўрагалы. Часопіс.
13.30 Ралі. Чэмпіянат свету. «Ралі Новай 
Зеландыі». Агляд.
14.30 Аўтаспорт. Чэмпіянат свету ў класе 
«Турынг». Тэлечасопіс.
15.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 8-ы 
дзень.
17.00 Веласпорт. Нацыянальны тур. Тур 
Іспаніі. 4-ы этап. Прамая трансляцыя.
18.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень. Прамая трансляцыя.
19.00 Футбол. Еўрагалы.
19.15 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень. Прамая трансляцыя.
02.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень. Прамая трансляцыя.

05.30 Меладраматычны серыял «Жанчына 
жадае ведаць» (Расія).
06.20, 07.10, 08.10 «Добрай раніцы, 
Беларусь!».
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.30, 11.50 Дзелавое жыццё.
08.35 Зямельнае пытанне.
09.10 Дэтэктыўны серыял «Свой - чужы» 
(Расія).
10.05 Меладраматычны серыял «Родныя 
людзі» (Украіна).
11.00 Меладраматычны серыял «Сэрцу не 
загадаеш» (Расія-Украіна).
12.10 Вострасюжэтны фільм «Кольца з 
Амстэрдама» (СССР).
14.00 Млын моды-2008. Частка 3-я.
15.15, 19.20 Навіны рэгіёна.
15.25 Моладзевы камедыйны серыял 
«Клініка» (ЗША).
15.55 Меладраматычны серыял «Жанчына 
жадае ведаць» (Расія).
16.50 Меладраматычны серыял «Родныя 
людзі» (Украіна).
17.50 Меладраматычны серыял «Сэрцу не 
загадаеш» (Расія-Украіна).
18.50, 00.15 Зона Х.
19.30 Сфера інтарэсаў.
19.55 Дэтэктыўны серыял «Свой - чужы» 
(Расія).
21.00 Панарама.
21.45, 01.00 Вострасюжэтны серыял «Час-
ткі цела» (ЗША).
22.45 Фільм «Камедыя строгага рэжыму» 
(Расія).
00.25 Дзень спорту.
00.35 Моладзевы камедыйны серыял 
«Клініка» (ЗША).

06.00, 06.30, 07.00, 07.30, 08.00, 08.30 
Нашы навіны.
06.05 АНТ прадстаўляе: «Наша раніца».
09.00 Нашы навіны.
09.05-16.00 Прафілактыка.
16.00 Нашы навіны.
16.10 Навіны спорту.

16.15 «Агонь кахання». Шматсерыйны 
фільм.
17.10 «Хай кажуць» з Андрэем Малаха-
вым.
18.00 Нашы навіны.
18.15 Навіны спорту.
18.20 Камедыйны серыял «Хто ў хаце 
гаспадар?», 2005 год.
18.55 «Таццянін дзень». Шматсерыйны 
фільм. Расія, 2006 год.
20.00 Час.
20.30 Нашы навіны.
21.00 Навіны спорту.
21.05 Прэм’ера. «Два лёсы. Новае жыццё». 
Шматсерыйны фільм. Расія, 2008 год.
22.10 Меладрама «Дзеці Арбата». Расія, 
2004 год.
23.15 Нашы навіны.
23.30 Навіны спорту.
23.35 «Застацца ў жывых». Шматсерыйны 
фільм.
00.30 «Міхаіл Пугаўкін. «Жыццё маё...».
01.30 Снукер.Прэм’ер-ліга.
03.00 Нашы навіны.
03.20 Навіны спорту.
03.30 Прафілактыка.
05.00 Нашы навіны.
05.05 «Хай кажуць» з Андрэем Малаха-
вым.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Дабро пажаліцца».
08.50 «Салдаты. Дзембельскі альбом». 
Серыял.
10.30 «24 гадзіны».
10.40 «Далёкія сваякі».
11.00 «Жыццё працягваецца». Тэленавэ-
ла.
11.55 «Трое супраць усіх». Серыял.
12.40 «Дэтэктыўныя гісторыі».
13.30 «24 гадзіны».
13.50 «Відавочца прадстаўляе: самае 
смешнае».
14.45 «Студэнты International». Моладзевы 
серыял.
15.40 «Фантастычныя гісторыі».
16.30 «24 гадзіны».

16.50 «Трое зверху». Камедыйны серыял.
17.20 «Міншчына».
17.30 «Ідучы Ян». Відэафільм.
18.00 «Выбары-2008». Выступы канды-
датаў у дэпутаты Палаты прадстаўнікоў 
Нацыянальнага сходу Рэспублікі Беларусь 
па Мінскай вобласці.
18.30 «Трое супраць усіх». Серыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Салдаты. Дзембельскі альбом». 
Серыял.
22.30 «24 гадзіны».
22.55 «СТБ-спорт».
23.00 «Аўтапанарама».
23.20 «Уцёкі». Серыял.
00.15 «Закон і крымінал».
00.20 «Сакрэтныя гісторыі».
01.10 «Сакрэтныя матэрыялы». Серыял.

06.45 Серыял для дзяцей «Прыгоды Скіпі» 
(Аўстралія).
07.10 Ранішняя падзарадка.
08.10 Смачна з Барысам Бурдой.
08.35 Камедыйны дэтэктыў «Справа была 
ў Гаўрылаўцы» (Расія).
09.20 У гэты дзень.
09.25 Гадзіна суду з Паўлам Астахавым.
10.15 Дакументальны фільм «Яе Вялікасць 
Венецыя» (Францыя).
11.10 Невытлумачальна, але факт.
12.00 Дэтэктыў «Клуб самазабойцаў, або 
Прыгоды тытулаванай асобы» (СССР). 2-я 
серыя.
13.10 Дэтэктыў «Казіно» (СССР). 1-я се-
рыя.
14.10 «Іншыя». Над прорвай у хлусні.
14.40 Мультсерыял «Добрай раніцы, Мікі 
Маўс!» (ЗША).
15.05 Пазакласны ўрок.
15.20 «Касмаполітэн». Відэаверсія.
16.15 Гадзіна суду з Паўлам Астахавым.
17.00 Смачна з Барысам Бурдой.
17.30 Выбары-2008.
18.35 Навіны культуры.
18.50 Камедыйны дэтэктыў «Справа была 
ў Гаўрылаўцы» (Расія).
19.50 Беларуская часіна.
20.50 Калыханка.
21.10 Экспедыцыя.

21.15 Дэтэктыў «Клуб самазабойцаў, або 
Прыгоды тытулаванай асобы» (СССР). 3-я 
серыя, заключная.
22.35 Рамантычная камедыя «Дзяўчына з 
Джэрсі» (ЗША).

07.00 Добрай раніцы, Расія!.
09.10 Серыял «З новым шчасцем-2».
10.05 Серыял «Баязэт», Расія, 2003 г.
11.00 Весткі.
11.20 Фільм «Дземідавы». 1983 г. 1-я се-
рыя.
12.50 Мультфільм.
13.00 «Ген агрэсіі і мова цела».
13.50 Навіны - Беларусь.
14.00 Весткі.
14.20 «Кулагін і партнёры».
14.55 Моладзевы серыял «Рамэа і Джуль-
ета», Аргенціна, 2007 г.
15.55 Суд ідзе.
16.50 Навіны - Беларусь.
17.00 Весткі.
17.30 «Рускі стыль. Багема».
18.00 «Жанчына без мінулага». Тэлесеры-
ял.
18.50 Навіны - Беларусь.
19.00 Весткі.
19.25 Серыял «З новым шчасцем-2», 
1999 г.
20.25 Серыял «Баязэт», Расія, 2003 г. За-
ключная серыя.
21.25 Вострасюжэтны серыял «Агенцтва 
«Залатая куля», Расія, 2002 г.
22.25 «Кулагін і партнёры».
23.00 «Весткі+».
23.20 Навіны - Беларусь.
23.30 Прэм’ера. «Жыццё ў рытме марша. 
Сага пра Покрасаў».
00.25 Заканчэнне Эфіру.

06.00 Сёння.
06.05 Інфармацыйны канал «Сёння рані-
цай».
09.00 Дэтэктыўны серыял «Добрыя хлоп-
цы».
10.00 Сёння.
10.20 «Адзін дзень. Новая версія».
10.50 «Барацьба за ўласнасць».
11.20 Серыял «Таксістка-4».

13.00 Сёння.
13.30 Авантурна-крымінальная меладра-
ма «Расклад лёсаў».
14.20 «Суд прысяжных».
15.30 «Агляд. Надзвычайнае здарэнне».
16.00 Сёння.
16.30 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.45 Дэтэктыўны серыял «Добрыя хлоп-
цы».
20.50 Крымінальная драма «Кат».
22.00 Сёння.
22.30 Дэтэктыў «Кропка звароту».
23.50 Вострасюжэтны серыял «Пракляты 
рай-2».
00.45 «Каўказцы ў войнах Расіі».

04.00 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Жанчы-
ны. Чвэрцьфіналы. Прамая трансляцыя.
06.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Чвэрцьфіналы.
08.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Чвэрцьфіналы.
11.00 Лёгкая атлетыка. Супер Гран-пры 
ІААФ у Швейцарыі (Лазана).
12.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Чвэрцьфіналы.
17.00 Веласпорт. Нацыянальны тур. Тур 
Іспаніі. 6-ы этап. Прамая трансляцыя.
18.30 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Жанчы-
ны. Чвэрцьфіналы. Прамая трансляцыя.
19.00 Футбол. Еўрагалы.
19.15 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Мужчы-
ны. Чвэрцьфіналы. Прамая трансляцыя.
21.15 Бокс. Міжнародны паядынак у 
Іспаніі.
23.15 Байцоўскі клуб.
01.15 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы.
02.30 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Мужчы-
ны. Чвэрцьфіналы. Прамая трансляцыя.

05.30 Меладраматычны серыял «Жанчына 
жадае ведаць» (Расія).
06.20, 07.10, 08.10 «Добрай раніцы, Бела-
русь!».
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 11.50 Дзелавое жыццё.
08.35 Сфера інтарэсаў.
09.10 Дэтэктыўны серыял «Свой - чужы».
10.05 Серыял «Родныя людзі» (Украіна).
11.00 Серыял «Сэрцу не загадаеш».
12.10 Меладрама «Палын - трава горкая» 
(СССР).
14.00 Млын моды-2008. Частка 2-я.
15.15, 19.20 Навіны рэгіёна.
15.25 Моладзевы камедыйны серыял 
«Клініка» (ЗША).
15.50 Серыял «Жанчына жадае ведаць».
16.55 Серыял «Родныя людзі» (Украіна).
17.50 Серыял «Сэрцу не загадаеш».
18.50, 00.50 Зона Х.
19.30 Зямельнае пытанне.
19.55 Дэтэктыўны серыял «Свой - чужы».
21.00 Панарама.
21.45, 01.35 Вострасюжэтны серыял «Час-
ткі цела» (ЗША).
22.50 Прыгодніцкі баявік «Грамабой» 
(Ганконг).
01.00 Дзень спорту.
01.10 Моладзевы камедыйны серыял 
«Клініка» (ЗША).

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Таццянін дзень». Шматсер. фільм. 
10.00 Камедыйны серыял «Мая выдатная 
няня», 2004 год.
11.00 Нашы навіны.
11.05 Навіны спорту.
11.10 «Модны прысуд».
12.00 «Малахаў+».
13.00 Нашы навіны.

13.05 Навіны спорту.
13.10 Серыял «Не нарадзіся прыгожай».
14.05 «Кантрольны закуп».
14.40 «Джуманджы».
15.05 «Чорны крумкач». Шматсер. фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 Камедыйны серыял «Хто ў хаце 
гаспадар?», 2005 год.
18.55 «Таццянін дзень». Шматсер. фільм. 
20.00 Час.
20.30 Нашы навіны.
21.00 Навіны спорту.
21.05 Прэм’ера. «Два лёсы. Новае жыццё». 
Шматсерыйны фільм. Расія, 2008 год.
22.10 Меладрама «Дзеці Арбата». Расія.
23.15 Нашы навіны.
23.30 Навіны спорту.
23.35 «Застацца ў жывых». Шматсер. фільм.
00.30 «Апошняе каханне бога агню».
01.30 Баявік «Калонія». ЗША, 1997 год.
03.00 Нашы навіны.
03.20 Навіны спорту.
03.25 «Хлапчукі і дзяўчынкі». Шматсерый-
ны фільм.
04.15 «Хлапечнік або Вялікі сэкс у Малень-
кім горадзе». Шматсерыйны фільм.
05.00 Нашы навіны.
05.05 «Хай кажуць» з Андрэем Малахавым.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Аўтапанарама».
08.50 «Салдаты. Дзембельскі альбом». 
Серыял.
09.50 «Дарагая перадача».
10.00 «Рэпарцёр СТБ».
10.30 «24 гадзіны».
10.40 «Далёкія сваякі».
11.00 «Жыццё працягваецца». Тэленавэла.
11.55 «Трое супраць усіх». Серыял.

12.40 «Экстрэмальныя гісторыі».
13.30 «24 гадзіны».
13.50 «Рэтраманія».
14.45 «Студэнты International». Моладзевы 
серыял.
15.40 «Прыватныя гісторыі».
16.30 «24 гадзіны».
16.50 «Трое зверху». Камедыйны серыял.
17.20 «Міншчына».
17.30 «Космас Яна Міско». Відэафільм.
18.00 «Выбары-2008». Выступы кандыда-
таў у дэпутаты Палаты прадстаўнікоў Нацы-
янальнага сходу РБ па Мінскай вобласці.
18.30 «Трое супраць усіх». Серыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 «Салдаты. Дзембельскі альбом». 
Серыял.
22.30 «24 гадзіны».
22.55 «СТБ-спорт».
23.00 «Дабро пажаліцца».
23.20 «Уцёкі». Серыял.
00.15 «Закон і крымінал».
00.20 «Дэтэктыўныя гісторыі».
01.10 «Сакрэтныя матэрыялы». Серыял.

06.45 Серыял для дзяцей «Прыгоды Скіпі».
07.10 Ранішняя падзарадка.
08.10 Смачна з Барысам Бурдой.
08.40 Камедыйны дэтэктыў «Справа была 
ў Гаўрылаўцы» (Расія).
09.30 У гэты дзень.
09.35 Гадзіна суду з Паўлам Астахавым.
10.20 Серыял «Жанчына з водарам кавы».
11.25 Спорт-кадр.
11.55 Свая музыка.
12.25 Авантурны дэтэктыў «Клуб самаза-
бойцаў, або Прыгоды тытулаванай асобы» 
(СССР). 1-я серыя.
13.35 Дакументальна-пазнавальны фільм 
«Афрыка. Абрады і традыцыі» (Францыя).
14.30 Мультсерыял «Добрай раніцы, Мікі 
Маўс!» (ЗША).
15.00 Пазакласны ўрок.
15.10 Медычныя таямніцы.
15.40 «Лабірынты: таямніца воўчынскай 
крыпты».

16.10 Гадзіна суду з Паўлам Астахавым.
17.00 Смачна з Барысам Бурдой.
17.30 Выбары-2008.
18.35 Навіны культуры.
18.50 Камедыйны дэтэктыў «Справа была 
ў Гаўрылаўцы» (Расія).
19.50 Беларуская часіна.
20.50 Калыханка.
21.10 Экспедыцыя.
21.15 Дэтэктыў «Клуб самазабойцаў, або Пры-
годы тытулаванай асобы» (СССР). 2-я серыя.
22.35 «Іншыя». Над прорвай у хлусні.
23.10 Музычная камедыя «Давайце каха-
ць» (Югаславія).

07.00 Добрай раніцы, Расія!.
09.10 Серыял «З новым шчасцем-2».
10.05 Серыял «Баязэт», Расія, 2003 г.
11.00 Весткі.
11.20 Фільм «Я буду чакаць». 1979 г.
12.45 Мультфільм.
13.00 «Сяргей Герасімаў. Волатаўская 
сімфонія».
13.50 Навіны - Беларусь.
14.00 Весткі.
14.20 «Кулагін і партнёры».
14.55 Серыял «Рамэа і Джульета».
15.55 Суд ідзе.
16.50 Навіны - Беларусь.
17.00 Весткі.
17.30 «Хто там...».
18.00 «Жанчына без мінулага». Тэлесерыял.
18.50 Навіны - Беларусь.
19.00 Весткі.
19.25 Серыял «З новым шчасцем-2».
20.25 Серыял «Баязэт», Расія, 2003 г.
21.25 Серыял «Агенцтва «Залатая куля».
22.25 «Кулагін і партнёры».
23.00 «Весткі+».
23.20 Навіны - Беларусь.
23.30 Прэм’ера. «Прадаць Эрмітаж. Куды 
сыходзілі шэдэўры».

06.00 Сёння.
06.05 Інфармацыйны канал «Сёння рані-
цай».

09.00 Дэтэктыўны серыял «Добрыя хлоп-
цы».
10.00 Сёння.
10.25 «Выратавальнікі».
10.50 «Галоўная дарога».
11.20 Серыял «Таксістка-3».
13.00 Сёння.
13.30 Авантурна-крымінальная меладра-
ма «Расклад лёсаў».
14.20 «Суд прысяжных».
15.30 «Агляд.Надзвычайнае здарэнне».
16.00 Сёння.
16.30 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.45 Дэтэктыўны серыял «Добрыя хлоп-
цы».
20.50 Крымінальная драма «Кат».
22.00 Сёння.
22.30 Дэтэктыў «Кропка звароту».
23.50 Вострасюжэтны серыял «Пракляты 
рай-2».

04.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень. Прамая трансляцыя.
06.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень.
08.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 9-ы 
дзень.
15.00 «Алімпійскія гульні». Тэлечасопіс.
15.30 Лёгкая атлетыка. Супер Гран-пры 
ІААФ у Швейцарыі (Лазана).
17.00 Веласпорт. Нацыянальны тур. Тур 
Іспаніі. 5-ы этап. Прамая трансляцыя.
18.30 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Жанчы-
ны. Чвэрцьфіналы. Прамая трансляцыя.
19.00 Футбол. Еўрагалы.
19.15 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Жанчы-
ны. Чвэрцьфіналы. Прамая трансляцыя.
02.00 Тэніс. Турнір «Вялікага шалома». Ад-
крыты чэмпіянат ЗША (Нью-Йорк). Жанчы-
ны. Чвэрцьфіналы. Прамая трансляцыя.

3 ВЕРАСНЯ, СЕРАДА

ТЭЛЕТЫДЗЕНЬ

4 ВЕРАСНЯ, ЧАЦВЕР

«ПАЗЛЫ» НАШЫХ ЖЫЦЦЯЎ
Аляксандр ФЯДУТА

Калі пішаш уступны артыкул 
да тома выбраных твораў 
пісьменніка, узнікае 
заканамернае адчуванне, 
што ствараеш канспект 
рамана. Скажам, біяграфія 
Фадзея Булгарына — цалкам 
падобна да авантурна-
гістарычнага рамана. Тут ёсць 
і дзяцінства ў абхопленай 
касцюшкаўскім паўстаннем 
Беларусі, і малалецтва ў 
кадэцкім корпусе (білі там 
«паляка» Булгарына зусім 
як юнага героя іспанскай 
пікарэскі), служба ў войсках 
Напалеона, судовая цяжба 
ў сталіцы імперыі, а затым 
— скандальныя гады 
доўгага жыцця аўтара 
бэстсэлераў, рэдактара 
галоўнай афіцыёзнай 
газеты, супрацоўніцтва 
з палітычнай паліцыяй 
— і смерць усім ненавіснага 
літаратурнага генерала, які 
здолеў дамагчыся ў жыцці 
ўсяго, акрамя добрага імя і 
пасмяротнай рэпутацыі.

Зусім іншая біяграфія ў Аляк-
сея Карпюка. Гэта гісторыя жыц-
ця праўдалюбца, змаганне за 
ўдасканаленне краіны вакол ча-
лавека і чалавека ў гэтай краіне. 
У булгарынскім томе — «экспер-
тныя цыдулкі» ў III Аддзяленне 
імператарскай канцылярыі (та-
гачасны ідэалагічны «глаўк»), 
у томе Карпюка — палымяныя 
публічныя прамовы й іншая пуб-
ліцыстыка. І канспект яго жыцця 
— вучоба ў даваеннай Вільні, 
вайна, уцёкі з канцлагера, пар-
тызаншчына, пасляваенны час 
— і дысідэнцтва, час здабыткаў 
і стратаў, веры і расчараванняў. 
Гэта ўжо — сацыяльна-псіхала-
гічны раман.

З яшчэ адным аўтарам шмат-
лікіх прадмоў мы неяк заспра-
чаліся: ці можа быць уступ-
ны артыкул да тома выбраных 
твораў жывога, на радасць для 
нас усіх, класіка аб’ёмам усяго 
толькі ў чатыры старонкі. Як 
жа школьныя настаўнікі будуць 
распавядаць аб ім, калі ў іх рас-
параджэнні толькі гэтыя чатыры 
старонкі? Эсэ — не біяграфія, 
меркаванне аўтара прадмовы, 

— не аб’ектыўны матэрыял, на іх 
урок не пабудуеш.

— Разумееш, — сказаў мне, 
пакручваючы яхідны вус масціты 
прадмоўшчык, — ёсць пісьмен-
нікі з біяграфіяй, а ёсць — без 
біяграфіі. У нашым выпадку 
пісьменнік ёсць, а біяграфіі ў яго 
няма. Таму што якая ж у пісьмен-
ніка біяграфія, калі галоўны запіс 
у ёй — мірная служба ў дзяржаў-
ным выдавецтве?

І я ўспомніў Ахматаву. Такую, 
якой я ўяўляў яе сабе пасля на-
ведвання знакамітага Фантанна-
га дома ў Пецярбургу — палаца 
Шарамецьевых, у флігелі якога 
знаходзіцца сёння музей самай 
геніяльнай жанчыны Расіі.

Немаладая, поўная жанчына, 
у якой нішто ўжо, акрамя вачэй, 
не выдае тонкую гарбаносую 
прыгажуню з партрэта Натана 
Альтмана, захутаўшыся ў знакамі-
тую «ложноклассическую шаль», 
слухае яна аповед малодшых 
сябровак, якія прыйшлі з суда над 
маладым зусім Іосіфам Бродскім. 
Далёка да «Лістоў рымскаму сяб-
ру», да «Восеньскага крыку кар-
шака»... Нобелеўскай прэміі яшчэ 
ніхто не прадбачыць і не можа 
прадбачыць, а старая мудрая паэ-
тка цяжка ўздыхае — ледзь ці не з 
горка іранічнай зайздрасцю:

— Якую біяграфію рыхтуюць 
гэтаму рудому!

Сапраўды! Не будзь таго суда 
— якую біяграфію давялося б пі-
саць аўтарам прадмоў да выдан-
няў Іосіфа Бродскага?

А вось іншы прыклад. Жыў 
у дзевятнаццатым стагоддзі 
паэт — Уладзімір Бенедыктаў. 

Вершы пісаў бурныя, якія карыс-
таліся несумнеўным поспехам. 
Тургенеў успамінаў, як яны з 
маладым яшчэ тады Апалонам 
Грыгор’евым кінуліся ў кніжную 
краму Глазунова, купілі зборнік 
Бенедыктава і чатыры разы (!) 
яго прачыталі. Спадабалася. 
Адно збянтэжыла: Пушкін, ка-
жуць, няўхваляльна адгукаўся 
пра бенедыктаўскую паэзію. Але 
будучыя аўтары «Дваранскага 
гнязда» і «Цыганскай венгеркі» 
прачыталі кніжачку пяты раз і 
«зразумелі»: ах, пазайздросціў 
Аляксандр Сяргеевіч!

У Бенедыктава няма біяграфіі. 
Жыў чалавек, служыў чыноўні-
кам, папісваў вершыкі, выдаваў 
іх. Уся яго біяграфія — перапля-
ценне паслужнога спісу і кры-
тычных артыкулаў: той пахваліў, 
той аблаяў… Сюжэт жыцця адсут-
нічае, як калі б жыцця і не было. 
Хоць, хутчэй за ўсё, жыццё было 
— бо ён таксама думаў, пакута-
ваў, хваляваўся, чытаючы кры-
тычныя водгукі, верагодна, бегаў 
да сяброў і заліваў гора чарговым 
куфлем хмельнага пеністага 
напоя... Толькі лісты і дзённікі 
Уладзіміра Рыгоравіча не апуб-
лікаваныя, не даследаваныя, і 
аднавіць духоўную эвалюцыю яго 
цяжка, калі наогул магчыма.

І зусім іншае — Адам Міц-
кевіч. Гэта парадокс — але ўласна 
паэтычная творчасць самага 
геніяльнага польскага паэта 
скончылася вельмі рана. Не так 
рана, як творчасць Арцюра Рэмбо, 
— але да гётаўскага веку пісаць 
вялікі сын Наваградскай зямлі 
не стаў. Практычна з вершамі 

Міцкевіч развітаўся на другой 
траціне жыцця. Далей біяграфія 
чалавека працягваецца — бурная, 
супярэчлівая, — а паэт «памёр».

Паміж Бенедыктавым і Міц-
кевічам — прорва. Як паміж 
любым сярэднестатыстычным 
літаратарам і геніем. Але іх жыц-
ці ўсёткі складваюцца па адных і 
тым жа законах з пазлаў, што ма-
юць адну і тую ж канфігурацыю, 
— толькі малюнкі атрымліваюц-
ца розныя. І калі гэтых пазлаў 
бракуе, то на карцінах утворацца 
плямы (не белыя, а шэрыя), якія 
ўсё роўна трэба нейкім чынам 
запаўняць. Інакш нашае ўяўленне 
аб жыцці паэта — а значыць, і аб 
сутнасці яго творчасці — будзе 
катастрафічна няпоўным.

Савецкі перыяд нашай літара-
туры выразна падзяліў аўтараў на 
«паэтаў з біяграфіяй» і «паэтаў без 
біяграфіі». Прычым у розны час 
гэтыя катэгорыі, верагодна, варта 
разумець па-рознаму. Скажам, у 
эпоху позняга сацыялізму «біягра-
фіяй» быў якраз пералік дзяржаў-
ных і літаратурных узнагарод: 
па гэтым прынцыпе, скажам, у 
новае выданне «Вялікай расійс-
кай энцыклапедыі» з беларускіх 
літаратараў ХХ стагоддзя пат-
рапілі Колас, Купала і чамусьці 
Крапіва... А Максіма Багдановіча 
нашыя суседзі і браты нават не за-
ўважылі. Аўтар адзінага зборніка 
— дзе ж яго разгледзіш?..

Адна з праблемаў нашай нацы-
янальнай і культурнай самасвя-
домасці якраз у тым і заключа-
ецца, што практычна адсутнічае 
паўнавартасная нацыянальная 
біяграфістыка. Адсутнічае яе 

навуковая падстава. Скажам, 
дагэтуль няма паўнавартаснага 
бібліяграфічнага даведніка па 
мемуарнай літаратуры. Бо ўлас-
на беларускай мемуарыстыцы 
не так ужо і шмат гадоў — усяго 
каля ста дваццаці. Ёсць, праўда, 
расійскія і польскія мемуары, 
напісаныя выхадцамі з Беларусі. 
Але хто, акрамя Адама Маль-
дзіса, займаўся іх вывучэннем, 
класіфікацыяй, апісаннем? У 
эміграцыі — Лявон Юрэвіч. Не 
так ужо шмат паўнавартасных 
выданняў эпісталярыяў (калі не 
лічыць зборы твораў прызнаных 
класікаў). Колькі беларускіх 
дзеячаў культуры ганараваліся 
«летапісамі» і «хронікамі» жыцця 
і творчасці?

Цяпер рыхтуецца да выдання 
кніга Сяргея Шапрана пра Васі-
ля Уладзіміравіча Быкава. Мне 
давялося мець зносіны з аўтарам 
гэтай фундаментальнай працы, 
калі ён толькі пачынаў працу 
з быкаўскай спадчынай. Не ду-
маю, што маё меркаванне мела 
для Сяргея такое значэнне, як 
шматдзённыя кантакты з Ірынай 
Міхайлаўнай Быкавай, з Рыгорам 
Іванавічам Барадуліным або 
Генадзем Мікалаевічам Бураўкі-
ным. Але я запытаў у яго:

— Дапамажыце мне, як чыта-
чу, знайсці адказ на галоўнае пы-
танне. Чаму Быкаў не адмовіўся 
ні ад адной са сваіх узнагарод — у 
той момант, калі яму іх уручалі? 
Чаму ён выконваў загады цэнза-
раў партыйных і дзяржаўных? І 
ў які момант паспяховы савецкі 
пісьменнік ператварыўся ў пост-
савецкага нон-канфарміста?

Мне здаецца, спадару Сяргею 
атрымалася ў кнізе адказаць на 
гэтыя пытанні. Адказаць ветліва, 
не хаваючы і не перабольшваючы 
нічога, абапіраючыся на дакумен-
ты. Ён даследуе біяграфію Васіля 
Быкава як гісторыю сталай унут-
ранай працы — і гісторыю чалаве-
ка, усведамляючага галоўнае: яго 
задача — пісаць і публікавацца. 
Казаць людзям праўду пра час, 
у якім яму давялося жыць. Але 
гэта падаецца не з лабавых кам-
пліментарных слоў аўтара кнігі, 
а з прыведзеных ім дакументаў і 
сведчанняў сучаснікаў.

Менавіта гэта ператварае 
напісаную Сяргеем Шапранам 
біяграфію Быкава не ў дзіцячы 
малюнак, складзены з пазлаў, а 
ў гіганцкі вітраж — які таксама 
складваецца з кавалачкаў, але 
ўсёткі ўяўляе сабой твор мас-
тацтва.

Засталося дачакацца з’яўлення 
новых біяграфій. Баюся толькі, 
што вітраж атрымаецца не ва ўся-
кага майстра. Са «складальнікамі 
пазлаў» у нас прасцей.

�КРАЙ

ДЗЕНЬ ПАМЯЦІ 
КАРАТКЕВІЧА

УШАНАВАЛІ ПАМЯЦЬ 
ЛАРЫСЫ ГЕНІЮШ 

АЎТАРСКАЯ БЕЛАРУСКАЯ 
ЛІТАРАТУРА НА ЛІТРАДЫЁ 

«ПАРАДАК СЛОВАЎ» 
ТРЭБА ПЕРАНЕСЦІ?

БІБЛІЯТЭКА КАНГРЭСУ ЗША 
АБРАЛА НОВАГА ПАЭТА-
ЛАЎРЭАТА

Шаснаццатым паэтам-лаўрэатам Бібліятэкі кангрэсу 
ЗША стала 63-гадовая Кей Раян з Каліфорніі. Яе ла-

канічную лірыку неаднаразова параўноўвалі з вершамі 
Эмілі Дыкінсан і Роберта Фроста. Ганаровая пасада паэта-
лаўрэата дасць  Раян фінансавую падтрымку ў памеры 35 
тысяч даляраў, сродкі на вандраванні і магчымасць пра-
цаваць у Вашынгтоне, паведаміла газета The Guardian. 

З 1983 года Раян апублікавала шэсць зборнікаў вер-
шаў. Апошні з іх выйшаў у 2005 годзе. Калі яна тлума-
чыць свой спосаб пісаць вершы, то кажа, што «сціскае 
матэрыял, пакуль ён не ўзарвецца». 

Кей Раян раней станавілася лаўрэаткай прэстыжных 
паэтычных узнагарод, ў 1994 годзе, напрыклад,   атры-
мала прэмію Рут Лілі за ўнёсак у паэзію: гэта адна з са-
мых грашовых літаратурных узнагарод, яна складае 100 
тысяч даляраў. 

Паводле   Lenta.ru 

ЗА «БУКЕРА» ПАСПРАЧАЮЦЦА 
РАМАНЫ З АЎСТРАЛІІ, БРЫТАНІІ, 
ІНДЫІ, ІРЛАНДЫІ, ПАКІСТАНУ

29 ліпеня на сайце The Man Booker Prize быў апуб-
лікаваны доўгі спіс прэтэндэнтаў на літаратур-

ную прэмію «Букер» за 2008 год. Журы ў складзе пяці 
суддзяў адабрала з 112 намінантаў 13 кніг, якія звы-
чайна называюць «тузінам Букера». У спіс патрапілі два 
аўтары, якія раней ужо атрымлівалі «Букера»,  і пяць 
дэбютантаў. Журы прэміі працягнула тэндэнцыю на за-
ахвочванне маладых аўтараў. Журы не абмяжоўвалася 
еўрапейскімі пісьменнікамі: акрамя брытанскіх і ірланд-
скіх раманаў у спіс таксама патрапілі творы пісьменні-
каў з Аўстраліі, Індыі і Пакістану. 

Паводле Naviny.by 

� ЛІТЗАМЕЖЖА

25 ліпеня споўнілася 24 гады 
з дня смерці выдатнага 
беларускага празаіка, 
чалавека шырокай і 
шчырай душы Уладзіміра 
Караткевіча. 

Караткевіч — аўтар сла-
вутых раманаў «Каласы пад 
сярпом тваім» (1968), «Хрыс-
тос прызямліўся ў Гародні», 
аповесцяў «Дзікае паляванне 
караля Стаха», «Чорны замак 

Альшанскі», многіх кніг паэзіі, 
перакладаў, нарысаў, эсэ… 

На Маскоўскіх  (Усходніх) 
могілках у гэты дзень сабраліся 
літаратары, аматары ягонай 
творчасці, журналісты, чытачы. 
Былі ўскладзены кветкі і гучалі 
ягоныя вершы. Актыўная бела-
руская моладзь, для якой Карат-
кевіч быў і застаецца сімвалам 
любові да Бацькаўшчыны, да 
беларускай мовы, правяла Дзень 
памяці Уладзіміра Караткевіча. 

С.С. 

Завяршыўся трэці 
Міжнародны фестываль 
сучаснай паэзіі «Парадак 
словаў», што курсіруе паміж 
дзвюма пляцоўкамі старога 
Менску ды фальваркам Мінску 
цяперашняга. 

Вечарыну беларускіх, украінс-
кіх ды расійскіх аўтараў адкрыў 
Андрэй Хадановіч, які парадаваў 
нас (прычым, ПАРАДаваў у пра-
мым сэнсе!) пераважна новымі 
тэкстамі, сярод якіх «замаскіра-
ваў колькі тэкстаў, агучаных 
раней…»

«Бонусам» абвясьцілі беларус-
кую паэтку, якая прыехала да нас 
з ЗША, «тоненькую, як твае вей-
кі», Вальжыну Морт (на фота). 

Чаму бонусам? Бо пазначаны 
ў праграме паэт Алесь Разанаў 
не змог прыехаць, а сустрэча з 
бардам Віктарам Шалкевічам 
перанеслася на наступны фесты-
вальны дзень. Вальжына адразу 
прызналася: «Так даўно не чы-
тала дома, што нібыта ў першы 
раз…» Але пачувалася Вальжына 
ўпэўнена на беларускай сцэне, ды 
й гледачы цёпла сустракалі зна-
ную сяброўку «Шмэрцвэрку»... 

Дуэт Віктар Жыбуль — Вера 
Бурлак (Джэці) выступаў не ра-
зам і нават не запар. Але гэта не 
замінула гледачам упэўніцца, 
што, як адзначыў вядоўца Ягор 
Бабій, «муж и жена — одна сата-
на». У найлепшым сэнсе гэтых 
словаў. Не дарэмна Віктар і Вера 
— аўтары кніжачкі вершаў «Забі 
ў сабе Сакрата!», што выйшла ў 
гэтым годзе. Сваімі яркімі, эма-
цыйнымі выступамі паэты не 
толькі забіваюць у нас Сакрата, 
але й цалкам праганяюць стом-
ленасць і сум...

Па выніках першага бела-
рускага слэму менавіта сямей-
ная пара Віктар Жыбуль-Джэці 
занялі першае й другое месца 
адпаведна.

Другі дзень фестывалю адкрыў 
яшчэ адзін абяцаны «бонус» 
— Віктар Шалкевіч. Бард най-
перш адзначыў: «Я не разумею, 
чаму я тут. Таксама я не разу-
мею, чаму тут зубр беларускай 
літаратуры Валодзя Арлоў, ся-
род такіх маладых людзей. Як 
казаў адзін мой знаёмы святар: 

што мне з таго? прыйду адзін, 
адспяваю сам сабе імшу, памажу 
сябе елеем… і яму надакучыла, 
бо ніхто да яго не прыходзіў. Я б 
параіў арганізатарам у наступны 
раз зрабіць фестываль 31 снежня 
ў 10 гадзінаў вечара… Братцы, 
трэба ж ладзіць фестываль, калі 
студэнтаў у горадзе шмат. А што 
ж тут рабіць? Ясна — галачка». Да 
таго ж, Віктара чамусь залічылі 
да паэтаў, якім ён сябе ніколі не 
лічыў, ды й у спісе беларускіх 
бардаў ягонага імя няма… «Зараз 
я вам адпомшчу!» — прыгразіў 
Віктар ды агучыў радыё-п’есу 
«Хадакі», драму з жыцця музыч-
нага асяроддзя. 

Уладзімер Арлоў першай 
справай запрасіў на пустуючыя 
першыя шэрагі дзяўчат, якія 
цясніліся ў дзвярах залі. Яны 
падыйсці бліжэй пасаромеліся, 
затое ганаровае месца на першым 
шэрагу заняў паэт Леанід Дрань-
ко-Майсюк. Уладзімер Арлоў 
прачытаў некалькі верлібраў.

У межах другога фестывальна-
га дня былі прэзентаваныя кніга 
паэзіі Тацяны Нілавай «Готыка 
тонкіх падманаў» ды зборнік 
вершаў Арцёма Кавалеўскага 
«Аддаленасьць і адданасьць», які 
акрамя паэзіі ўтрымлівае лірыч-

ную прозу. Калі Тацяна святкуе 
выхад сваёй дэбютнай кніжкі, 
то Арцёма можна павіншаваць 
з другой кнігай паэзіі (першая 
— «АдмыСЛОВЫя гульні»). 

Ася Паплаўская (UFF-BY)

Прыхільнікі таленту славутай 
паэтэсы, прадстаўнікі 
грамадскай супольнасці, 
палітычных партый і 
Чэшскай амбасады сталі 
ўдзельнікамі традыцыйнага 
мерапрыемства, 
прысвечанага чалавеку, 
творчасць якога фактычна 
забароненая ўладамі  
Беларусі. Урачыстасці 
пачаліся з набажэнства ў 
Зэльвенскай царкве. Святар  
айцец Аляксандар цытаваў 
вершы Ларысы Геніюш і 
выказаў спадзяванні на тое, 
што творчасць знакамітай 
паэткі стане прызнаным 
агульнанацыянальным 
здабыткам.

Памочнік пасла Чэшскай Рэс-
публікі Герман Хромы ад імя 
свайго народа папрасіў прабачэн-
ня за тое, што ў свой час чэшскія 
камуністы выдалі Ларысу Геніюш  
савецкім уладам. Менавіта з тых 
часоў, на думку дыплaмата, пача-

лася трагедыя чалавечых лёсаў 
усёй усходняй Еўропы. 

У межах правядзення ўрачыс-
тасцей  адбылася прэзентацыя 
першай кнігі прозы  паэткі Дану-
ты Бічэль «Хадзі на мой голас», 
арганізаваная гарадзенскім ру-
хам «За свабоду». Прэзентацыя 
адмыслова была прымеркаваная 
да ўгодкаў Ларысы  Геніюш, бо 
менавіта яе  Данута Бічэль назы-
вае сваёй духоўнай маці. 

Аздобілі прэзентацыю добрай 
музыкай і сэнсоўнымі песнямі 
Зьміцер Бартосік, Вольга Цярэш-
чанка і Зміцер Сідаровіч, якія 
зладзілі невялікі канцэрт для 
прысутных. 

Паводле Радыё Рацыя 

У інтэрнэце пачало вяшчанне 
«Літаратурнае радыё». 
Колькасць запісаў і аўтараў 
увесь час павялічваецца. 

На сёння ў плэйлісце літа-
ратары-сучаснікі Андрэй Ада-
мовіч, Валянцін Акудовіч, Анка 
Упала, Яраслава Ананка, Юля 
Арцёмава, Сяргей Балахонаў, 
Рыгор Барадулін, Генадзь Бу-
раўкін, Вера Бурлак, Пятро Ва-
сючэнка, Лявон Вольскі, Адам 
Глёбус, Кірыл Дубоўскі, Віктар 
Жыбуль, Уладзь Лянкевіч, На-
ста Манцэвіч, Сяржук Мядзвед-
зеў, Андрэй Пакроўскі, Віталь 
Рыжкоў, Уладзімір Сьцяпан, 
Васіль Сёмуха, Андрэй Хада-
новіч ды іншыя. 

Фармат вяшчання — беларус-
кая літаратура, агучаная самімі 
аўтарамі. Літаратары розных уз-
ростаў, моў ды аўтарытэтнасцяў 
гучаць уперамешку, з секунднаю 
паўзай. «Выканаўцам» з салідным 
запасам «трэкаў» змайстраваныя 
асобныя старонкі, творы адкуль 
можна запускаць адным клікам. 

Дзякуючы інфармацыйным 
тэхналогіям беларуская літара-
тура ажыла й сталася нясконцай 
у рэальным часе. 

Паводле «Нашай нівы» 

Сяржук СЫС
Стрэлы і словы

* * *

«Гэта лёс. Ці такога жадала?

Што ж, заплач. Твой каханы — паэт!»

Ул. Кавалёў.

Ня крылаў і волі, 
Ня хлеба ды солі,
Ня жменю манет…
Я даў табе болей — 
Магчымасьць ніколі,
Паверыш — ніколі
Ня ведаць мяне.

Тваім было цела,
Ты болей хацела — 
Злавіць на мане.
Нахабна і сьмела
У вочы глядзела,
У жорсткае «не».

Узважвала словы
На шалях адмовы,
Шукала прыкмет
У сховах размовы
Нікчэмнай паловы
Ды ісьціны сьлед.

У кволых далоньках
Нібы абалонку
Трымала сакрэт…
Ня ведала толькі:
Пад скураю тонкай
Хаваўся паэт.

Здаюся бяз бою…
Няхай слодыч болю
Цябе абміне.
Так лепей — даволі,
Так трэба — ніколі,
Ніколі, ніколі
Ня ведай мяне.

Касьцёл

На правым плячы векавога крыжа,
Дзе зубы гнілыя шчэрыць іржа,
Драмае крумкач альбо грак…
Такі ж пракаветны, як гэты касьцёл,
Які каранямі заглыбіўся ў дол,
Нібыта бясскрыдлы вятрак.

Сядзіць на крыжы і глядзіць з вышыні
На тых, каго птушкі назвалі людзьмі,
Якія ня ўцямяць ніяк,
Што ўстыла вось так, нібы пільная сьмерць,
Глядзець зьверху ўніз на быцьця кругаверць,
Хоць ты і крумкач альбо грак.

Сьсівеў мудры птах на крыжы пакрысе,
А побач людзей Нешта ўдалеч нясе,
Што людзі назвалі жыцьцём…
Аднак надараюцца сьветлыя дні, 
Тады ненадоўга сьціхаюць яны,
І іх праглынае касьцёл,
Спрадвеку ягоны касьцёл.

*  *  *

Рыбіна-гарэза
пляжыць хвалі целам,
вольна раскашуе
ў бездані рачной,
то хвастом — аж пырскі!—
прабліскоча сьмела,
то імкліва кінецца
ў кручу галавой.
У вадзе крыштальнай
жвір на дне здаецца
сьмелай ганарліўцы
срэбным мурагом.
Аніхто ня трэба
ледзяному сэрцу,
толькі б супраць плыні
піць жыцьцё набгом.
Не дражні, бліскучка,
долю сваю злую,
не паказвай сонцу 
шэры плаўнічок,

бо аднойчы ранкам
і цябе ўпалюе
востры і цярплівы
рыбака кручок.

Ляўконіі

Вар’яцею ад паху ляўконій,
Ці ляўкой, як казала яна,
Вар’яцею, што не пазвоніць, —
Тэлефон мой забіла сьцяна.

А імёны — крыж-накрыж алоўкам,
Хай гарыць усё сінім агнём,
Акрамя апошняй сяброўкі –
Глыбіні за разбітым вакном.

Там, унізе, сапраўдная цнота,
Там такі абсалютны спакой,
Што ня можна не стаць пілотам,
Каб ляцець да духмяных ляўкой.

Ёсьць вакно і паверх дзевяты,
Дзе цяпер стане меней турбот –
Я сабе дазваляю сьвята
І загадваю целу: «На ўзьлёт!»

Дражніць дзіўны водар ляўконій,
Ці ляўкой, як казала яна…
Я  вярнуся да іх сягоньня,
Адарваўшы сябе ад вакна.

* * *

Драмае над Траецкім дзяўчынка-аблачынка, 
Пакуль яшчэ такое бязгрэшнае дзіцё!
Пушынцы невядомы ні сьлёзы, ні хмурынкі,
І з горадам сасьмяглым струменнае 

зьліцьцё.

А ейны цень — блізьнятка, 
па Сьвіслачы сплывае, 

На хвалях, як далоньках, пагойдваецца ледзь,
Як тая, што ў нябёсах і крышку не такая,
Карціць ёй дыяментам на сонцы зіхацець.

Паветра ў жменю сьцятае 
ад раўнавагі крохкай,

Ды ўжо цішком крадзецца Нямігаю пастух.
І вось падзьмула вуліцай у вокны, 

дрэвы, лёгкія,
І аблачынка зрушыла на свой 

жыцьцёвы круг.

А з ёю віртуалка, распырскваючы промні,
Павольна расьцярушылася 

ў сьвіслацкай вадзе…
А я пасьплю ў Траецкім 

і сярод п’яных мрой мне
Падушкай аблачынка паслужыць 

хоць на дзень.

*  *  *

Не вяртаюцца стрэлы і словы…
А каханыя намі жанчыны
Спакаваны і складзены ў сховах
Пад пячаткай гадоў хуткаплынных..
Там для кожнай свая паліца,
Свой надзел перажытага раю,
Ды адзінай табе не ляжыцца:
Ты сваволіш, а я адчуваю,
Як зьнікае сьвятло нечакана,
Каб зь нябыту вярнуць на імгненьне
Сонца шал, што на сэрцаэкране
Ажыўляе шчасьлівыя цені.
Не загана на кінаплёнцы,
Што спынілася — і  ні ў якую:
На сваіх даланях, нібы сонца, 
Я трымаю цябе, залатую.

Срэбны ланцужок

Па лязе нажа хадзіў, раніўся нямала,
Адгукаўся ў скронях зацяжны прыжок…
І заўжды пад сэрцам біла, пульсавала:
«Не парвіся толькі, срэбны ланцужок!»

Дабрыні ня зычыў анідзе ніхто мне –
Хоць бы на панюх які, хоць які шматок,

А вось жыў, ня згінуў, жыў, таму, што помніў:
«Не парвіся толькі, срэбны ланцужок!»

Некалі казала мудра парадзіха,
Што калі ёсьць крыжык, будзе і бажок.
Хто яго чапляў мне, той нашэптваў ціха:
«Не парвіся толькі, срэбны ланцужок!»

Дробныя, што мак той, успаміны-зьвёны
Змацавалі вечнасьці дадзены зарок:
Ты — мой бог адзіны, а са мной да скону
Нітка-павуцінка — срэбны ланцужок.

*  *  *

Н.К.

Навучы мяне не заўважаць
Асьляпляльны водбліск нажа,
Тупат п’яных начных гарыл
У глухім і бязьлюдным двары,
Стому рук на вялікай вадзе,
Ядавітыя кпіны людзей…

Навучы мяне, як зьберагчы
Асалоду  бясконцай начы,
Тонкі пах старадаўніх прасьцін,
Узаемных надзей напамін,
Словы, што разьляцяцца, як дым,
Як туман ад вялікай вады…

* * *

Белай сукенкай,
што ўчора прыемна быў
зьдзіўлены я,
сакуры цёплую бель
нагадала ты мне 
мімаволі.
Ведаеш,
недзе праз некалькі дзён
у далёкіх-далёкіх краях
замець цнатлівая
будзе ізноў чараваць,
баляваць 
і сваволіць.

* * *

Не кранай…
не кранай…
не кранай…
Увесь вечар енчаць арэлі
Іх рыпеньне, зважай-не зважай,
У маім пасялілася целе.

І дзярэ…
і дзярэ…
і дзярэ…
Гэты рып мае нэрвы памалу…
Гэта што, пакараньне за грэх?
Ці звычайная стома металу?

Парасон

Дождж-нахаба схапіў за грудкі
Млявы горад хлёсткай рукой,
Мкнуцца шумныя раўчукі
Стаць ракой.

Тратуар — што лядашчы паром,
Заскрыпіць і вось-вось паплыве
Над майданам, а там, за вуглом –
Па траве.

Лупіць дождж і наўскос, і наўзмах,
Што там графіка Пікасо!
Толькі мой не скараецца сьцяг –
Парасон.

*  *  *

Несуцяшальна і нястрымна
Губляе сьвечка тонкі дым,
Цяпло ўцякае ад каміна,
Ад нас — гады.

Хвіліна гіне за хвілінай
У пырсках часу залатых…
А недзе блізка той прыпынак,
Дзе сыйдзеш ты.

Успыхнуць чырваньню рабіны
І зьледзяніць твой скон зіма,
З палёгкай выпрамяцца сьпіны:
Цябе — няма.

Але жыцьцё на тым не згіне,
Бо Творцы мудрага рука
З падатлівае зьлепіць гліны
Твой дублікат.

* * *

Схаваныя між слоў, 
Сярод падзей цунамі,
Гадамі пераблытваючы час,
Легенды часам 
паміраюць разам з намі,
Каб потым жыць,
але, на жаль, бяз нас...

*  *  *

Трухлявы штакетнік,
Дзядоўнік збуцьвелы,
Лянівыя куры грабуць азярод…
Учора сюды я прынёс сваё цела,
Загіблае цела бяз скуры і цнот.
Каростай пабраныя, 
Гнояцца раны — 
Відовішча не для дасьціпных вачэй.
А тут, на радзінных
Крапіўных палянах
Целу прапашчаму крыху лягчэй.
Сьцюдзёныя росы
Ды водар палынны,
Ды шэпты глухія  таполяў старых
Раны загояць, 
Выпрамяць сьпіну
Вернуць ранейшыя зрок мне і слых.
Зробіцца цела бліскучым медалем,
Прагнуць яму нескароных вяршынь.
Толькі шкада, 
Што ня можна ў шпіталі
Гэтакім 
Лекі знайсьці для  душы.

Як выкінуты тугой спружынай, Ігнат вокамгненна скочыў 

да парога, цяжарам свайго цела збіў з ног чужака, у тога 

ад неспадзяванкі далёка адляцела і бразнулася вобзем 

вінтоўка. Задышліва хаўкаючы, пацягнуўся рукамі 

да горла сіпатага, маючы намер без аніякага хістання 

задушыць гэтую погань

ХРУМКАЧ
ФРАГМЕНТ АПОВЕСЦІ
Новы твор Алеся Рыбака — з ліку тых, у якіх аўтар, абапіраючыся на свой жыццёвы досвед, 
пісаў пра тое, што ведаў, што захавала памяць — з часоў ваеннага ліхалецця. Тэма здрады, 
здрадніцтва, прыстасаванства не новая ў літаратуры. Аднак колькі б пра тое ні пісалі, кожнаму 
творцу рупіць дадаць штосьці сваё... 

Алесь РЫБАК

 Зіма тая прынесла янаўцам 
шмат гора. Мала таго, што налёт-
чыкі апустошылі як не ўсе хлявы 
(дзякуй Богу, што яшчэ не пад-
нялася рука на кароў і коней, у 
каго тыя былі), пачысцілі кублы 
ў сенцах і свіронках (ат, гэта не 
смяртэльна, і на посным можна 
пратрымацца, былі б гурок ды 
бульба). Ды самая вялікая бяда, 
ад якой дачасна пасівелі валасы 
мацярок, а мужчыны-бацькі ад 
глыбокіх перажыванняў сталі 
зацята-панурыя, смалілі адна за 
адной самакруткі, — гэта хапун, 
раптоўны, гвалтоўны хапун іх 
яшчэ не зусім расквітнелых і 
ўзмужнелых дзетак — дачок і 
сыноў. Ад сэрца адарвалі і па-
везлі ў невядомасць, на здзек і 
згубу ў саменькае варожае пекла 
іхніх гадаванцаў, іхнюю радасць 
і спадзеў на старасць, а зараз 
нядрэнных ужо памочніц і па-
мочнікаў у нялёгкім сялянскім 
гаспадаранні. І ўсё гэта рабіла-
ся з такім спехам, што не было 
калі ні апамятацца, ні сабраць 
па-людску патрэбныя рэчы, ні 
папрасіць у Бога ці так у каго, 
хто быў трохі ў хаўрусе з гэтай 
уладай, якога заступніцтва. Ста-
лабыця, які вёў улік пазначаных 
для адпраўкі і якога многія янаў-
цы добра ведалі, прасіць было 
марнай тратай часу. Заўзяты 
нямецкі служка на словах нібы 
спачуваў гаротным бацькам, 
абяцаўся там, на зборным пунк-
це ў горадзе, закінуць за таго ці 
іншага нявольніка ці нявольніцу 
колькі слоў. Але мала хто верыў 
гэтаму пустабрэху, тым больш 
ведалі, што ён нідзе і ніколі ніко-
му не зрабіў нічога добрага.

На Ігната і Ганну многія з 
вяскоўцаў пачалі касіцца. Неяк 
жа стала вядома, што ў іхняй 
хаце афіцэра смачна пачаста-
валі (няўжо Сталабыць ляпнуў 
каму пра гэта?), што ён, афіцэр, 
які распараджаўся ўсім, даў 
каманду вярнуць ім курэй, што 
нічагуткі не ўзялі ні з кубла, 
ні так якіх рэчаў. Колькі Ігнат 
ні даказваў, што немец сам 
ледзьве не выцягнуў чыгунок 
паранай бульбы з поду, што 
куры, якія засталіся, былі ўцяк-
лі ад гвалтаўнікоў, а некалькі 
колцаў кілбасы, падсушаных 
і пакінутых на Вялікдзень, і 
апошні брус сала ў іх таксама 
канфіскавалі, янаўцы гэтых 
довадаў не прымалі на веру. 
Ганна дык нават перасварылася 
з некаторымі бабамі, у парыве 
гневу, як апошні аргумент сваёй 
праваты, падымала, калі не было 
побліз каго з мужчынаў, шарач-
ковую спадніцу, сцягвала ніжэй 
каленаў рэйтузы і паказвала 
набрынялыя чырвоныя пісягі на 
мяккім месцы, з-за якіх яна яшчэ 
і зараз, хоць мінула дзесяць дзён 

пасля тога разбою, не можа сесці 
ні на што цвёрдае.

Дазнаўшыся пра дэманстра-
цыю жончыных «аргументаў», 
Ігнат нават ускіпеў:

—  Хопіць срамоцце сваё па-
казваць. Хутка з нас і куры смя-
яцца будуць. А бабы паменцяць 
языкамі і сунімуцца. Усім у раты 
не тыцнеш кляп. Тут, во, іншы 
клопат гняце…

— Яны як ніколі раней баяліся 
цяпер за сына. Бачыш жа, нейкая 
гадзюка падкалодная, вядома, са 
сваіх, вясковых, сочыць за іхняй 
дамоўкай. Тое апошняе Ромкава 
наведванне не засталося па-за 
ўвагай таямнічай віжакі. Хоць і 
было цёмна, вока ажно выкалі, 
хоць мяло і віхурыла, але ж, бач, 
згледзеў, вынюхаў, прасачыў 
нават, як Ромка даў кругаля (во 
падпольшчык, бацьку роднага 
абвёў вакол пальца!) і завітаў у 
школу, пры якой жыла Наталля 
Рыгораўна. А ніколі і слова не 
выціснуў, што ён паклаў вока на 
вучыцельку і што ў іх, невядома 
толькі з якога часу, свае шуры-
муры. Толькі зараз да Ігната 
дайшло, чаму гэтак ветліва і 
нават пачціва віталася з ім, калі 
бачыліся выпадкова ў краме 
ці так дзе на вуліцы, Наталля 
Рыгораўна. У яе ажно шчокі 
ўспыхвалі яркім румянкам, і, 
бачачы гэтую зграбную і гожую 
дзяўчыну, якая кінула-рынула 
дзесь пад Бягомлем сваю скнару 
цётку (бацькоў Наталля не ве-
дала, бо гадавалася ў дзіцячым 
доме) і з набытай спецыяль-
насцю настаўніцы пачатковых 
класаў не збаялася прыехаць  
сюды вучыць малалетак, Ігнат 
у думках-марах прымяраў яе 
да свайго сына. Добрая была б 
пара, ого!..

Што тычылася Ромкі, Ганна 
лічыла яго найлепшым кавале-
рам не толькі ў іхняе Янаўцы, 
але і ў бліжэйшых, якія яна 
ведала і дзе там-сям бывала, 
селішчах.

Цяпер яны скрушліва ўзды-
халі і шкадавалі настаўніцу, 
што і яе загрэблі разам з вяско-
вымі хлопцамі і дзяўчатамі, не 
палічыліся, што дзетак не будзе 
каму вучыць хоць якой грамаце. 
А новы хто, калі фрыцы нават 
дазволяць быць вясковай школ-
цы, ці паедзе ў гэтую глушэчу, 
тым больш на ражон і карнікаў, 
што час ад часу налятаюць сюды 
груганнём, прасейваюць мяс-
цовых, быццам праз сіта, і пар-
тызанаў, ці якія лічацца толькі 
партызанамі, бо многія не так 
ваююць з немцамі, як лютуюць і 
рабуюць сваіх. Карацей кажучы, 
школка, якая яшчэ нядаўна 
поўнілася дзіцячым гоманам, 
стала зараз начлежкай рознага 
бадзяжнага люду.

Непакоіла Ігната з Ганнай, 
хаця б не схапілі знянацку сына, 

калі тому выпадзе магчымасць 
наведаць дамоўку. Можа, слежка 
за іхняй хатай вядзецца і зараз? 
Але ж нейкая гадзюка так лоўка 
маскіруецца, што не пакідае 
пасля сябе аніякага следу. Ігнат 
вельмі шкадаваў, што ў свой 
час, спасылаючыся, што няма 
чым карміць, адмовіўся ўзяць ад 
знаёмага з Пагарэльцаў добрай 
пароды шчанюка... Хто, хто з вяс-
коўцаў мог прадаць душу д’яблу, 
згадзіўся на такую погань? Бач, 
высачыў Ромку нават у школе. 
Толькі ж штось перашкодзіла 
схапіць сынка там, у пакойчыку 
вучыцелькі. Мо не было пама-
гатага? Або збаяўся выяўляць 
сябе? А калі гэта супернік, які 
паклаў вока на вучыцельку, а 
ўбачыўшы, што ён для яе пус-
тое месца, вырашыў так подла 
расквітацца і далажыў нават у 
нямецкую камендатуру? Стала-
быць, магчыма, сам падрадзіўся 
разабрацца ва ўсім і тое-сёе ад не-
мцаў утаіў. Але ці надоўга хопіць 
яму сваяцкай прыязнасці?..

Трывога гняла і Ігната, і Ган-
ну, але і ў страшным сне яны не 
маглі ўбачыць, скуль, з якога 
боку сыйдзе ўжо не на сына, а на 
іх саміх смяртэльная пагроза. 

Неяк, бліжэй к вясне, апоўна-
чы, у незамерзлую шыбку акна, 
што выходзіла на падворак, 
хтось нямоцна пастукаў. Першая 
ўсхапілася з пасцелі Ганна і го-
рача, ажно сэрца закалацілася 
ад неспадзеўкі, зашаптала ў вуха 
Ігнату:

—  Сынок! Няўжо адважыўся? 
Ідзі ж адчыняй, а я хуценька 
апрануся.

Ігнат са сну адразу нічога не 
кеміў, і жонка моцна штурханула 
яго ў бок. Калі стук паўтарыўся, 
гаспадар ужо і сам быў на нагах, 
у непрагляднай цемені лэпаў па 
камодзе, шукаючы што, каб на 
хуткую руку кінуць на плечы. 
Намацаў паддзёўку з аўчыны 
і ўжо хацеў басанож бегчы ў 
аледзянелыя сенцы, як штось 
спыніла яго, змусіла прыкласці 
нос да шыбкі. На снежнай белі 
двара вока змеціла дзве поста-
ці. Адзін з начных візіцёраў, 
відаць, той, які будзіў іх, стаяў 
бліз акна, другі неяк бы нясмела 
туліўся да шула брамы. Што гэта 
не сын з некім са сваіх, можна 
было вызначыць адразу. Але і 
на паліцаяў не было падобна. 

Тыя так не асцярожнічалі б. 
Ламіліся б і мацюкаліся на чым 
свет стаіць. Выходзіла, што гэта 
людзі з лесу. Вядома ж, іх трэба 
хутчэй прасіць у хату. Мо ад 
сына прынеслі якія зВесткі, дзе 
ён і што з ім.

Ганна ўжо таксама была на на-
гах, пайшла на кухню запаліць 
газоўку. Толькі спачатку, перш 
чым чыркнуць запалкай, звычна 
памацала, ці не адхінулася дзе 
коўдра, якая наглуха завешвала 
акно ў бок хлява. Пачуўшы, што 
муж усё яшчэ чагось марудзіць, 
не ідзе адчыняць, хацела ўжо 
заглянуць у залу, сказаць яму 
колькі моцных слоў. Але ён 
сам выйшаў у кухню, нячутна 
прычыніў дзверы.

—  Гэта не сынок наш, — ска-
заў шэптам. — Там нейкія двое. 
Чуе маё сэрца, з нядобрым яны 
прыперліся. Мо памыляюся, 
але ж…

—  Ты, ета, дурное не чаўпі, не 
змушай людзей чакаць. Можа, 
яму самому не выпала як ад-
лучыцца, то хоць скажуць што 
пра яго.

Сэрца тахкала ў грудзёх, зра-
біліся бы дзеравяныя ногі. Тым 
часам, раз і другі, настойліва 
стукнулі ўжо ў дзверы. І хочаш 
не хочаш, Ігнату давялося ісці 
ў сенцы. У поцемках звычна на-
мацаў рукой і адкінуў з крукоў 
тоўсты дубовы завал. Намацаў 
клямку і, адчыніўшы трохі дзве-
ры ў блекла асветленую кухню, 
пачакаў, пакуль услед за ім не 
зойдуць тыя двое. Але парог пе-
раступіў толькі адзін з начных 
гасцей. Не павітаўшыся і не 
здымаючы з пляча вінтоўку, ён 
застыў каля вушака, падазрона 
зыркнуў на печ, пасля ўжо сіпа-
та, ці не з прастуды, скрозь зубы 
працадзіў:

—  Каго там, у святліцы, ха-
ваеш?

—  Святліцы ў паноў, а ў нас 
звычайнае сялянскае жытло, 
— сказаў Ігнат. — Ты, міл чала-
век, расслабіўся б, нішто табе 
тут не пагражае, мы толькі во, 
— махнуў рукой у бок жонкі, 
якая наструнена сядзела на ўсло-
не, —  удваіх з бабай жывём.

—  Жывём і хлеб жуём, —  не-
знаёмец усё яшчэ таптаўся ля 
парога, нейкая хцівая ўхмылка 
блукала па ягоным твары.

—  Хлеба з Калядаў нямаша-

ка. Што паспелі самі спажыць, 
а больш забралі немцы, ды і 
вашыя не драмалі, — нібы ап-
раўдваўся гаспадар. — Але па-
карміць людзей баба ці я нешта 
збярэм. Бульба вараная ёсцека, 
гурок салёны, капустка кваша-
ная нядрэнная.

—  Гэта чаго не пажадаў жэрці 
немчык, той, з пагонамі, якому 
ты так дагаджаў? — у голасе 
сіпатага з’явіліся металёвыя 
ноткі. — Фашысту дык і кілбаса, 
і рабрынкі знайшліся, а партыза-
ну што — нішчымная капуста?

Тут ужо не стрывала, выйшла 
з утрапення Ганна:

—  А скулы тады не хочаш? 
— як не на ўсю хату заскуголіла 
яна. — Мяне, ета самае, шом-

палам спаласавалі, падчысцілі 
ўсё ў кладоўцы, а ты нейкага 
брахуна наслухаўся, таксама 
цяўкаеш, бы той цюцька. Вось 
прыйдзе Ромка…

Жанчына невядома яшчэ 
колькі гаварыла б, ды сіпаты 
нечакана сшоргнуў з пляча він-
тоўку, клацнуў затворам:

—  Куля зараз тваю хлебагрыз-
ку заткне. Навечна.

Спалатнеўшы, Ганна штось 
хаўкнула і ледзьве не звалілася 
долу. Ігнат кінуўся да жонкі, 
падтрымаў яе, хацеў адвесці ў 
залу і пакласці ў ложак, але на-
чны госць жэстам вольнай рукі 
спыніў яго, здзекліва працадзіў 
скрозь зубы:

—  Хай калываецца. Усё адно 
здохне.

Тут ужо і Ігнат не ўцярпеў:
—  Ты што, міл чалавек, паз-

дзекавацца прыйшоў? Наш сын 
тож у лесе, парцізаніць, дак разі 
ж ён так са сваімі? Вось кліч 
напарніка, які ў двары застаў-
ся, пагрэйцеся, а я тым мігам 
на стол вам што зварганю. Не 
абіжайся, міл чалавек, але яно і 
праўда скаромнага нічога німа. 
Магу хіба што курыцу засекчы.

—  Ага, дык немцы ўсё ж 
аддзякавалі табе за халуйства, 
пакінулі чубатак? — ашчэрыў 
зубы сіпаты. — Можа, лізнуў 
яго ў задніцу і хромавікі за 
тую паслугу аддаў? Кажы, не 
хітруй.

Ігнат не ўстрымаўся і ўскі-
пеў:

—  Чалавек ты ці вырадак? 
Нейкія злыдні наплявузгалі вам 
несусветнае, а вы, як попкі, паў-
тараеце і нас на мушку бераце. 
Німа, німа ў нас ні скаромнага, 
ні хрому. Боты сын забраў у лес. 
Гэта яму былі шытыя. А што да 
трох курак, дык яны ўцяклі з-пад 
заграбушчых лап бобікаў.

—  Зноў ты, падла, брэшаш, 
— вызверыўся начны прышэлец. 
— У Ромкі, твайго адроддзя, хро-
мавікаў няма. Сам пахваляўся, 
што ты іх прыхаваў, покуль ён 
саўсім не вернецца з вайны. Але 
яны ўжо не спатрэбяцца яму… 
будзь спок.

Ігнат адчуў, як халадзее ў 
грудзях, як здрадліва падкош-
ваюцца ногі. Намаганнем волі 
дайшоў да ўслона, сеў непадалёк 
ад Ганны, якая, бы ў ліхаманцы, 
трэслася і наўзрыд галасіла.

—  Дак ты ведаеш нашага 
сына? — спытаў здзіўлена, з дры-
готкай у голасе. — Што ж зразу 
не сказаў, што спяктакаль з намі 
разыграцьме? Толькі нам з бабай 
не да спяктакаляў. Раскажы ле-
пей, міл чалавек, як Ромка, як вы 
ўсе. Гэта ж трэба…

—  Не выдурняйся, сам не 
ламі камедзію. Твой чокнуты 
вырадак надта ўзганарыўся, што 
камандаваць мною даручылі, 
і са скуры вылузваўся, выдум-
ляючы новыя і новыя заданні. 
Калі што не па ім, то ўсё капаў у 
штаб. Мяне пад расстрэл чуць не 
падвёў, гад печаны. Але палучыў 
сваё. Куля поначы не разбірае, 
каму патыліцу раструшчыць…

Як выкінуты тугой спружы-
най, Ігнат вокамгненна скочыў 
да парога, цяжарам свайго цела 
збіў з ног чужака, у тога ад не-
спадзяванкі далёка адляцела і 
бразнулася вобзем вінтоўка. За-
дышліва хаўкаючы, пацягнуўся 
рукамі да горла сіпатага, маючы 
намер без аніякага хістання 
задушыць гэтую погань. Ганна, 
ікаючы ад страху, шырока рас-
плюшчанымі вачыма глядзела 
на двубой мужа з лясным пры-
хаднем.

—  Ігнатка-а-а, — раптам вы-
рвалася ў яе з грудзей роспачнае, 
— адпусці ты яго. Хай Бог яго 
пакарае, калі і праўда ён кепскае 
што ўчыніў сыну. Але ж не такі 
падатлівы наш Ромка, сыночак 
наш любы.

Ігнат, узгарачаны схваткай, 
бы і не чуў жончынага гала-
шэння. Ён ужо добра ўссеў на 
сіпатага, і хоць сэрца разрыва-
лася ад натугі, а ў грудзях не 
хапала паветра, пальцамі ўсё 
ж стараўся дацягнуцца да яго 
няголенай шыі, ціскануць на 
кадык. Сіпаты хаўкаў адно і як 
мага шпарчэй малаціў рукамі і 
нагамі, жадаючы перавярнуцца. 
Пакуль што гэта яму не ўдавала-
ся. Ён аніяк не разлічваў, што 
гаспадар праявіць такі спрыт і 
сілу і мядзведзем наваліцца на 
яго. Цяпер бы ў помач Веньку, 
якога пакінуў ля брамы пільна-
ваць, каб папярэдзіць, калі што 
будзе пагражаць ім. Праўда, на 
напарніка ён не надта разлічваў, 
бо той, хапіўшы лішку прыпасе-
най у дарогу нейкай дужа пяку-
чай гары, ледзьве стаяў на нагах 
і не мог варочаць языком. Цяпер 
вось аднаму выкручвайся. «Мне 
толькі б вінтоўку…»

Ігнат, хоць жонка істэрычна 
малёгала не браць на душу грэх, 
выпусціць злыдня, недзе краем 
свядомасці разумеў, што, акра-
мя як задушыць гада, іншага 
выйсця ў яго няма. Той, калі ўжо 
прызнаўся ў злачынстве над сы-
нам і прыйшоў рабаваць бацькоў, 
наўрад ці пакіне іх у жывых. 
Жонка, відаць, не падумала пра 
гэта. Праўда, на імгненне ў яго 
зноў мільганула ў галаве дум-
ка, што мо іх разыгрывае гэты 
нягоднік, невядома чаго хоча 
дамагчыся. Але сказаць у вочы 
бацькам такое?..

Трохі паслабіўшы свой імпэт, 
Ігнат не змеціў, калі сіпаты да-
цягнуўся левай вольнай рукой 
да прыклада. У тое ж імгненне 
адчуў, як штось секанула па 
галаве, ажно з вачэй пасыпаліся 
іскры, затуманілі свядомас-
ць. Ганна нема ўскрыкнула, 
памкнулася выхапіць з рукі 
бандзюгі вінтоўку, але той ху-
ценька ўсхапіўся на ногі і ўда-

рам тулава зваліў жанчыну пад 
стол. Ігнат, лежачы на падлозе, 
трохі ачомаўся і недаўменна 
лыпаў вачыма. А як дайшло, 
што сталася, квола застагнаў і 
папрасіў:

—  Дабівай, гад, хутчэй. І яе, 
і мяне. Калі і праўда пазбавіў 
жыцця Ромку, то й наша жытка 
страціла сэнс.

Сіпаты пнуў яго валёнкам 
пад дых, здзекліва працадзіў 
скрозь зубы: 

—  Здыхаць шчэ рана. Пака-
жаш, дзе боты схаваў, то разыд-
земся, як у моры караблі. Ты 
мяне не знаеш, я цябе. Панятна? 
А не, дак рэзаць буду на кавал-
кі. Спачатку яе, — кінуў у бок 
амаль нерухомай жонкі, — апас-
ля цібе. Панятна алі не?

—  Што ты вырадак, якіх свет 
белы не бачыў, гэта мне добра 
панятна, — азваўся, ужо гато-
вы на ўсё, нават самае горшае, 
Ігнат. — Якая толькі матка цябе 
нарадзіла, пусціла ў людзі. А пра 
хромавікі забудзь. Няма ў мяне 
іх. Паліцаі вынюхалі і забралі.

—  Зноў брэшаш. Я точна ве-
даю, што яны ў цібе схаваны, і 
неча на каго-та спісваць. Аддасі 
палюбоўна, жыць будзіця, а не 
— піняй на сібе. І паспяшайся, бо 
нам ішчэ далёка цёгціся назад.

Ганна застагнала, як магла 
павярнула спакутаваны твар 
да мужа. Які ні быў цмяны вод-
свет газоўкі, ён усё ж змеціў, 
як яна мыляе губамі, штось 
ціха, каб не дайшло да вушэй 
іхняга ката, хоча сказаць. За 
доўгія гады сумеснага жыцця 
Ігнат навучыўся па жончыным 
твары чытаць кожны яе капрыз, 
кожнае яе жаданне, мальбу, а 
зараз не працівіцца нягодніку, 
пайсці адкапаць і аддаць тыя 
хромавікі. Хай ён імі падавіцца. 
Кара і яго знойдзе.

Ігнату было шкада жонку. 
Усяго ў іхнім сямейным побыце 
хапала. Былі і павага, клопат, 
не абыходзілася часам без сва-
рак і згрызотаў. Неяк нават 
з-за дробязяў распачалі бойку: 
яна ў яго шпульнула з-пад рукі 
макатру, у якой збіралася ціс-
нуць таўкачом ільняное семя. 
Макатра — Ганна сама гэтага 

не чакала — трапіла яму аку-
рат у лоб, набіла цёмна-сінюю 
шышку. Ён, церпячы пякельны 
боль, матлянуўся да стала, ха-
піў жонку за каршэнь, маючы 
намер некалькі разоў тыцнуць 
яе галавой у сталешніцу, каб 
таксама памацала гузяк. Але 
жонка неяк спрытна вылузалася 
з яго чэпкіх рук і замест таго, 
каб уцячы куды далей ад гневу, 
раптам абхапіла мужа за шыю, 
прыціснулася сваім гарачым 
целам да ягонага, хапатліва 
пачала цалаваць у губы, лоб, 
лізаць языком гузяк на ім. Праз 
хвіліну, разгарачаныя, яны кі-
нуліся на неразасланы ложак, 
задыхнуліся ў любоўным шале. 
Гэтак, ведаючы тэмперамент 
мужа, ад якога і сама ажно мле-
ла, яна згладжвала любыя вос-
трыя вуглы, па-свойму моцна 
кахала, гэтак жа, як і ён яе. Яны 
жылі хоць і трудна, але верылі, 
што ўсё ліхое мінецца. Вось ужо 
пасталеў сын, іх адзіны, такі жа-
даны Ромачка (хацелі яшчэ каго 
з дзяцей, асабліва дзяўчынку, 
аднак пасля адной нескладанай, 
але досыць няўдалай аперацыі 
па жаночай лініі, Ганна з сумам 
дазналася, што ёй нельга быць 
цяжарнай) хутка мо прывядзе ў 
хату нявестку, якая заменіць ім 
дачку. Усё, пэўна, гэтак і стала-
ся б, каб не вайна, гэтая нечува-
ная крывавая калатнеча. Божа 
міласэрны, здэцца, увесь свет 
уз’юшыўся, стаў на дыбкі. Забі-
валі, палілі жыўцом, рабавалі 
і вешалі не толькі чужынцы, 
заваёўнікі, але і свае нехрысці і 
ліхаімцы, якія невядома скуль 
павыпаўзалі, далі волю сваім 
самым паганым інстынктам. 
Ганна няўцешна гаравала, што 
яе чалавека, гаспадара на другі 
ж дзень вайны змабілізавалі. Як 
паехаў раненька, ледзьве свет, 
у ваенкамат, так і не вярнуўся 
нават развітацца ні з ёй, ні з 
сынам. Гэтак было і з многімі ін-
шымі мужчынамі сяла. Пайшла 
погаласка, што калону машын, 
у якіх везлі пад Воршу новае 
папаўненне няўмекаў-салдат, 
размялі ў пыл і пух нямецкія 
бамбавозы. Многія жанкі, хто 
паверыў у гэта, няўцешна га-

ласілі і рвалі на сабе валасы. 
Ганна таксама кожную хвіліну 
плакала, але дарослы сын як 
мог суцяшаў матку, угаворваў 
не надта верыць чуткам. Мо 
ўсё абыдзецца, немцаў хутка 
— ведама, гэткая сіла ў Саветаў 
— ушчэнт разгромяць, і бацька 
шчэ героем вернецца ў вёску, і 
яны будуць ім ганарыцца. 

Ён і праўда праз паўмесяца 
вярнуўся — страшны, схуднелы, 
адны дэрбы тырчаць, вочы ўпа-
лыя, без адзінай жывінкі. Ён з 
тыдзень адлежваўся, нічога не га-
варыў, адно ноччу жахліва скры-
гатаў зубамі і голасна ўскрыкваў. 
Калі трохі дайшоў да сябе, разга-
варыўся і аднойчы сказаў сваім 
хатнім: «Брахалі, брахалі пра 
нашу моцу, а дзе яна? Нас, бяз-
збройных, гналі на ражон, а самі 
нічога не ўмелі. Многія драпалі, 
ратавалі сваю скуру. Не трапіўся 
нам талковы камандзір, які б 
з нас, акружэнцаў, арганізаваў 
якую сілу. Вось і разбегліся ўсе 
хто куды мог. Можа ж немцы не 
будуць чапаць, хто застаўся на 
сваёй гаспадарцы».

Яна, Ганна, была бясконца 
радая, што муж, хоць і зацята 
замкнуўся ў сабе, быў побач, 
у сям’і, і апантана ўпрогся ў 
работу. Сын, праўда, таксама за-
мкнуўся, але з іншай прычыны: 
яму, як заўзятаму камсамольцу 
і нядаўняму актывісту, было 
нібыта трохі брыдка, што баць-
ка апынуўся ў ліку ўцекачоў з 
арміі, хоць у душы радаваўся 
бачыць яго жывым. Аднак сам, 
калі ў іх мясцовасці з’явіліся 
першыя партызаны, цвёрда вы-
рашыў ісці ў лес, узяць у рукі зб-
рою. Ніхто і нішто яго ад гэтага 
намеру не адгаворыць…

Лежачы на падлозе, Ганна 
пракручвала ў памяці найбольш 
яркія старонкі свайго і сумес-
нага з мужам жыцця. Гэтак, 
мусіць, бывае з кожным у хвілі-
ну смяртэльнай небяспекі. Тады 
любая дробязь набывае асаблівы 
сэнс і значэнне, і прыходзіць зд-
зіўленне, што так мала цаніліся 
гэтыя дробязі, як імкненне сво-
ечасова падбегчы і перахапіць 
цяжкі кош бульбы, апярэдзіць і 
самому прынесці са студні вядро 

вады ці бярэма дроў, альбо нават 
пры людзях, быццам няўзнак, 
дужай і гарачай сваёй далоняй 
дакрануцца да пляча. Можна 
было не гаварыць, дзе трэба і 
не трэба слова «люблю» (ды ён, 
Ігнат, быў чамусьці скупы на гэ-
тыя словы), але яна і без іх усёй 
сваёй жаночай існасцю адчувала 
мужаву закаханасць і нязмуша-
на, са шчаслівым трапятаннем 
душы плаціла яму тым жа…

Стракаты калейдаскоп, які 
Ганна пакутліва пракручвала 
ў цяжкай ад удару вобзем гала-
ве, абарваў раз’юшаны вокрык 
сіпатага:

— До валяцца, бы тая падла, 
— ён з усяго маху правай нагі 
пнуў распластанага Ігната ў бок. 
— Я не буду доўга паўтараць, 
што нам некалі з вамі валавод-
зіцца. Пакажы адно хованку, а 
тады…

Ігната гэты цяжкі ўдар, ад 
якога сцяла дыханне, усё ж 
змусіў больш цвяроза ацаніць 
іхняе з жонкай становішча. Ён 
ужо дакладна ведаў, што на-
чныя налётчыкі жывымі іх не 
пакінуць, нават калі і трапяць 
ім у рукі жаданыя хромавікі. 
Можна, чапляючыся за сало-
мінку, паспрабаваць зноў як-
небудзь вывернуцца, ашукаць 
іх пільнасць, бо лезці на ражон 
з голымі рукамі да гэтага, хоць і 
не надта дужага, але спрытнага 
бандзюка, калі ён яшчэ мёртвай 
хваткай ашчаперыў прыклад 
зараджанай вінтоўкі, было б 
недаравальнай памылкай. Клі-
каць жа каго на помач таксама 
не выпадала: хто з суседзяў у 
гэткую поўнач, зачыніўшыся на 
ўсе засовы і бачачы сёмыя сны, 
пачуе іхні роспачны крык? А каб 
і пачуў, то, баючыся за сябе, ці 
высунуў бы нос са свае бярлогі? 
Гэта не ў летнюю пару і не ў часе 
вайны.

Заставалася адно: пад дулам 
ісці ў апусцелы хлеў, шукаць 
лапату і лом, адкідаць зляжалы 
снег на месцы хованкі, пасля 
дзяўбці скамянелую ад маразоў 
зямлю, пакуль жалеза не заск-
рыгоча аб жалеза. Вядома, у 
начной цішы гэтая работа будзе 
дужа грымотнай. Але хай-хай. 
Ён, Ігнат, калі на тое пайшло, як 
мага гучней будзе рабіць сваю 
справу. Раптам хто ўчуе незвы-
чайную валтузню непадалёк, 
запаліць ліхтар і выйдзе на га-
нак. Адчуўшы штось нядобрае 
— крадзе са склепа ці хлява, 
— падыме лямант на ўсю вуліцу. 
Тады ўжо бандзюкам нічога не 
застанецца, як адмовіцца ад свае 
чорнай задумы і падацца ў лес. 
А калі ніхто не ўчуе і не выйдзе? 
Усякае ж можа быць. Тады трэба 
шукаць іншы шанец. Уцячы ад 
дваіх узброеных ніяк не выпадзе, 
ды і жонку на іхні здзек не кінеш. 
Трэба рашыцца на крайняе: чым-
небудзь адцягнуць увагу канваі-
ра, лапатай ці ломам аглушыць 
яго і забраць у свае рукі зброю. 
Напарнік сіпатага, застаўшыся 
без падтрымкі, наўрад ці пачне 
на вуліцы страляніну.

— Добра, пакажу, — нарэшце 
расшчаміў губы Ігнат. — Але 
трэба капаць умёрзлую зямлю. 
Там, у агародзе, хованка.

Бандзюк, падумаўшы хвіліну, 
згадзіўся:

— Тады шавяліся. — І ўжо 
да жанчыны: — А ты ляжы і не 
пікні. Зараз з тваім выйдзем, а 
замест сябе паклічу маладога 
і дужа гарачага, — ён рагат-
нуў, але гэты рогат разбіўся аб 
сцяну зацятага і трывожнага 
маўчання...

Ф

Мікола ТРАФІМЧУК
Нарадзіўся ў вёсцы Осаўцы 
Драгічынскага раёна Брэсцкай 
вобласці. Скончыў Брэсцкі 
педінстытут. Працаваў 
настаўнікам, журналістам, 
займаецца выдавецкай 
дзейнасцю. Аўтар многіх 
паэтычных зборнікаў. Сябар 
Саюза беларускіх пісьменнікаў. 
Заснавальнік і галоўны 
рэдактар альманаха «Гоман 
літаратурны». З нядаўняе 
пары — галоўны рэдактар 
літаратурна-мастацкага і 
публіцыстычнага часопіса 
«Акно».

Ісціна
Ісціна — рэч відавочная!
Гэта гармонія, лад…
Светлая далеч — не змрочная, —
Яркі ўначы зарапад…

Ісціна — рэч відавочная,
Хоць, як душа, не відна…
Выкінь з душы ўсё пабочнае,
Што застанецца? — Яна!

Кара

Каюся, каюся, каюся,
Больш за грахі не хаваюся.
Вось я — на ўлонні грахоў!
Хіба які-небудзь Каін я,
Грэшны дзікун непрыкаяны?

Мне, як спатоля, — раскаянне
Словамі і без слоў...

Але ёсць душы дрымучыя.
Жарсці кішаць там жывучыя...
Вось дзе раздолле грахам!
Рознымі ходзім дарогамі,
Роўныя ўсе перад Богам мы:
Той, хто з рагамі, бязрогія....
Каяцца — кара нам!

 Закон

Караюць каралёў… 
Караюць каралі…

І гэтак — з пакалення 
ў пакаленне…

Закон — намеснік Бога на Зямлі!
Закон — гэта і ёсць наша 

сумленне!

Грэх

Трэба нам усё ўсім дараваць,
І тады з нябёсаў ласка сыйдзе.
Грэшных трэба толькі 

шкадаваць —
Грэх вялікі грэшных ненавідзець.

Пытанне і адказ

— Дык чаму брыда пануе,
Чым мярзотней — тым даўжэй?..
— Што ад Бога — не шануем,
Што ад д’ябла — беражэм!

Яшчэ раз пра перамогу

Верш напісаны пасля прагляду 
па БТ святочнага канцэрта, 
прысвечанага Дню Перамогі,

на якім не прагучала ніводнай 
беларускай песні.

Ці наша была Перамога?
Ці наша грымела вайна?
У іншых аб ёй песняў многа.
А ў нас?.. Ды хіба што адна!..

А можа так спляжылі танкі
І ўсю здратавалі наўкот,
Што й мовы тваёй, 

партызанка,
Не чуе ні Захад, ні Ўсход?

Ёсць песні пра лён і пра кросны,
Пра спадчыну і ручнікі…
Адну «Ой бярозы ды сосны!..»
І то не спяюць мужыкі…

А, зрэшты, чакайце хвіліну —
Яшчэ адна песня была!
Яна пра дзяўчыну Галіну,

Што ў лес к партызанам 
пайшла...

Пра ружы на сціплай магіле
Даўно ўжо напеў не гучыць.
Забылі нашчадкі, забылі
Ўсё тое, што нельга забыць!

А можа заўгодна так Богу:
Па праву ўсім гонар, цана?..
Так, наша была Перамога!
Ды справу зрабіла… вайна.

* * *

Народ, няварты сваёй мовы,
Якія ж вартасці твае?
Ты толькі тым і адмысловы,
Што сораму так нестае!

Дзяцюк амызглы, нецвярозы
Навокал сыпле мацюкі…
Хіба ён мае нейкі розум?
І кожны трэці мо такі!

Яму хіба вядома святасць,
Рахманасць, проста боскі страх?
Хіба не сам ён вінаваты?
А мкнецца — іншых па зубах!..

І сыпле, сыпле мацюкамі,
Што ад чужынцаў пераняў…
Абраў ён сам жыць-выць 

з ваўкамі,
А мова матчына — «херня»!

Вось так і «херыць», так і «херыць»
Пад мат чужы, пад «ё-маё»
Сваё сумленне, мову, веру
І здольнасць шанаваць сваё!

Няўрод

Ёсць на свеце розныя няўроды:
Ёсць што плёну не дае і кроў…
Смешна называць сябе народам,

Мову забываючы дзядоў.
Але дух бунтуе зноўку й зноўку…
Дзякуй Богу, што хоць ён такі!
А з крывёю перадазіроўка
Выйшла ў беларусаў… За грахі!

Вось і не ўрадзіла наша ніва!
І каторы раз — усё няўрод!
Хто з кароткай памяццю — 

«шчаслівы».
Бо хто з даўняй — 

спраў неўправарот!

* * *

Не верыш у наканаванне
І лічыш (маеш гонар свой):
Жыццё — павольнае скананне,
Калі нічога — за душой…

Я не магу без сэнсу, веры,
Не ўмею жыць, як набяжыць…
А ты — знявераны без меры,
Жыцця і смерці на мяжы…

Смерць успрымаеш як знікненне.
А я кажу да забыцця:
Жыццё — павольнае збавенне
Ад бессэнсоўнага быцця.

* * *

Меў не адну ў руках сініцу,
Быў жоравам і кум, і сват…
Ды сэрцу не дакука біцца,
У ім заўжды — сонм кілават…

Цяпер мой дух не ўсё хвалюе,
Душа трапечацца не ўся…
Маё ўяўленне не малюе
Таго, чаго не прагну я…

І болей цішы, меней тлуму,
Не кліча далеч, не заве…
Затое як утульна думам
У зацяжэлай галаве!

Адам ШОСТАК
Нарадзіўся ў г. Баранавічы 14 
чэрвеня 1982 у сям’і мастакоў. 
Жыве ў Менску. 
У 1997 — 2001 гг. навучаўся 
ў Баранавіцкім музычным 
вучылішчы (спецыяльнасьць 
«музыказнаўства»), пасьля 
заканчэньня якога ў 2001 
г. паступіў у Беларускую 
дзяржаўную акадэмію 
музыкі, спецыялiзацыя 
«Музыказнаўства. Музычная 
беларусістыка». Скончыў 
Беларускі дзяржаўны 
ўніверсітэт культуры. 
Навуковы супрацоўнік 
Нацыянальнага мастацкага 
музея Беларусі. 
Друкуецца з 2004 г. Аўтар 
зборніка вершаў, паэм, 
апавяданьняў «Спатканьне 
Не» (выдавецтва «БелСаЭС 
«Чарнобыль», 2006 г.).
Адзін з заснавальнікаў суполкі 
мастацтва пэрформанса «Яна-
тры-ён».

* * *
зьязджаў 
са старой кватэры — 
пакінуў 
сухія кветкі 
на люстэрку 
нямым і ня мытым
даўно 

зьязджаў 
са старой кватэры — 
апошні раз 
азірнуўся на ганку 
галасьлівым і гучным 
калісьці 
і ... 
ўгледзеў 
маленькі 
шкляны слоічак 
у якім 
як колькі год таму 
стаялі кветкі 
ад цябе 

зьязджаў 
са старой кватэры — 
заўсёды 
праблемы з ключамі 
ты ж ведаеш 
і ... 
валізы вытрымаць 
вантажу* 
ня могуць 

пакінуў слоік 
поўны сухіх кветак 
у кватэры пустой 
... і зьехаў

* * *
Вялікімі зрэнкамі
глядзіш у вялікае неба.
 
Чужымі памылкамі
спасьцігаеш недасканаласьць

Доўгімі вейкамі, 
позіркам немаўляці, 
не так ўсё і блага, 
як падаецца 

сустрэчнаму ветру.

Ня збочваеш ніколі, 
сябе прымяркоўваеш.

А асабістасьць хаваецца
за іншымі прозьвішчамі.

Разам

разам 
будзем ісьці
басанож
па жоўтым полі
дзьмухаўцоў

разам
першы глыток
гарбаты 
мы адап’ем

разам 
сплятаем вянок
і зіхаціць 
высока
бы сонца
лустка 
цытрынкі 
зранку 
ў гарбаце 

Усё адно …
цыгарэтным дымам,
зялёнымі вачыма
сарамлівую дзяўчынку
бяз спыну
задымляеш 
мяне…

бо калі нават не паліць, 
то ўсё адно можна пражыць

* * * 

прачнуцца па звычцы 
а невядомай гадзіне
і зразумець
што сёньня выходны 
выключна для цябе 
і табе няма куды 
сьпяшацца 
ды й навошта 
чэргі на прыпынках 
прачнуцца па звычцы
вельмі-вельмі рана 
і ўсьвядоміць 
што ты 
магчыма
зараз 

камусьці 
патрэбны 

Паганскі верш  

з астрыжаных маіх валасоў
віюць гнёзды дзікія птушкі
мурашы будуюць мурашнікі
а твая лагоднасьць ЗЬДЗЕКУЕЦЦА

на адвечных шляхах-забабонах
гараць сінім полымем
астрыжанай кіпай 

лісьця пажоўклага
цудадзейнага ПАДАРОЖЖА

што шляхамі вядзе незнаёмымі
сьцежкамі багны балотнае
астрыжаных галін ДРАПЕЖ-
НІКАЎ

зламаных гнёзд і мурашнікаў
калі па ўсім целе ВЕЧНАСЬЦІ

праграміць незнарокам ПАЖАР

што паганцаў вядзе па ІНЭРЦЫІ

«Рэвалюцыйны Вэрлібр»

Крэмзала крэйдай дзяцінства
сьляды на сьвежым асфальце –
ты лепшай была актывісткай
у малавядомай хабзарні!..

Піла цёмным ранкам каву, 
закрыўшы шчыльна фіранкі,
і разам з утопіяй-марай
праседжвала джынсы ў кавярнях!

Крэмзаў крэйдай дзяцінства
твой піянэрскі гальштук –
ты была цуда-дзяўчынкай
з усьмешкай на акулярах ... 

Ты была першай ў калёне. 
Ты была сонцам у... стайні. 
Крэсьлілі крэсы дзяцінства
сьцюдзёны асфальт мімаволі...

* Багажу (аўт.)

Ф
о

та
 li

ve
jo

u
rn

al
.c

o
m



29 жнiўня 2008 г. � № 28 (112) � 15«Новы Час» � «Лiтаратурная Беларусь» � №25

Па-беларуску выйшла кніга 
«Цень гобліна» нашага 
суайчынніка Валерыя 
Казакова, які жыве і працуе 
ў Расіі. Крыху раней у Мінску 
выдалі па-расійску яго 
кнігу «Прогнутые небеса», 
дзе паўтараюцца многія 
апавяданні, змешчаныя 
ў «Цені гобліна». Маючы 
магчымасць абедзьве 
кнігі параўнаць, мушу 
канстатаваць, што 
«беларускую» чытаць цікавей. 
Чаму? Хоць беларуская 
версія і поўная літаральных 
перакладаў са звыклай 
аўтару расійскай (а «прыгожае 
расійскае пісьменства» аўтар, 
відно, любіць, цэніць і ўмее 
добра ўжыць), усё ж менавіта 
беларуская у многім найлепей 
спалучае творчую асобу аўтара 
і фактуру, пра якую ён піша.

«Цень гобліна» — гэта мас-
тацкае даследаванне ўлады. 
Кожная з’ява лепей праяўляецца 
ў сваіх экстрэмальных кропках, 
таму аўтар і даследуе ўладу ў 
суседняй Расіі. Мусіць, якраз 
памяць пра татарскія норавы 
ў купе з бяскрайняй, не паду-
ладнай простаму чалавечаму 
розуму прасторай гэтай краіны 
— і замяшалі тую боўтанку, якую 
хіба рускія спажываць і ўмеюць, 
— «расійскую ўладу».

Аўтар прэпаруе ўсё гэта знут-
ры — бо меў багаты досвед пра-
цы ў чыноўніцкім асяроддзі, 
расійскім уладным. Гэтым і 
цікавая кніга: па ёй адкрываеш 
для сябе беларуса ў малазнаёмай 
паспалітаму чытачу іпастасі. 
Гэтая іпастась такога здзіўле-
нага тутэйшага чалавека, што 
апынуўся сярод людзей з зусім 
іншай душой і ўзяўся гэтую сваю 
здзіўленасць з фатаграфічнай 
дакладнасцю фіксаваць праз 
пасярэдніцтва таго, што бачыць 
і адчувае.

У кнізе няма выдзьмутых 
глыбакадумных параўнанняў і 
высноваў, затое даволі жывой, 
датыкальнай фактуры, якую 
аўтар мае смеласць прапусціць 
праз сябе ўсяго, каб самому сабе 
адказаць на пытанне: «Што ж 
такое для беларуса гэтая чужая 
ўлада?». Ды яшчэ ў яе ўласным 
логвішчы.

І гэта, сапраўды, вымагае 
немалой смеласці: не проста 

плысці з цячэннем, прымаючы 
правілы чужой гульні, але і за-
ставацца пры гэтым староннім 
назіральнікам, глыбока ў сабе 
хаваючы нешта толькі сваё род-
нае, што і надае моцы ў такім 
ненажэрным кубле здзіўляцца.

Па праўдзе-ж гэта цэлы невя-
домы нам архіпелаг: псіхалогія 
беларуса ў Расіі. Шмат лепш нам, 
на жаль, аказваюцца вядомымі 
сумежныя тэмы: псіхалогія 
рускага ў замежжы / у Беларусі, 
псіхалогія беларуса ў «рускай са 
знакам якасці» Беларусі. А вось 

як суайчыннікі пачуваюцца за 
нашай усходняй мяжой — зусім 
замглёная веда. Даюцца ў знакі 
хіба расповеды асабістых знаём-
цаў пра свой побыт і працу «там» 
і «з імі».

Тым часам так сістэматы-
завана, бадай, распаведзена 
пра гэтае «там» не было, тут 
Валерый Казакоў безумоўны 
першапраходца. Можа паля гэта-
га хто раскажа пра тыя тысячы 

і тысячы суайчыннікаў, якіх і 
паўтысячагоддзі таму Масква 
ўжо масава высяляла-зганяла 
да сябе працаваць. Што яны там 
перш бачылі, на што звярталі 
ўвагу? Як успрымалі чужыя 
норавы і як прызвычайваліся? 
Што змянялася ў іх саміх і што 
яны змянялі ў тым новым сваім 
асяроддзі? Нарэшце, якою б была 
тая Масква без нашага людскога 
ўнёску?

На мяжы розных масіваў 
і праяўляюцца найвыразней 
адрозненні. Дык жа ці рознімся 
мы, беларусы, ад рускіх (бадай 
найважнейшае пытанне ў на-
шай самаідэнтыфікацыі цяпер) 
— вось пра што нам гаворыць 
погляд беларусаў з Расіі. І адка-
зу на тое пытанне мы, дарэчы, з 
такім хваляваннем усе чакаем.

Зрэшты, кніга Валерыя Ка-
закова «Цень гобліна» будзе 
цікавая і тым, хто цікавіцца су-
часнай гісторыяй постсавецкай 
прасторы. Норавы ў Туркменіі 
часоў Ніязава, пакручасты палі-
тычны лёс генерала Лебедзя 
(у яго камандзе аўтар займаў 
важныя пасады), прызначэнне 
Пуціна і ўдзел у гэтым нейкага 
таемнага фінансава-этнічнага за-
кулісся — усё гэта дасць багаты 
спажытак на роздум пра рэаль-
ныя механізмы «постсавецкага 
народаўладдзя».

Алесь Мікус

�КНІГА

«ЦЕНЬ ГОБЛІНА» 
ПА КАЗАКОВУБЕЛАРУС 

У ЧУЖЫМ ТЫЛЕ ...У кнізе змешчаны 
аднайменны раман, 
адзінаццаць апавяданняў, 
запісы, якім аўтар даў 
трапную назву «Абібокі».

Узяўшы кнігу ў рукі, най-
перш азнаёміўся з асобаю Ка-
закова: палкоўнік запасу, пра-
цаваў у Савеце бяспекі Расійс-
кай Федэрацыі, Адміністрацыі 
прэзідэнта РФ. Гэта напачатку 
зацьміла тое, што ён кандыдат 
сацыялагічных навук, сябра 
Саюза журналістаў і сакратар 
Праўлення Саюза пісьмен-
нікаў Расіі. Падалося, што 
давядзецца азнаёміцца яшчэ 
з адным опусам адстаўнога 
вайскоўца,  са зместам кштал-
ту: я ўдала натхняў воінаў на 
подзвігі.

Нейкую насцярогу вы-
клікаў пачатак рамана з яго 
«ажыўляжам», калі галоўны 
герой, новаспечаны начальнік 
упраўлення Рады нацыяналь-
най стабільнасці, Малюта 
Скураш першы дзень працы 
распачынае з любоўнага флір-
та, які адразу пераходзіць у 
інтымную блізкасць. Крыху 
пазней чытач даведаецца, як 
службовае каханне раптоўна 
патухае, калі наступае крах 
кар’еры абранніка.

Прачытаўшы адзін-другі 
дзесятак старонак, пачынаеш 
разумець, што  твор высо-
кага мастацкага ўзроўню, у 
якім яскрава асвятляецца 
расійская сучаснасць. Аўтар 
удала адышоў ад жанру даку-
менталістыкі, з дасканалым 
веданнем яўных і патаемных 
інтрыг у калідорах вышэйшай 
маскоўскай улады, яе нораваў, 
яскрава апісаў апошні перыяд 
дзейнасці першага новага 
расійскага Цара (Барыса Ель-
цына).  

В.Казакоў у рамане называе 
прозвішчы Масхадава і нека-
торых іншых палітычных дзе-
ячоў сучаснасці.  Прозвішчы 
галоўных герояў — рэальных 
асобаў — зменены, аднак на-
пісаны яны так, што чытач у 
Плаўскім без сумневу пазнае 
генерала Лебедзя, у Перамо-
зе Танінай — Матвіенку,  а 
Міхаіл Амроцкі — Барыс Бе-
разоўскі, якога адзін з ягоных 
праціўнікаў характарызуе 
як Гобліна. Палітычныя і ка-
ляпалітычныя інтрыгі, што 
буйным кветнем паўсталі на 
тагачасным алімне расійс-
кай ўлады, ствараюцца ім. 
Ён іх арганізатар і рэаліза-
тар. Яскрава паказана ягоная 
роля ў пошуках наступніка 
на сучасны расійскі трон. З 
яго імпэнтнай падачы падчас 
таемнай нарады ў вузкім коле 
інтрыгантаў, дзе прысутнічае 
Наталля Мікалаеўна (прата-
тып дачкі Ельцына) робіцца 
стаўка на шэранькага КДБіста 
Мікалая Пужына... 

Асноўная лінія рамана — 
хранікальнае апісанне падзей 
недалёкай расійскай гісторыі, 
але на высокамастацкім уз-

роўні. Падзеі не падаюцца ў 
інтэрпрэтацыі аўтара, і гэта 
вельмі ўдалы літаратурны 
прыём. Аднак яны ўдала да-
паўняюцца апісаннем нораваў 
чыноўнікаў, што апынуліся за 
крамлёўскай сцяной, іх інтры-
гамі ды закуліснай барацьбой. 
Праз вобраз Пашы Драка з 
Ясейску яскрава паказана 
цесная сувязь улады і бізнеса 
з крымінальным светам. У 
рамане ёсць месца шчыраму 
і прадажнаму каханню, апі-
саны сцэны з лазняй-дзяўчат-
камі ды праўдзіва асветлены 
будні сямейнага жыцця. Ге-
аграфія дзеянняў — не толькі 
белакаменная, лецішчы ля яе 
ваколіцаў: абшары былога Са-
вецкага Саюза, што засталіся 
Расіяй і набылі самастойнасць 
— Каўказ, Сібір, Туркменія. У 
некалькіх эпізодах В.Казакоў 
падкрэслівае сваё беларускае 
паходжанне.  

У рамане сустракаюцца 
даволі значныя па аб’ёму эпі-
зоды апісання як прыроды, 
так і трактоўкі тых ці іншых 
падзей. І гэта не лішняе, а 
проста істотнае дапаўненне да 
папярэдняга фрагмента твора 
ці ўдалая падрыхтоўка чытача 
да той сітуацыі, аб якой будзе 
распавядацца далей.

Мне падаецца, што ў асобе 
галоўнага героя рамана Малю-
ты Скураша аўтар адлюстра-
ваў эпізоды ўласнага жыцця. 
Паколькі падзеі рамана цесна 
завязаныя на канкрэтных 
падзеях, дык лагічным завяр-
шэннем яго становіцца смерць 
Плаўскага (генерала Лебедзя). 
Яго сібірскую дзейнасць дас-
канала даследуе галоўны ге-
рой рамана Скураш-Казакоў у 
другой частцы твора, яскрава 
асвятляючы жыццё ускраіны 
сучаснай Расіі і паказваючы, 
якім яно ёсць.

Кнігу істотна дапаўняюць 
апавяданні і замалёўкі, якія 
— без сумневу — маюць філа-
софскі змест...

Лейтматыў кнігі такі: над 
абшарамі сучаснай Расіі плы-
вуць цені мінулых і сучасных 
Гоблінаў.

Язэп Палубятка

Пісьменнік Валерый Казакоў

Норавы ў Туркменіі часоў Ніязава, пакручасты палітычны 

лёс генерала Лебедзя (у яго камандзе аўтар займаў важныя 

пасады), прызначэнне Пуціна і ўдзел у гэтым нейкага 

таемнага фінансава-этнічнага закулісся — усё гэта дасць 

багаты спажытак на роздум

«БУДЗЬМА РАЗАМ!»
Грамадскае аб’яднанне «Саюз беларускіх пісьменнікаў» 
праводзіць акцыю «Будзьма разам!» і запрашае да супрацы 
ўсе зацікаўленыя культурніцкія арганізацыі, аб’яднанні, 
установы, гурткі. Мэта акцыі — выяўленне ў рэгіёнах краіны 
маладых талентаў, творчая, інтэлектуальная, маральная ды 
арганізацыйная дапамога ім.

Мы заклікаем адгукнуцца кіраўнікоў літаратурных аб’яднанняў 
універсітэтаў, гімназій і школ усіх рэгіёнаў Беларусі, а таксама 
маладых пачаткоўцаў. Дасылайце свае каардынаты, творы, 
прапановы, пытанні і просьбы на адрас: 220012, Мінск, завулак 
Інструментальны, д.6, пак. 214. 

Пасля агульнарэспубліканскага маніторынгу вас чакаюць май-
стар-класы вядомых беларускіх пісьменнікаў, прафесійныя дыспуты, 
падтрымка, сяброўскія экскурсіі і вандроўкі, публікацыі ў друку.

Будзьма разам!
Сакратарыят Саюза беларускіх пісьменнікаў 

� З НАГОДЫ�АКЦЫЯ

КНІГАЗБОР

Кіраўнік праекта «ЛІТАРАТУРНАЯ БЕЛАРУСЬ» Алесь ПАШКЕВІЧ. Рэдактар Барыс САЧАНКА. Тэлефон для даведак: (8-017) 280-17-91. Мінск, вул. Фрунзе, 5, п. 307. 
Адрас электроннай пошты: sbp@tut.by

�ПАЛІЦА

ВЯЛІЗНЫ СВЕТ «ДЭПРЭСІЎНАЙ БІБЛІЯТЭКАРКІ»
ПРА КНІГУ ЯРЫНЫ ДАШЫНАЙ «ГРАФІЦІ НА СЭРЦЫ»

ВЫСОКАЕ НЕБА ДЗЯЦІНСТВА

Кожны лірычны твор 
— гэта паглыбленне чытача 
ва ўнутраны свет паэта і 
адначасова падарожжа ў 
эгацэнтрычны мікракосм 
лірычнага героя. Паэтычны 
зборнік — доўгачасовая 
пілігрымка ў гэты свет, 
якая стварае магчымасць 
падарожжа ў космас, на 
працягу якога можна дэталёва 
ўсё разгледзець, запомніць 
і расказваць потым пра гэта 
іншым.

Свет, намаляваны Ярынай 
Дашынай, поўны цудаў, таямніц 
і нечаканасцяў. Тут «квітнеюць 
кветкі / за кратамі аранжарэі», 
тут «здаюцца страшыдламі голыя 

ліпы», тут гравітацыя — значы-
ць «падаць у вечнасць», а акно 
— «пераправа ў іншы свет», тут 
«за небакраем / ёсць брама раю», 
альтэрнатыва якому — Пекла, і 
мае яно толькі «чатыры колцы», 
а не класічныя дзевяць КОЛАЎ. 
Як добра жыць у такім свеце: 
і рай блізка, і пекла не вельмі 
страшнае, толькі адно дрэнна (ці 
наадварот): «млявы і раўнадуш-
ны тут Бог».

І жыве ў гэтым казачным свеце 
«такая зусім незвычайная» і «зусім 
не стыльная» Лірычная Гераіня, 
«дзяўчынка-вакханка-дурнічка», 
якая з’яўляецца «яго душой, яго 
вярхоўным Духам». Ёй «патрэбны 
крылы», і яны ўжо «нападросце», 
яе рукі «арабінава-гронкавыя. Каго 
хочуць любяць, каго хочуць згубя-
ць...». Бог стварыў яе свядомасць 
і «змалку…дамавік уплёў у вала-
сы пужалкі». Ёй «уласціва быць 

крыху дзіцём і нават болей…», 
яна бачыць свет такім, якім хоча, 
і смяецца з «сляпых забабонаў». 
Яна заручоная «з небам анёламі-
духамі» і «заслужыла быць адзі-
най — сабой» (, але скаладаецца 
«з дзвюх палавінак…зямной і 
нябеснай», «падзелена Хрыстом і 
Будай». Гераіня і сапраўды лірыч-
ная, бо ідзе туды, «куды рыфма 
вядзе» і «хацела б памерці верша-
мі», але кожны дзень знаходзіць 
сябе «у спісах мёртвых / жывою». 
У яе часта з’яўляюцца суіцыдаль-
на-экзістэнцыяльныя думкі, і пад 
іх уплывам яна робіць шпількаю 
«замах / на пульсацыю соннай 
артэрыі», і толькі вера ў Бога, 
страх трапіць да Яго ў няміласць 
не дазваляюць ёй зрабіць апошні 
рашучы крок:

…мне патрэбен Бог.
Гераіня — не статычная, а 

дынамічная істота, яна сталее 

не толькі фізічна, але і духоўна, 
удасканальваецца як асоба, набы-
вае новыя якасці, больш сталыя 
думкі. 

Паэзія Ярыны Дашынай харак-
тарызуецца заглыбленасцю ў кос-
мас лірычнага героя, яго інтрас-
пекцыяй, самааналізам (напэўна, 
гэта ўплыў Ярыны-псіхолага), што 
дазвяляе вельмі дакладна нама-
ляваць партрэт героя, апісаць яго 
ўнутраны свет і псіхалагічны стан, 
амаль паставіць дыягназ. Ужо 
ў назве кнігі «Графіці на сэрцы» 
закладзена асноўная рыса лірыч-
най гераіні — дваістасць: графіці 
— сучаснае, не зусім адухоўленае, 
ідэалістычае, а больш утылітар-
нае мастацтва, сімвалізуе зямную 
«палавінку» асобы, а сэрца, шчы-
рае і багатае на эмоцыі і пачуцці, 
— духоўную, «нябесную». У вер-
шах бачыцца і сталенне гераіні 
як асобы, і развіццё аўтаркі як 
паэткі: думкі перадаюцца больш 
прафесійна-паэтычна, пачуцці 
становяцца больш асэнсаванымі. 

Эфект дынамічнасці дасягаецца 
дзякуючы таму, што асноўная час-
тка вершаў у зборніку не аб’яднана 
ў тэматычныя раздзелы-нізкі, а па-
даецца ў храналагічнай паслядоў-
насці адпаведна часу напісання. 
Дзякуючы гэтаму можна назіраць 
за працэсам станаўлення паэтыч-
нага таленту аўтаркі, яе шляхам 
ад наіўнага лірызму да больш 
сталага і грунтоўнага ўспрымання 
свету — праз яго адлюстраванне 
ў думках, пачуццях, паэтычных 
радках…

«У паэтаў ёсць свае жанчыны,
У паэтак ёсць свае паэты…»,
а ў Ярыны Дашынай ёсць і свой 

свет, свой «запаведнік душы», 
дваісты, таемны, непрадказаль-
ны, лірычна-паэтычны. І кожным 
вершам яна быццам нашэптвае 
чытачу: «Калі ласка, заходзь… 
будзь як дома, але не размаўляй 
вельмі гучна, не парушай звыкла-
га ходу ціхаха і адзінокага жыцця 
Лірычнай Гераіні».

Марына Весялуха

Водгук на кнігу Лявона 
Валасюка «Сцежкі да сядзібы», 
(Брэст, ААТ «Брэсцкая 
друкарня», 2008 г., 116 с.)

…Лявон Валасюк узнаўляе 
найбольш яркія малюнкі дзя-
цінства вясковага хлопчыка, які 
толькі-толькі пачынае ўсведам-
ляць сваю прысутнасць у свеце. 
Навакольны свет не варожы для 
дзіцяці. Ён сагрэты бацькоўскай 
любоўю, клопатамі родных, 
аднавяскоўцаў-суседзяў. Гэта 
надзвычай важна, бо толькі 
чалавек, які спазнаў у раннім 
дзяцінстве такую непадробную 
любоў, здольны вяртаць яе люд-
зям на працягу ўсяго жыцця. У 
чалавека творчага гэтая любоў 
увасабляецца ў кнігах, у запа-
мінальных узорах музычнага і 
выяўленчага мастацтва.

«Цяпло» — слова, якое най-
часцей сустракаецца ў гэтай 
з густам аформленай кнізе, 
— ужываецца ў прамым сэнсе, 
чытаецца між радкоў: сцены 
хаты дбайна абкладзены хваё-
вай шыпкай; дым над комінам 
«густы і цёплы, як летнім ран-
кам туман над балотам»; весела 
страляюць вугельчыкамі дровы 
ў печы, прыгожа скача полымя, 
а побач стаяць цёплыя валёнкі. 
Так што не страшны ніякі мароз 
і заўсёды з зімовых вандровак 
можна вярнуцца ў цёплую хату, 
дзе цябе чакаюць. 

Уважлівы чытач заўважыў, 
што колеры агню надзейна 
замацаваліся і ў мастакоўскай 
палітры, і ў вершаваных радках 
Лявона Валасюка…

Пяцігадовае хлапчанё ступае 
басанож па цёплым пяску баць-
коўскай зямлі — і сапраўдныя 
адкрыцці спадарожнічаюць яму 
на кожным кроку: «то матылёк 
на ўскрайку поля, то конік пра-
ляціць побач, а то і працавітая 

пчолка ўзнімецца з кветкі». Усё 
цікавіць, усё хвалюе свежасцю і 
вясёлкавасцю фарбаў. 

Найбольш дакладна пададзе-
ны ў кнізе пейзажныя апісанні. 
Валасюк-мастак чуйна ўспры-
мае жыццё колераў і ўмее пера-
даць яго словам. Запамінальныя 
малюнкі створаныя ў абразках 
«Палотны плывуць, як ветразі», 
«Касі каса», «Зноў прысніцца 
чорны конік», «Навальніца»... 
З апошняга ажно працытаваць 
захацелася: «Голле лупцавала 
па сценах нашага драўлянага 
дома, нібы дрэвы прасіліся да 
нас на кухню. Здавалася, што 
моцны дом вось-вось раструш-
чыцца ад грому на кавалкі, як 
арэх пад малатком». А ў гэты 
час маці «збірала спалоханых 
гусей у цёмным полі за вёскай, 
нібы ў пекле... быццам сваіх 
дзяцей». Такое не забываецца і 
праз паўвеку.

Не гледзячы на тое, што пісь-
меннік вяртаецца ў дзяцінства 
з вышыні пражытага і пера-
жытага, у чытача не ўзнікае 

ці таму, што дрэнна разгараюц-
ца сырыя дровы, ці дым трапіў 
у вочы. Малому балюча, калі 
ўзмакрэлы брыгадзір проста 
так, па звычцы, ганіць яго маці, 
выганяючы на працу... 

Цікава паказаны ў кнізе по-
быт палескай вёскі пачатку 
шасцідзесятых гадоў, яе гу-
маністычная мараль, якая стала 
для многіх вяскоўцаў тым «азо-
навым шчытом», які надзейна 
засланяе ад жыццёвага бруду 
ўсё жыццё. Упэўнены, што чы-
тач абавязкова затрымае сваю 
ўвагу на абразках «Буслы», 
«Школа», «Лыжка срэбраная, 
лыжка алавяная», «Пан Віталь» 
і іншых. 

Трохі пра недахопы, якія не 
псуюць, аднак, добрага ўражан-
ня ад кнігі: месцамі сустрака-
юцца неабавязковыя падрабяз-
насці і паўторы, іншым разам 
бракуе падтэксту, адчуваецца 

некаторы перабор ва ўжыванні 
асабовых займеннікаў... 

Мова абразкоў вывераная, 
літаратурная; стылістычныя 
і граматычныя недакладнасці 
— адзінкавыя. Запамінаюцца 
ўдала падабраныя метафары, 
метафарычныя азначэнні. «Тры-
вожныя па-жаночаму галасы гу-
сей...» Ці яшчэ: «Снег прысядаў 
да зямлі»... 

«Непрыкметна мы выйшлі з 
дзяцінства, як з цягніка, у роз-
ныя бакі ад вагона. І кожны з 
нас вынес нешта светлае з той 
пары, нешта такое, што цяпер з 
намі, што сагравае нас на гэтай 
прыгожай матчынай зямлі». Ня-
хай жа святло дзяцінства заўсё-
ды спадарожнічае на сцежках 
жыцця і самому пісьменніку, і 
героям яго першай празаічнай 
кнігі, і ўсім добрым людзям на 
нашай прыгожай зямлі. 

Мікола Сянкевіч

Аўтары і выдаўцы 
«Літаратурнай Беларусі» 
шчыра віншуюць 
Уладзімера АРЛОВА 
з сонечным юбілеем 
(вядомаму пісьменніку 25 
жніўня споўнілася 55 гадоў) 
ды жадаюць яму новых 
сустрэч – з вобразамі, 
кнігамі, чытачамі!

�ЮБІЛЕЙ

ўражанне, што яго герой ма-
лалетні «дзядок» (гэтым часта 
грашаць неспрактыкаваныя 
празаікі). Ён жыве, радуецца і 
засмучаецца па-дзіцячы. У гэ-
тым плане характэрны абразок 
«Патэфон»: хлопчык хаваецца 
пад коўдру ад страшнай «Арыі 
цара», не выносячы жудасны, як 
тады здавалася, голас з чорнай 
пласцінкі, і ўрэшце разбівае яе, 
раскідвае аскепкі па балоце. 
Надзвычай дакладна перадад-
зена дзіцячае ўражанне ад уд-
зелу ў Першамайскім свяце ў 
Берасці: «Ох, людзей, людзей! 
І музыка, сцягі... І два дзядзькі 
пабіліся!»

Былі ў жыцці дзіцяці і сум-
ныя хвіліны, «як горкія ягады, 
— маленькія, але непрыемныя». 
Хлопчык перажывае, што не 
можа дапамагчы маці пілаваць 
дровы. Ён не разумее, чаму пла-
ча сябрава маці, палячы ў печы: 

17 ТЭЛЕТЫДЗЕНЬ

05.30 Меладраматычны серыял «Жанчы-
на жадае ведаць» (Расія).
06.20 «Добрай раніцы, Беларусь!».
06.30 Прэс-агляд.
06.45 Зона Х.
07.00 Навіны.
07.05 Прэс-агляд.
07.10 «Добрай раніцы, Беларусь!».
07.30 Дзелавое жыццё.
07.45 Зона Х.
08.00 Навіны.
08.10 «Добрай раніцы, Беларусь!».
08.35 Сфера інтарэсаў.
09.00 Навіны.
09.05 Прэс-агляд.
09.10 Дэтэктыўны серыял «Свой - чужы» 
(Расія).
10.05 Меладраматычны серыял «Родныя 
людзі» (Украіна).
11.00 Меладраматычны серыял «Сэрцу 
не загадаеш» (Расія-Украіна).
11.50 Дзелавое жыццё.
12.00 Навіны.
 12.10 Камедыя «Сам я - вяцкі выхадзец» 
(СССР).
13.00 Навіны.
14.00 Млын моды-2008. Частка 4-я.
15.00 Навіны.
15.15 Навіны рэгіёна.
15.25 Хранікальна-дакументальны цыкл 
«Нябачны фронт» (Беларусь).
15.55 Меладраматычны серыял «Жанчы-
на жадае ведаць» (Расія).
16.00 Навіны.
16.55 Меладраматычны серыял «Родныя 
людзі» (Украіна).
17.50 Меладраматычны серыял «Сэрцу 
не загадаеш» (Расія-Украіна).
18.00 Навіны.
19.00 Навіны.
19.20 Навіны рэгіёна.
19.30 Зона Х.
19.55 Дэтэктыўны серыял «Свой - чужы» 
(Расія).
21.00 Панарама.
21.45 Вострасюжэтны серыял «Часткі 
цела» (ЗША).
22.50 Камедыя «Чацвёра пахаванняў і 
адно вяселле» (ЗША-Вялікабрытанія).
23.25 Навіны.
00.45 Дзень спорту.
00.55 Вострасюжэтны серыял «Часткі 
цела» (ЗША).

06.00 Нашы навіны.

06.05 АНТ прадстаўляе: «Наша раніца».
06.30 Нашы навіны.
07.00 Нашы навіны.
07.30 Нашы навіны.
08.00 Нашы навіны.
08.30 Нашы навіны.
09.00 Нашы навіны.
09.05 «Таццянін дзень». Шматсерыйны 
фільм. Расія, 2006 год.
10.00 Камедыйны серыял «Мая выдатная 
няня», 2004 год.
11.00 Нашы навіны.
11.05 Навіны спорту.
11.10 «Модны прысуд».
12.00 «Малахаў+».
13.00 Нашы навіны.
13.05 Навіны спорту.
13.10 Серыял «Не нарадзіся прыгожай», 
2005 год.
14.05 «Кантрольны закуп».
14.40 «Джуманджы».
15.05 «Чорны крумкач». Шматсерыйны 
фільм.
16.00 Нашы навіны.
16.10 Навіны спорту.
16.15 «Агонь кахання». Шматсерыйны 
фільм.
17.10 «Хай кажуць» з Андрэем Малаха-
вым.
18.00 Нашы навіны.
18.15 Навіны спорту.
18.20 «Дакументальны дэтэктыў». «Куля 
для дэпутата».
18.55 Поле цудаў.
20.00 Час.
20.30 Нашы навіны.
21.00 Навіны спорту.
21.05 Фільм «Маска Зора». ЗША, 1998 
год.
23.35 «Наша Belarussia».
00.10 Нашы навіны.
00.25 Навіны спорту.
00.30 Трылер «Апошняя вячэра». ЗША, 
1995 год.
02.05 Драма «Плёнкі Андэрсана». ЗША, 
1971 год.
03.00 Нашы навіны.
03.20 Навіны спорту.
03.25 Працяг фільма «Плёнкі Андэрса-
на».
04.05 Фільм «Чорны вэлюм».
05.45 «Хлопчык, які жадаў стаць мядзвед-
зем». Анімацыйны фільм.

06.00 «24 гадзіны».
06.10 «Міншчына».
06.20 « Ра н і ц а .  Ст уд ы я  д о б р а га  н а -

строю».
07.30 «24 гадзіны».
07.40 « Ра н і ц а .  Ст уд ы я  д о б р а га  н а -
строю».
08.30 «Аўтапанарама».
08.50 «Салдаты. Дзембельскі альбом». 
Серыял.
10.30 «24 гадзіны».
10.40 «Далёкія сваякі».
11.00 «Жыццё працягваецца». Тэленавэ-
ла.
11.55 «Трое супраць усіх». Серыял.
12.40 «Сакрэтныя гісторыі».
13.30 «24 гадзіны».
13.50 «Відавочца прадстаўляе: самае 
шакавальнае».
14.45 «Студэнты International». Моладзе-
вы серыял.
15.35 «Я - вандроўца».
16.00 «Ёсць кантакт».
16.30 «24 гадзіны».
16.50 «Трое зверху». Камедыйны серы-
ял.
17.20 «Міншчына».
17.30 «Міхась Савіцкі. Сказаць без слоў...». 
Відэафільм.
18.00 «Выбары-2008». Выступы кандыда-
таў у дэпутаты Палаты прадстаўнікоў На-
цыянальнага сходу Рэспублікі Беларусь 
па Мінскай вобласці.
18.30 «Трое супраць усіх». Серыял.
19.30 «24 гадзіны».
20.00 «СТБ-спорт».
20.10 «Добры вечар, маляня».
20.25 Фільм «Цацка». Францыя, 1976 г.
22.30 «24 гадзіны».
22.55 «СТБ-спорт».
23.00 «Відзьмо-невідзьмо». Агляд міжна-
роднага шоў-бізнэсу.
23.40 Баявік «Кантрабандыст». Канада-
ЗША, 1984 г.
01.10 «Па поўнай праграме».
01.40 «Рэактыўны бокс».

06.45 Серыял для дзяцей «Прыгоды 
Скіпі» (Аўстралія).
07.10 Ранішняя падзарадка.
08.10 Смачна з Барысам Бурдой.
08.35 Камедыйны дэтэктыў «Справа была 
ў Гаўрылаўцы» (Расія).
09.25 У гэты дзень.
09.30 Гадзіна суду з Паўлам Астахавым.
10.15 Дакументальны фільм «Вандраван-
не па Сіцыліі» (Францыя).
11.15 Сезон ля дачы.
11.45 Экспедыцыя.
12.10 Дэтэктыў «Клуб самазабойцаў, або 

Прыгоды тытулаванай асобы» (СССР). 3-я 
серыя, заключная.
13.20 Дэтэктыў «Казіно» (СССР). 2-я се-
рыя, заключная.
14.20 Мультфільм.
14.35 Мультсерыял «Добрай раніцы, Мікі 
Маўс!» (ЗША).
15.00 Пазакласны ўрок.
15.15 Клуб былых жонак.
16.10 Гадзіна суду з Паўлам Астахавым.
17.00 Смачна з Барысам Бурдой.
17.30 Выбары-2008.
18.35 Навіны культуры.
18.50 Камедыйны дэтэктыў «Справа 
была ў Гаўрылаўцы» (Расія), заключная 
серыя.
20.35 Калыханка.
20.55 Экспедыцыя.
21.00 Эксцэнтрычная камедыя «Пісталет 
з глушыцелем» (СССР).
22.35 Камедыя становішчаў «Мальер» 
(Францыя).

07.00 Добрай раніцы, Расія!.
09.10 Серыял «З новым шчасцем-2», 1999 
г.
10.05 Серыял «Баязэт»,  Расія ,  2003 
г.Заключная серыя.
11.00 Весткі.
11.20 Фільм «Дземідавы». 1983 г. 2-я се-
рыя.
12.40 Мультфільм.
13.00 «Мой срэбны шар. Наталля Гундара-
ва».
13.50 Навіны - Беларусь.
14.00 Весткі.
14.20 «Кулагін і партнёры».
14.55 Моладзевы серыял «Рамэа і Джуль-
ета», Аргенціна, 2007 г.
15.55 Суд ідзе.
16.50 Навіны - Беларусь.
17.00 Весткі.
17.30 «Пецярбург: час і месца».
18.00 «Жанчына без мінулага». Тэлесеры-
ял.
18.50 Навіны - Беларусь.
19.00 Весткі.
19.25 «Аншлаг і Кампанія».
21.15 Фільм «Псіхапатка». 2007 г.
23.20 Навіны - Беларусь.
23.30 Камедыя «Пляменнік, або Рускі 
бізнэс - 2». 2002 г.
00.55 Заканчэнне эфіру.

06.00 Сёння.

06.05 Інфармацыйны канал «Сёння рані-
цай».
09.00 Дэтэктыўны серыял «Добрыя хлоп-
цы».
10.00 Сёння.
10.20 «Акопнае жыццё».
10.50 «Авіятары».
11.20 Серыял «Таксістка-4».
13.00 Сёння.
13.30 Авантурна-крымінальная меладра-
ма «Расклад лёсаў».
14.20 «Суд прысяжных».
15.30 «Агляд. Выратавальнікі».
16.00 Сёння.
16.30 Дэтэктыўны серыял «Вяртанне Мух-
тара-2».
18.30 «Агляд. Надзвычайнае здарэнне».
19.00 Сёння.
19.40 «Следства вялі...».
20.45 «Надзвычайнае здарэнне. Расследа-
ванне».
21.10 Фантастычны баявік «Цень».
23.25 Трагікамедыя «Уваходзьце без гру-
ку».
01.40 «Усё адразу!».

04.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы. Прамая транс-
ляцыя.
09.30 «Алімпійскія гульні». Тэлечасопіс.
10.00 Ралі. Чэмпіянат свету. «Ралі Новай 
Зеландыі». Агляд.
11.00 Аўтаспорт. Чэмпіянат свету ў класе 
«Турынг». Тэлечасопіс.
11.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы.
14.00 Лёгкая атлетыка. Супер Гран-пры 
ІААФ у Швейцарыі (Лазана).
15.30 Веласпорт. Нацыянальны тур. Тур 
Іспаніі. 6-ы этап.
16.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы.
19.00 Футбол. Еўрагалы.
19.15 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы.
21.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). Жан-
чыны. Паўфіналы. Прамая трансляцыя.
01.00 «Самыя моцныя людзі планеты». 
Еўрапейская ліга чэмпіёнаў у Нідэрлан-
дах.
02.00 Цімберспортс. Камандны Чэмпіянат 
Еўропы ў Германіі.

06.25 Дакументальна-пазнавальны серы-
ял «Еўрапейская фауна» (Францыя).
06.55 Брытва Окама.
07.25 Існасць.
07.50 «Добрай раніцы, Беларусь!».
09.00 Навіны.
09.05 Здароўе.
09.45 Камедыйны серыял «Залатая цеш-
ча» (Расія).
10.25 Шпілька.
11.00 Дакументальны серыял «Адлюст-
роўваючы звера» (Францыя-Канада).
12.00 Навіны.
12.15 Лірычная драма «А калі гэта кахан-
не?..» (СССР).
14.05 КВЗ. Летняя алімпіяда на «Славян-
скім кірмашы ў Віцебску-2008».
15.00 Навіны.
15.10 Навіны рэгіёна.
15.30 КВЗ. Летняя алімпіяда на «Славян-
скім кірмашы ў Віцебску-2008».
16.45 Гульнявое шоў «Інтуіцыя».
17.35 Зона Х.
18.00 Навіны.
18.20 «Ваша лато».
19.20 Крымінальная камедыя «Забіць 
Бэлу» (Расія).
21.00 Панарама.
22.00 Танцавальны конкурс «Еўрабачан-
не-2008». Прамая трансляцыя з Глазга 
(Вялікабрытанія).
00.15 «Формула-1». Гран-пры Бельгіі. 
Кваліфікацыя.

07.00 АНТ прадстаўляе: «Суботняя рані-
ца».
08.00 Нашы навіны.
09.00 Нашы навіны.

09.05 Камедыйны серыял «Браты па-роз-
наму», 2006 год.
09.30 «Здароўе».
10.15 «Смак».
10.50 «Кветкі як цуд». Дакументальны 
фільм.
11.20 «Астэрыкс і вікінгі». Анімацыйны 
фільм.
13.00 Тэлечасопіс «Саюз».
13.30 Шматсерыйны фільм «12 крэс-
лаў».
16.00 Нашы навіны.
16.10 Навіны спорту.
16.15 «Самыя дзіўныя віды спорту».
16.45 Прэм’ера. «Лазараў і Немаляева. 
Яшчэ раз пра каханне».
17.45 «Каралі смеху».
18.15 Фільм «Вярнуць Веру». Украіна, 
2006 год.
20.00 Вялікая палітыка.
20.30 Нашы навіны.
21.00 Навіны спорту.
21.05 Фільм «Прынц і Я: каралеўскае 
вяселле». ЗША, 2006 год.
22.55 Меладрама «Даліна колераў». Гер-
манія-Францыя-Японія-Індыя, 2006 год.
01.05 Фільм «Гарадскія піжоны. Легенда 
пра Золата Кучары».
03.00 Нашы навіны.
03.20 Навіны спорту.
03.25 Драма «Дзікі Месія». Канада, 2002 
год.
05.00 Музычны фільм «Вясёлая хроніка 
небяспечнага вандравання».
06.25 «Смеху дзеля».

06.20 «Ваенная таямніца».
07.10 Анфас. Ваенна-патрыятычная праг-
рама.
07.25 Музычны фільм-казка «Пра чырво-
ны капялюшык». СССР, 1977 г. 1-я серыя.

08.30 «Вовачка-3». Камедыйны серыял.
09.30 «Прыгоды кенгуранятаў». Мульты-
плікацыйны серыял.
10.15 «Праверана на сабе».
11.00 «Клуб «Белы чыюк».
11.25 «Фірмовая гісторыя». Камедыйны 
серыял.
12.25 «Новыя падарожжы дылетанта».
12.55 Фільм «Чалавек-амфібія». СССР, 
1962 г.
14.40 «Паспець усё».
15.40 «Фантастычныя гісторыі».
16.30 «24 гадзіны».
16.40 «Народжаныя ў СССР».
17.30 «Наша справа».
17.40 «Я - вандроўца».
18.05 «Відзьмо-невідзьмо». Агляд міжна-
роднага шоў-бізнэсу.
18.45 «Прыватныя гісторыі».
19.30 «24 гадзіны».
20.00 «СТБ-спорт».
20.10 Фільм «Жыццё Дэвіда Гейла». Гер-
манія-ЗША, 2003 г.
22.40 «Нашы рэкорды».
23.30 Фільм-драма «Дзеці стагоддзя». 
Францыя, 1999 г.

08.10 Сямейны серыял «Мая мама - ветэ-
рынар» (Германія).
09.00 Свая кампанія.
10.05 Фільм «Прыгоды Тома Сойера і 
Гекльберы Фіна» (СССР). 1-я і 2-я серыі.
12.30 Школа рамонту.
13.35 Невытлумачальна, але факт.
14.40 Фільм «Увага, гаворыць Масква!» 
(Расія). 1–4-я серыі.
18.00 Касмаполітэн. Відэаверсія.
19.00 Усё пра бяспеку.
19.30 Крымінальная камедыя «Аперацыя 
«Тушонка» (Францыя).
21.40 Анекдот. LAD.

22.00 Прыгодніцкі баявік «Капітан Алат-
рыстэ» (Францыя - Іспанія - ЗША).

07.00 Весткі.
07.15 Фільм «Багатыр, бядняк:». 1982 г. 
3-я серыя.
08.50 «Хто ў хаце гаспадар».
09.25 «Суботнік».
10.05 «Эпізоды».
11.00 Весткі.
11.15 «Культурная рэвалюцыя».
12.25 «Формула ўлады».
13.00 «Вакол свету».
14.00 Весткі.
14.15 Фільм «Наш чалавек у Сан-Рэма». 
1990 г.
16.15 «Кнот». Сатырычны тэлечасопіс.
17.10 Прэм’ера. «Смяяцца дазваляец-
ца». Гумарыстычная праграма.
19.00 Весткі у суботу.
19.40 «Суботні вечар».
21.30 Фільм «Апошні забой». 2006г.
23.20 Ф і л ь м  « Ц я гн і к  д а  Б ру к л і н а » . 
1994 г.
00.55 Заканчэнне эфіру.

07.25 Мультфільмы.
08.00 Сёння.
08.15 «Казкі Бажэнава».
08.40 Мультфільм.
08.50 «Агляд».
09.20 «Без рэцэпту».
10.00 Сёння.
10.20 «Галоўная дарога».
10.55 «Кулінарны паядынак».
12.00 «Кватэрнае пытанне».
13.00 Сёння.
13.25 «Асабліва небяспечны!».
14.00 Фантастычны камедыйны баявік 

«Кітайская гісторыя».
16.00 Сёння.
16.20 «Жаночы погляд».
17.00 Крымінальны серыял «Мянтоўскія 
войны-2».
19.00 Сёння.
19.40 «Прафесія-рэпарцёр».
20.15 «Праграма Максімум». Скандалы. 
Інтрыгі. Расследаванні.
21.20 «Рускія сенсацыі». Інфармацыйны 
дэтэктыў.
22.15 Трылер «Адчыненае мора».
23.55 Авантурная камедыя «Сняданак на 
Плутоне».

09.30 «Алімпійскія гульні». Тэлечасо-
піс.
10.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Паўфіналы.
13.00 Футбол. Еўра-2008. Фінал.
15.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Паўфіналы.
17.00 Веласпорт. Нацыянальны тур. Тур 
Іспаніі. 7-ы этап. Прамая трансляцыя.
18.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Чвэрцьфіналы.
19.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Паўфіналы. Прамая трансля-
цыя.
00.00 Футбол. Чэмпіянат свету. Кваліфі-
кацыйныя матчы.
01.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Паўфіналы.
03.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Фінал. Прамая трансляцыя.

5 ЧЭРВЕНЯ, ПЯТНІЦА

6 ВЕРАСНЯ, СУБОТА

06.40 Фільм «Жаночая справа» (Фран-
цыя).
08.30 Альманах вандраванняў.
09.00, 12.00, 14.25 Навіны.
09.05 Арсенал.
09.35 Камедыйны серыял «Залатая цеш-
ча» (Расія).
10.15 Культурныя людзі.
10.55 Nota Bene.
11.25 Дакументальна-пазнавальны се-
рыял «Еўрапейскае ўзбярэжжа з вышыні 
птушынага палёту» (Францыя).
12.10 Ф і л ь м  « В о с е н ь с к і  м а р а ф о н » 
(СССР).
13.55 Відэафільм АТН.
14.35 Навіны рэгіёна.
14.55 «Формула-1». Гран-пры Бельгіі. 
Прамая трансляцыя.
16.55 Хакей для ўсіх.
17.45 Суперлато.
18.45 Меладрама «Лясун» (Расія-Украі-
на).
21.00 Панарама тыдня.
22.30 Футбол. Ліга чэмпіёнаў. Відэачасо-
піс.
23.00 Псіхалагічная драма «Палюбоўнік» 
(Расія).
00.50 Усе стыхіі.

07.00 АНТ прадстаўляе: «Нядзельная 
раніца».
08.00 Нашы навіны.
09.00 Нашы навіны.
09.05 Нядзельная пропаведзь.
09.20 «Шчаслівыя разам». Камедыйны 
серыял.
09.50 «Шалапутныя нататкі».
10.10 Пакуль усе дома.
11.00 Фазэнда.
11.35 АНТ прадстаўляе: «Ранішняя пошта».
12.10 Прэм’ера. «Апантаны Святланаў».

13.00 Шматсерыйны фільм «12 крэслаў».
16.00 Нашы навіны.
16.15 Навіны спорту.
16.20 АНТ прадстаўляе: «Міжнародная 
панарама».
16.40 Тэорыя неверагоднасці. «Лячэнне 
жывёламі».
17.10 «Каралі смеху».
17.40 «Клуб вясёлых і знаходлівых». Летні 
кубак.
20.00 Контуры.
21.05 Драма «Перапыненае жыццё». ЗША, 
1999 год.
23.25 «Камедзі Клаб».
00.00 Фільм «Хрыбет Д’ябла». Іспанія-
Мексіка, 2001 год.
02.00 «Выратуйце нашы душы». «Дзіця ў 
кабіне».
03.00 Нашы навіны.
03.10 Навіны спорту.
03.15 Баявік «Змоўшчыкі». ЗША, 1997 
год.
05.00 Нашы навіны.
05.05 Пакуль усе дома.

06.30 «Ессе homo».
07.00 Фільм «Жандар і іншапланецяне». 
Францыя-Італія, 1979 г.
08.30 «Вовачка-3». Камедыйны серыял.
09.30 «Аўтапанарама».
10.00 «Відавочца: самае смешнае».
10.50 «Вялікі сняданак».
11.25 «Фірмовая гісторыя». Камедыйны 
серыял.
12.25 «Добры дзень, доктар!».
12.55 Фільм «Салодкая жанчына». СССР, 
1976 г.
14.45 «Горад дзяцінства».
15.00 «Культурнае жыццё».
15.30 «Відавочца прадстаўляе: самае 
шакавальнае».
16.30 «24 гадзіны».
16.50 «Уваскрэсенне класікі». Дыялогі 
пра музыку.

17.50 «Канцэрт Міхаіла Задорнава».
19.00 «Аўтапанарама».
19.30 «Тыдзень». Інфармацыйна-аналі-
тычная праграма.
20.30 Фільм «Дзяўчына на мосце». Фран-
цыя, 1998 г.
22.20 «Спартыўны тыдзень».
22.50 «Чэмпіянат свету па ралі». Новая 
Зеландыя.
23.50 «Па поўнай праграме».
00.25 «Інструктар». Серыял.

08.20 Дабравест.
08.50 Мір вашай хаце.
09.00 Наша пяцёрачка.
10.05 Фільм «Прыгоды Тома Сойера і 
Гекльберы Фіна» (СССР). 3-я серыя, за-
ключная.
11.15 Медычныя таямніцы.
11.50 Сезон ля дачы.
12.25 Клуб былых жонак.
13.35 Пасоўванне+.
13.55 Камедыйная меладрама «Шчасце 
па рэцэпце» (Расія). 1-4-я серыі.
16.55 Меладраматычны серыял «Дзве 
зоркі» (Індыя).
18.30 Псіхалагічная драма «Гадзіна пік» 
(Расія).
20.55 Правы чалавека.
21.10 Экспедыцыя.
21.45 Валейбол. Кваліфікацыйны матч 
чэмпіянату Еўропы. Жанчыны. Беларусь 
- Славенія.
23.00 Свая музыка.
23.30 Пасоўванне+.
00.05 Крымінальная драма «Туды, дзе 
жыве шчасце» (Расія).

07.00 «Здабытак рэспублікі».
07.15 Фільм «Багатыр, бядняк:». 1982 г. 
4-я серыя.
08.30 Мультфільмы.

08.55 «Студыя Здароўе».
09.30 «Пакой смеху».
10.25 «За сям’ю пячаткамі».
11.00 Весткі.
11.15 «Сам сабе рэжысёр».
12.25 «Вандраванні натураліста».
13.00 «Лінія жыцця».
14.00 Весткі.
14.15 Фільм «Каханне французскае і 
рускае». 1994 г.
15.50 «Зборная Расіі».
16.25 Уся Расія.
16.40 Прэм’ера. «Смяяцца дазваляецца». 
Гумарыстычная праграма.
18.25 «Сумленны дэтэктыў».
19.00 Весткі тыдня.
20.05 «Адмысловы карэспандэнт».
20.30 Фільм «Далікатны Барс». 2006 г.
23.45 Фільм «Шоў для самотнага мужчы-
ны». 1992 г.
01.25 Заканчэнне эфіру.

07.30 Мультфільмы.
08.00 Сёння.
08.10 «Дзікі свет».
08.40 «Іх норавы».
09.20 «Ямо дома!».
10.00 Сёння.
10.20 «Quattroruote». Праграма пра аўта-
мабілі.
10.50 «Авіятары».
11.20 Камедыя «Дублёр».
13.00 Сёння.
13.20 Прэм’ера. «Чапаева ліквідаваць!».
14.10 Камедыйная меладрама «Закахац-
ца ў нявесту брата».
16.00 Сёння.
16.20 «Барацьба за ўласнасць».
17.00 Крымінальны серыял «Мянтоўскія 
войны-2».
19.00 «Сёння. Выніковая праграма».
20.00 «Чыстасардэчнае прызнанне».
20.35 «Галоўны герой».
21.45 Дэтэктыўны трылер «База Клейтан».

23.45 Вострасюжэтная ваенная драма 
«Чорная кніга».
02.30 «Футбольная ноч».

04.00 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Фінал. Прамая трансляцыя.
09.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Паўфіналы.
10.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Жанчыны. Фінал.
12.00 Футбол. Чэмпіянат свету. Кваліфі-
кацыйныя матчы.
13.00 Пляжны валейбол. Сусветны тур у 
Іспаніі (Пальма-дэ-Майорка). Мужчыны. 
Паўфінал. Прамая трансляцыя.
14.00 Супербайк. Чэмпіянат свету ў Вя-
лікабрытаніі (Сільверстоўн). 1-ы заезд. 
Прамая трансляцыя.
15.00 Суперспорт. Чэмпіянат свету ў 
Вялікабрытаніі (Сільверстоўн). Прамая 
трансляцыя.
16.00 Пляжны валейбол. Сусветны тур у 
Іспаніі (Пальма-дэ-Майорка). Мужчыны. 
Фінал. Прамая трансляцыя.
17.00 Веласпорт. Нацыянальны тур. Тур 
Іспаніі. 8-ы этап. Прамая трансляцыя.
18.30 Лёгкая атлетыка. Гран-пры ІААФ у 
Італіі (Рыеці). Прамая трансляцыя.
20.00 Супербайк. Чэмпіянат свету ў Вя-
лікабрытаніі (Сільверстоўн). 2-і заезд.
20.30 Мотаспорт па выходных.
20.45 Футбол. Чэмпіянат свету. Кваліфі-
кацыйныя матчы.
21.30 Футбол. Чэмпіянат свету. Кваліфі-
кацыйныя матчы.
22.30 Футбол. Чэмпіянат свету. Кваліфі-
кацыйныя матчы.
23.30 Тэніс. Турнір «Вялікага шалома». 
Адкрыты чэмпіянат ЗША (Нью-Йорк). 
Мужчыны. Фінал. Прамая трансляцыя.
02.15 Мотаспорт па выходных.

Падпіска на «Новы час» праз банк
1. Выразаем купон.

2. Пішам прозвішча, імя, імя па бацьку і адрас.

3. Указваем суму аплаты.

4. Ідзем у адзяленне банка і здзяйсняем пералік грошай.

5. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

6. Кошт падпіскі за адзін нумар — 500 рублёў (на адзін месяц — 2000 рублёў).

ШАНОЎНЫЯ ЧЫТАЧЫ!
Газета «Новы час» працягвае падпіску на 2008 год. 

Падпісацца на выданне можна на перыяд ад 1 месяца 

да 1 года праз пошту або праз банк

Падпіска на «Новы час» праз пошту
1. Выразаем купон.

2. На ПАШТОВЫМ ПЕРАВОДЗЕ пішам суму грашовага пераводу ў лічбах і пропі-

сам.

3. У графе «Ад каго» пішам прозвішча, імя, імя па бацьку.

4. Ніжэй указваем адрас.

5. Ідзем на бліжэйшае паштовае аддзяленне і здзяйсняем паштовы перавод.

6. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем ў рэдакцыю.

7. Кошт падпіскі за адзін нумар — 500 рублёў (на адзін месяц — 2000 рублёў).

�З НАГОДЫ

Саюзная дзяржава існуе, аднак, натуральна, у 
абмежаваным маштабе. Пра праект можна 

сказаць, што ён буксуе. Аднак будучыня ў яго 
ёсць, паколькі для Лукашэнкі гэта выйсце, а для 
Расіі ў любым выпадку цікава.

«DW» (Германія) 

Трывогу выражаюць таксама і іншыя краіны, 
якіх Масква разглядае ў якасці бліжэйшага 

замежжа і, адпаведна, сферы свайго ўплыву. 
Нават Беларусь, адзіная — не толькі ў вачах 
ЗША — дыктатура ў Еўропе і самы цесны пар-
тнёр Расіі, намагаецца наблізіцца да Захаду. 
Яе кіраўнік Аляксандр Лукашэнка нечакана 
вызваліў свайго заклятага ворага, апазіцый-
нага палітыка Аляксандра Казуліна. Відавочна, 

Мінск жадае даслаць сігнал Захаду, які зрабіў 
вызваленне палітычных вязняў першай умовай 
для аднаўлення адносін. Вашынгтон адразу 
адрэагаваў на гэта заявай пра магчымасць 
паляпшэння адносін.

«Der Welt» (Германія) 

ЗША бяруць курс на паляпшэнне адносін з 
Беларуссю. Аператыўная рэакцыя Вашын-

гтона на прымірыцельны жэст Лукашэнкі ў 
адрас Захаду (вызваленне палітычных вязняў) 
не выпадковая. Пасля нядаўняй вайны ў Грузіі 
ЗША вельмі зацікаўленыя ў збліжэнні з Мінскам. 
У такім выпадку контуры нейкага санітарнага 
кардону на заходніх межах Расіі могуць стаць 
цалкам рэальныя. Трэба адзначыць, што бе-

ларускі лідэр нечакана паспяшыў выканаць 
заходні ультыматум. Пра гэта кажа тая хуткасць, 
з якой былі вызваленыя апазіцыянеры. Хаця на 
сустрэчы з Мядзведзевым у Сочы Аляксандр 
Лукашэнка падтрымаў дзеянні Масквы ў Грузіі, 
у ЗША не могуць не адзначыць, што гэта было 
зроблена вельмі позна. Вашынгтон змог прыйс-
ці да высновы, што работа з Беларуссю не такая 
ўжо і безнадзейная. 

«Коммерсант» (Расія) 
 

Вызваленне палітычных вязняў — гэта 
пачатак перамоўнага працэсу, але пакуль 

не вядома, як ён будзе развівацца. Сустрэчы 
(прадстаўнікоў адміністрацыі ЗША і Беларусі) 
— гэта элемент паэтапных перамоваў. Пры 

гэтым ілюзія дэмакратычных змен не падмане 
амерыканскі бок. ЗША дастаткова нядрэнна 
разбіраюцца ў беларускай палітыцы. Пра гэта 
кажа сам факт санкцый.

«Взгляд» (Расія) 

Палітолагі аднагалосныя ў тэзісе пра тое, 
што характар далейшых крокаў беларускіх 

уладаў у выбарчай кампаніі будзе вызначацца 
тым, ці зможа Лукашэнка дамовіцца з Расіяй 
пра захаванне льготных коштаў на газ. Экс-
перты лічаць, што, выпускаючы палітычных 
вязняў, прэзідэнт Беларусі шантажыруе Пуціна 
і Мядзведзева, быццам кажучы: не будзе льгот, 
можаце згубіць саюзніка. 

«24» (Украіна) 

� ЯНЫ ПРА НАС: ЗАМЕЖНАЯ ПРЭСА ПРА БЕЛАРУСЬ

О СПОРТ, ТЫ — СУПРАЦІЎ
Алег НОВІКАЎ

Тое, што цяперашняя 
Алімпіяда выпала на 40-ю 
гадавіну падаўлення Пражскай 
вясны, дастаткова сімвалічна. 
Пасля жніўня 1968 года, калі 
войскі Варшаўскага блоку 
акупавалі краіну, спорт для 
чэхаў стаўся галоўным сродкам 
супраціву. 

Яшчэ падчас нарастання палі-
тычнага крызісу ў Чэхаславакіі, 
звязанага з супрацьстаяннем 
прасавецкай і дэмакратычнай 
фракцый у Кампартыі, сустрэчы 
савецкіх і мясцовых спартсменаў 
перасталі разглядацца як проста 
спартовыя падзеі. Савецкае па-
сольства ўсё часцей інфармавала 
Маскву пра тое, што падобныя 
мерапрыемствы заканчваюцца 
інцыдэнтамі: дзе свісцяць падчас 
выканання гімну СССР, дзе ад-
маўляюцца паціснуць рукі. 

Першым сапраўдным зван-
ком стаў матч зборных СССР 
і Чэхаславакіі на чэмпіянаце 
свету ў Вене ў 1967 годзе. Гуль-
ня скончылася масавай бойкай 
спартсменаў.

Падзеі ў Вене выклікалі вялікі 
міжнародны рэзананс. Заходняя 
прэса смакавала моманты гуль-
ні. Між тым, у ЧССР нават «Руде 
Право» — галоўнае партыйнае 
выданне — пісала, што вінаватымі 
ў бойкі былі агрэсіўныя савецкія 
спартсмены. Такая рэакцыя вы-
клікала заклапочанасць савецкага 
пасольства. Дыпламаты нават 
прасілі Маскву на некаторы час 
прыпыніць сустрэчы спартсме-
наў абедзвюх краін на тэрыторыі 
ЧССР. Аднак Масква адрэагавала 
чарговай інструкцыяй на імя 
Дзяржспорту з заклікам «узмац-
ніць» і «замацаваць» ідэйную пра-
цу са спартсменамі ЧССР і Саюзу. 

Самае цікавае заключаецца ў 
тым, што па ходу таго, як у 1968 
годзе рэфармісцкая каманда 
Дубчыка стала браць верх над 
сталінскай фракцыяй, палітычны 
ажыятаж вакол спорту зменшыў-
ся. Калі ў пачатку 1968-га Чэхасла-
вакія перамагла СССР у хакеі на 
Алімпіядзе ў Грэноблі, навіну 
ў краіне сустрэлі без вялікага 
энтузіязму. 

Атмасфера на трыбунах зноў 
стала гарачай пасля 20 жніўня 

1968 года. Па-першае, кіраўнікі 
шэрагу спартовых федэрацый 
ЧССР проста перарвалі кантакты 
з калегамі ў краінах, войскі якіх 
узялі ўдзел у падаўленні Пражс-
кай вясны. Калі нейкія кантакты 
і мелі месца, то яны ператваралі-
ся ў адкрытую дэманстрацыю 
антысаветызму. Так, падчас спа-
борніцтваў лыжнікаў на Кубак 
Татраў у лютым 1968-га савецкай 
камандзе адмовілі ў праве ўзды-
маць на сцяг СССР.

Спартовыя чыноўнікі ЧССР, 
якія сімпатызавалі Дубчыку, 
сталі выкарыстоўваць спорт як 
сродак ціску на Маскву на між-
народным узроўні. Напрыклад, 
прынятае ў Крамлі рашэнне пра-
весці ў 1971 годзе ў Маскве чэмпія-
нат свету па хакею. Быццам усё 
ўзгоднена. Аднак раптам заяву 

на правядзенне таго ж турніру 
падае Прага. Каб не палітызаваць 
пытанне, СССР быў вымушаны 
адмовіцца ад ідэі чэмпіянату на 
карысць нейтральнай краіны. Ёй 
тады стала Швейцарыя. 

Самая буйная акцыя пратэсту 
супраць акупацыі з дапамогай 
спорту мела месца 28 сакавіка 1969 
года. У гэты дзень у Швецыі гулялі 
хакейныя зборныя СССР і ЧССР.

Нават далёкаму ад спорту ча-
лавеку было зразумела, што гэта 
больш, чым проста матч. 

Сваё слова сказала спартовая 
прэса ЧССР, якая магла спар-

товымі тэрмінамі фактычна 
выказваць палітычныя лозунгі. 
Асаблівае месца адводзілася на 
старонках спартовых СМІ фар-
маванню асаблівага псіхалагіч-
нага настрою хакеістаў ЧССР на 
матч з Саветамі. Як пісаў пазней 
адзін чэхаславацкі хакеіст, на 
падобныя матчы яны выходзілі 
«з крывавымі вачыма».

Гульня ў Швецыі закончылася 
перамогай чэхаў. Сірэна пра за-
канчэнне матча стала падобнай 
на знак да маленькага паўстан-
ня. Як пісаў у ЦК КПСС адзін 
з савецкіх адміністратараў, у 
кожным горадзе, дзе знаходзілі-
ся васковыя базы СССР, прайшлі 
дэманстрацыі моладзі. У нека-
торых месцах натоўп блакаваў 
камендатуры і вайсковыя гарад-
кі, прычым, як піша апаратчык, 

ім дэманстратыўна дапамагалі 
салдаты Чэхаславацкай народ-
най арміі. 

У прынцыпе, нічога дзіўна-
га ў такой рэакцыі няма. Усе 
дзяржаўныя структуры былі на 
той час ліквідаваныя, ва ўсіх 
установах ішлі чысткі нелаяль-
ных элементаў. Спорт застаўся 
адным з апошніх сродкаў для 
выражэння пратэсту.

Справа дайшла да таго, што 
ў апараце Дзяржкамспорту рас-
працавалі спецыяльную памятку 
для савецкіх спартсменаў, якія 
мелі выступаць у ЧССР. Тэкст па-

мяткі інструктаваў савецкіх гра-
мадзян быць гатовымі да таго, 
што падчас спартовых мерап-
рыемстваў іх будуць абражаць. 
Былі выпадкі, калі, каб не дапус-
ціць пратэстаў, на трыбунах і над 
касамі стадыёнаў вешалі аб’явы: 
«Усе білеты прададзеныя». Гуль-
ня, між тым, адбывалася пры 
пустых трыбунах. 

У апараце Кампартыі ЧССР у 
той час з’явіўся аддзел, задачай 
якога было фармаванне груп 
«прасавецкіх балельшчыкаў». 
Іх фармавалі за кошт курсантаў 
акадэміі міліцыі, мясцовага 
КДБ і г.д. Аднак з’яўленне на 
стадыёнах такога кшталту ты-
фозі толькі больш правакавала 
звычайных людзей. Але савец-
кія прадстаўнікі лічылі такую 
практыку лагічнай: у такіх вы-
падках гнеў чэхаславакаў пера-
носіўся з савецкіх спартсменаў 
на падстаўных фанатаў каманды 
СССР, і спартоўцам было псіха-
лагічна прасцей. 

Нездаровая атмасфера падчас 
сустрэч савецкіх і чэхаславацкіх 
каманд захоўвалася фактычна 
на працягу ўсіх 70-х. Аднак на 
першае месца сярод відаў спорту 
выйшаў хакей. У гэтай спартовай 
катэгорыі чэхі маглі на роўных 
змагацца з савецкімі спартсме-
намі. 

Наступнымі этапамі хакей-
най вайны стала алімпіяда ў 
Японіі, дзе канфлікты паміж 
прадстаўнікамі зборных выйшлі 
за межы спартовых арэнаў. А ў 
1976 годзе сустрэча ў Празе закон-
чылася вялікім скандалам: гле-
дачы свісцелі падчас выканання 
савецкага гімну, кідалі на лёд 
манеты, смецце. Шэраг савецкіх 

спартсменаў атрымалі ў выніку 
таго матча, які прайшоў, як напі-
саў афіцыёз, у атмасферы друж-
бы, сур’ёзныя траўмы: пералом 
рукі (А. Гусеў), рассячэнне твару 
(Г. Цыганкоў), траўма плечавога 
суставу (З. Білялетдзінаў). 

Увогуле, савецкія хакеісты 
таксама былі ахвярамі палітыкі. 
Паступова ў Маскве зразумелі 
ролю матчаў ЧССР — СССР 
для падтрымання стабільнасці 
ў саюзнай каіне. Таму, каб не 
правакаваць землякоў Швейка, 
функцыянеры патрабавалі ад 
савецкіх хакеістаў быць на лёдзе 
больш стрыманымі, не дазва-
ляць выкарыстання фізічнай 
сілы. Некаторых хакеістаў, якія 
брудна паводзілі сябе на лёдзе, 
па вяртанню ў Маскву нават 
чакалі разборкі па месцы працы 
або ў партячэйцы.

Тым не менш, калі меркаваць 
па статыстыцы, хакейная вайна 
не выявіла абсалютнага пера-
можца. Хакеісты СССР і ЧССР па 
чарзе перамагалі і прайгравалі 
адзін аднаму. Лічыцца, што 
апошняй яскравай бітвай стаў 
чэмпіянат Еўропы ў Празе ў 1978 
годзе. Сустрэча зборных закон-
чылася перамогай СССР, што 
выклікала выбух гневу на трыбу-
нах. У выніку міліцыі давялося 
арыштаваць 200 гледачоў. 

З тых часоў ажыятаж вакол 
хакейнай дуэлі СССР — ЧССР 
пачаў падаць. Праўда, магчы-
ма, важным фактарам тут сталі 
падзеі ў Польшчы, дзе ўслед за 
ўвядзеннем надзвычайнага ста-
новішча ў 1981 годзе спартовыя 
сустрэчы польскіх і савецкіх 
спартсменаў імкліва палітыза-
валіся.

21 жніўня. «Ніколі больш з СССР!»: антысавецкая дэманстрацыя ў Карлавых ВарахПрага, 28 жніўня. Савецкія танкі на Старомесцкай вуліцы

У апараце Кампартыі ЧССР у той час з’явіўся аддзел, які 

фармаваў групы «прасавецкіх балельшчыкаў». Іх фармавалі 

за кошт курсантаў акадэміі міліцыі, мясцовага КДБ і г.д. 

ПАЎНОЧНАЯ КАРЭЯ

Улады Паўночнай Карэі абвясцілі пра прыпыненне прац па вывяд-
зенню са строю ядзернага комплексу краіны. Па дадзеных France 

Presse, гэта звязана з тым, што ЗША так і не выключылі Паўночную Карэю 
з «чорнага спісу» краін, якія падтрымліваюць тэрарызм. Па словах прад-
стаўніка міністэрства замежных спраў краіны, улады абмяркоўваюць 
магчымасць узнаўлення да працоўнага стану заглушанага ядзернага 
рэактара ў Йонбене. 

У адпаведнасці з дамоўленасцямі, дасягнутымі падчас перамоў з 
удзелам Паўночнай Карэі, Паўднёвай Карэі, Японіі, Кітая, ЗША і Расіі ў 
кастрычніку 2007 года, Пхеньян абавязаўся на працягу года вывесці 
са строю ўсе свае ядзерныя аб’екты і падаць іншым бакам поўную 
інфармацыю пра сваю ядзерную праграму. У абмен Паўночнай Карэі 
гарантавалася адмена шэрагу міжнародных санкцый і эканамічная 
дапамога.

Аднак яшчэ 11 жніўня дзяржсакратар ЗША Кандаліза Райс паа-
бяцала міністру замежных спраў Японіі, што Паўночная Карэя не 
будзе выключаная са спісу краін — памагатых тэрарызму. Японія 
вінаваціць Паўночную Карэю ў выкраданні сваіх грамадзян у 
1970–1980-я гады.

ТАЙЛАНД

Тысячы дэманстрантаў вышлі на вуліцы Бангкока, патрабуючы 
адстаўкі прэм’ер-міністра краіны Самака Сундаравея і яго ўрада. 

Каля 100 чалавек прабраліся на тэрыторыю рэзідэнцыі прэм’ера, але 
спроба ўзяць штурмам будынак была спынена паліцыяй. Іншыя дэ-
манстранты захапілі штаб-кватэру дзяржаўнага тэлебачання і атачылі 
ўрадавыя будынкі. 

Арганізаваў дэманстрацыю Народны саюз за дэмакратыю, які 
аб’яднаў сілы, што супрацьстаяць былому прэм’ер-міністру Таксіну 
Чынавату. Саюз лічыць цяперашняга прэм’ера прыхільнікам Чынаваты, 
скінутага ў выніку вайскоўца перавароту ў 2006 годзе. 

З-за пратэстаў была спыненая праца шматлікіх афіцыйных устаноў. 
Дэманстранты таксама штурмавалі офісы дзяржаўнай тэлерадыёкам-
паніі NBT, што прывяло да спынення вяшчання. Паліцыя арыштавала 
некалькі дзесяткаў дэманстрантаў. 

Нягледзячы на сваю назву, Народны саюз за дэмакратыю выступае 
супраць дэмакратыі, настойвае на тым, што арганізаваная на заходні 
манер выбарчая сістэма Тайланда прывяла да карупцыі і неэфектыў-
насці ўрада. Партыя выступае за прызначэнне значнай часткі дэпута-
таў парламента, а таксама афіцыйнага прызнання ролі вайскоўцаў як 
рэферы тайландскай палітыкі.

ВЯЛІКАБРЫТАНІЯ

Супрацоўнікі лонданскага аэрапорта Стэнстэд, якія адказваюць за 
сартаванне багажу, правялі 25 жніўня забастоўку ў сувязі з адмовай 

свайго працадаўцы павысіць ім заработную плату. У 24-гадзіннай акцыі 
ўзялі ўдзел 33 работнікі аэрапорта.

Як паведамляе РІА Новости, кампанія Airfield Services прапанавала 
павысіць заработную плату сваім супрацоўнікам на 1,5%, у той час 
як яны патрабуюць пяціпрацэнтнага павышэння. «Заявы кампаніі, 
што ў яе няма дастатковых сродкаў для таго, каб уладзіць спрэчку, 
непераканаўчыя», — сцвярджае кіраўнік прафсаюза. Ён лічыць, што з 
«многіх мільярдаў» выдзяляць дадаткова па 300 фунтаў штомесяц на 
супрацоўнікаў не павінна быць праблемай.

Маштабныя забастоўкі былі запланаваныя і ў яшчэ адным лонданскім 
аэрапорце Гэтвіку. Аднак кампаніі Swissport, што з’яўляецца працадаў-
цам большасці супрацоўнікаў, якія планавалі ўзяць удзел у забастоўцы, 
удалося дамовіцца з кіраўніцтвам прафсаюзаў.

ІСПАНІЯ

У Іспаніі з-за пажару прыпынена работа атамнай электрастанцыі 
Vandellо II. Пажар на станцыі, якая размешчана ў правінцыі Тара-

гона на паўночным усходзе Іспаніі, узнік 24 жніўня ў адным з электра-
генератараў. Узгаранне ўдалося хутка патушыць, але згарэлі кабель і 
некалькі электрапрыбораў. Ні турбіна, ні рэактар не пацярпелі. Выкіду 
радыяцыі не адбылося. 

«Станцыя спынена на некалькі тыдняў — да таго часу, пакуль не 
будуць цалкам ліквідаваныя наступствы пажару», — заявіў намеснік 
дырэктара па надзвычайных сітуацыях Савета па ядзернай бяспецы 
Іспаніі (СЯБІ) Эўхеніа Хіль. 

На АЭС Vandellо II, якая эксплуатуецца з 1988 года, у апошні час не 
раз здараліся аварыі рознай ступені небяспекі. Так, у ліпені 2008 года 
прарваўся маслаправод помпы, якая падае ваду ў рэактар. З-за гэтай 
аварыі спрацавала супрацьпажарная сістэма станцыі, хаця пажару не 
ўзнікла. У красавіку 2008 года на станцыі адбыўся выкід радыяцыі, што 
прымусіла эвакуяваць насельніцтва прылеглага пасёлка. 

Цяпер у Іспаніі восем атамных станцый. У 2006 годзе была закрытая 
Zorita — дзевятая і самая старая станцыя.

ЛАТВІЯ

Латвійская армія не будзе ўдзельнічаць у вучэннях Balex Delta, якія 
павінны былі прайсці ў Калінінградскай вобласці 26–28 жніўня. 

Такое рашэнне прынята ўрадам Латвіі. 
У прэс-службе латвійскага ўрада не патлумачылі, чым было ма-

тывавана такое рашэнне. Пры гэтым у Мінабароны Латвіі зазначылі, 
што адмова ад удзелу ў сумесных вучэннях была выклікана «зменай 
агульных прыярытэтаў NАТО». 

Раней некалькі заходніх краін ужо заявілі пра адмову ўдзельнічаць 
у сумесных з Расіяй вучэннях. Расійская Федэрацыя заявіла пра ана-
лагічныя дзеянні, а таксама пра адмову прыняць у порце на Камчатцы 
амерыканскі ваенны карабель. 

ДЫЛЕМА ВАРОНІНА
Алег ПЯТРОЎ 

Пасля сустрэчы ў Маскве з 
расійскім калегам прэзідэнт 
Малдовы Варонін апынуўся 
паміж двух агнёў. У той час, як 
у Маскве ўжо спяць і бачаць 
Прыднястроўе часткай РФ, 
афіцыйны Бухарэст заклікае ЕС 
і Кішынёў не аддаваць рэгіён 
проста так. 

«Вароніна адмядзведзелі». 
Такім каментарамі сустрэлі 
ўдзельнікі інтэрнэт-формаў вы-
нікі рандэву расійскага і мал-
даўскага прэзідэнтаў 25 жніўня. 
Цяжка было меркаваць інакш, 
гледзячы, як на экране Уладзімір 
Варонін з выглядам вернага сат-
эліта слухае ультыматум Мяд-
зведзева наконт неабходнасці 
тэрмінова вырашыць пытанне 
Прыднястроўя. 

А на мінулым тыдні ў Кішынёў 
на пару гадзін прыбыў румынс-
кі прэзідэнт Траян Басэску, і 
Варонін казаў яму абсалютна 
іншыя рэчы. 

Басэску адкрытым тэкстам 
звязаў апошнія падзеі на Каўка-
зе з замарожанымі канфліктамі 
на тэрыторыі СНД. «Трэба зра-
біць усё магчымае, каб не даць 
распаўсюдзіцца вайсковаму 
сцэнару на іншыя тэрыторыі», 
— заявіў ён. Прэзідэнт не хаваў, 
што пад словам «іншыя тэрыто-
рыі» ён разумее Прыднястроўе. 
«Сітуацыя ў Прыднястроўі, на-
ват нягледзячы на тое, што тут 
іншая матывацыя, падобная да 
сітуацыі ў Косава і Паўднёвай 
Асеціі. Там таксама ёсць боль-
шасць, якая мае іншую этнічную 
прыналежнасць і грамадзянства 

суседняй краіны. І пры гэтым 
незаконная ўлада, якая заяўляе 
пра сваю незалежнасць. Адсут-
нічае толькі адно — канфлікт», 
— казаў Басэску ў Кішынёве. 

Пагрозу вайны ён звязаў са 
знаходжаннем у зоне расійскіх 
міратворцаў. Тэзіс Басэску пад-
трымаў Уладзімір Варонін. Ён 
таксама адзначыў, што міратвор-
чыя сілы ў зонах замарожаных 
канфліктаў маюць быць рэфар-
маваныя. Па яго словах, толькі 
пасля гэтага дамоўленасці паміж 
бакамі канфлікту будуць лепш 
выконвацца. Не хаваў Варонін 
і тое, што прычыны каўказска-
га канфлікту трэба шукаць у 
Маскве. Канфлікт на Каўказе, 
па яго словах, звязаны з тым, 
што «сепаратысцкім рэгіёнам 
удалося развіцца і замацавацца, 
у тым ліку з дапамогай суседніх 
дзяржаў».

Праўда, афіцыйныя ўлады рэс-
публікі выключылі сілавы вары-
янт рашэнне прыднястроўскага 
канфлікту. Кішынёў і Ціраспаль 
вынеслі ўрокі з падзей 1992 года. 
Тады праліццё крыві на берагах 
Днястра ўдалося прыпыніць 
выключна за кошт умяшання 

расійскай арміі, якая знаход-
зілася на Левым беразе. Праз 
некаторы час ахоўнікамі міру ў 
рэгіёне сталі міратворчыя сілы 
(з прадстаўнікоў расійскіх вайс-
коўцаў і канфліктуючых бакоў). 
Асноўная нагрузка пры гэтым 
лягла на расійскі кантынгент, 
які не дапускаў перарастання ла-
кальных сутычак у маштабныя 
сутыкненні. Між тым, палітыкі 
на працягу 17 гадоў не здолелі 
вырашыць прыднястроўскае 
пытанне. Перамоўны працэс пе-
рыядычна ажывае, аднак потым 
зноў буксуе. 

Вайна ў Паўднёвай Асеціі 
змяніла пасіўна-назіральны 
падыход Кіева, Бруселя і Мас-
квы да сітуацыі. У расійскіх 
палітычных колах і грамадстве 
пануе атмасфера імперскага 
шавінізму. Нават такое саліднае 
выданне, як «Независимая газе-
та» адкрытым тэкстам заклікае 

акупаваць Грузію, падзяліць яе 
на дзесяць рэспублік па этнічна-
му прынцыпу (Мінгрэлія, Гурыя, 
Калхеці і г.д.) і ўстанавіць над імі 
пратэктарат. Уключэнне Прыд-
нястроўя ў склад расійскага 
ўплыву па абхазска-асецінскаму 
сцэнару лічыцца нечым абсалют-
на лагічным. 

Вытрымліваць паслядоўную 
цвярозую лінію ў гульні з Расіяй 
Кішынёву цяжка. З другога 
боку, актывізаваўся Бухарэст. У 
Кішынёў прзідэнт Румыніі Траян 
Басэску прыляцеў з Турцыі. Раней 
ён наведаў Грузію. У кожным сваім 
выступе падчас турнэ ён заклікаў 
кіраўніцтва ЕС узяць актыўны 
ўдзел у вырашэнні аналагічных 
асецінскаму канфліктаў, віда-
вочна праецыруючы сітуацыю з 
Каўказу на Прыднястроўе. 

Тое, што Румынія актыўна 
ўлазіць у канфлікт, звязаная з 
шэрагам прычын. Адпаведна 
афіцыйнай пазіцыі Бухарэста, 
Прыднястроўе лічыцца часткай 
этнічнай тэрыторыі румынскай 
нацыі, у якую румыны ўключа-
юць і малдаван. 

Акрамя таго, у Траяна Басэ-
ску ёсць асабістыя матывы для 

актывізацыі ў галіне знешняй 
палітыкі. Праз тры месяцы ў 
краіне прэзідэнцкія выбары, і 
нацыяналістычныя забабоны 
могуць дапамагчы яму прапія-
рыцца сярод выбаршчыкаў. 

Трэба прызнаць, што шанцы 
Бухарэста навязаць ЕС жорсткі 
варыянт пазіцыі па Прыдняст-
роўі, судзячы па апошніх падзе-
ях, не кепскія. На днях канцлер 
Германіі і прэзідэнт Францыі 
заявілі аб правядзенні 1 верас-
ня спецыяльнага саміту краін 
Еўрасаюзу па сітуацыі ў Грузіі. 
На сустрэчы будзе абмяркоўвац-
ца пытанне пра будучы фармат 
адносін паміж ЕС і Расіяй. Сім-
валічна, што Ангела Меркель за-
клікала да ўдзелу ў мерапрыемс-
тве лідэраў краін-суседзяў Расіі: 
Украіну, Арменію, Азербайджан, 
Малдову, Казахстан і Туркменіс-
тан. Такім чынам, мова будзе ісці 
пра стварэнне нейкага санітарна-
га кардону вакол РФ. 

Да таго ж у Басэску нечакана 
з’явіўся саюзнік у Кіеве. Няг-
ледзячы на тое, што Бухарэст 
дасюль не пакінуў планы вяр-
тання ў свой склад украінскай 
Букавіны і Паўднёвай Бесарабіі, 
Юшчанка падтрымаў прапанову 
Бухарэста размарозіць прыдняс-
троўскі канфлікт шляхам змены 
фармату міратворчых сілаў у 
рэгіёне. 

У  п а д о б н а й  с і т у а ц ы і 
кішынёўскі рэжым аказаўся геа-
палітычна падвешаным. Пакуль 
Варонін манеўруе. То ён саліда-
рызуецца з Басэску, то пасіўна 
прапускае між вушэй пагрозы 
з боку расійскага гаранта: «Гэта 
(апошнія падзеі ў Паўднёвай 
Асеціі) сур’ёзнае папярэджанне 
ўсім, і ў гэтым кантэксце мы 
павінны пераходзіць да раз-
гляду іншых канфліктаў, якія 
існуюць».

Фактычна, адзіная надзея 
Вароніна — змена настрою расій-
скага палітычнага істэблішмен-
ту, які павінен зразумець, што 
паўтарэнне каўказскага сцэнару 
пазбаўляе краіну іміджу абарон-
цы міжнароднага права. А вось 
калі Масква прымусіць Цірас-
паль абмежавацца аўтаноміяй 
у складзе Малдовы, гэта стане 
сігналам, што Расія — важны 
ігрок у справе гарантавання ста-
більнасці, і магчыма не толькі на 
перыферыі сваіх межаў. 

Вытрымліваць паслядоўную лінію ў гульні з Расіяй Кішынёву 

цяжка. З другога боку, актывізаваўся Бухарэст. У Кішынёў 

прзідэнт Румыніі Траян Басэску прыляцеў з Турцыі 

ТРАЯН БАСЭСКУ

Бухарэс т  пажынае незвы-
чайныя наступствы сваёй 

эканамічнай палітыкі. Некалькі 
гадоў таму, напярэдадні прыё-
му Румыніі ў склад Еўрасаюзу, 
прэзідэнт краіны Траян Басэску 
настойліва заклікаў румынскія 
муніцыпалітэты інвес таваць 
грошы ў развіццё турыстычнай 
інфраструктуры, прагназуючы 
шалёныя дывідэнды. Часткова 
прагноз апраўдаўся: толькі ў 
мінулым годзе на пляжах краіны 
адпачывалі  100 тысяч чала-
век. Чакаецца, што гэтым годам 

колькасць курортнікаў вырасце яшчэ на 15 працэнтаў. Аднак часам 
спецыялізацыя на турыстах наносіць удар па культурнай традыцыі. 
Міхай Тусач, мэр чарнаморскага гораду Мангалі, на днях забараніў 
пахавальныя працэсіі ў горадзе на час турыстычнага сезону, паколькі 
яны замінаюць гасцям гораду адпачываць, і ўвогуле выклікаюць нега-
тыўныя эмоцыі. Між тым, адпаведна канонам праваслаўнай царквы, 
да вернікаў якой адносяць сябе 87 працэнтаў грамадзян Румыніі, аба-
вязковай часткай пахавання ёсць доўгая працэсія з дому нябожчыка 
да царквы, а потым да могілак. Прычым рытуал патрабуе, каб родзічы, 
якія нясуць труну нябожчыка, рабілі па ходу руху прыпынкі праз нейкі 
час. Натуральна, традыцыяналісты выступілі супраць ідэі мэра. Аднак, 
на думку большасці назіральнікаў, шанцы ў іх малыя. Але калі перамога 
будзе на баку мэра, Мангалі можа разлічваць на добры кавалак з 13 
мільярдаў еўра, якія Еўрасаюз збіраецца даць Румыніі на развіццё ту-
рызму. У такім разе рытуальныя традыцыі могуць быць перагледжаны 
ў шматлікіх гарадах і месцах краіны. 

ЮЛІЯ ЦІМАШЭНКА

Хто б мог падумаць, што Юлія 
можа быць... шпіёнкай Расіі. 

Якраз гэта сцвярджае адмініст-
рацыя прэзідэнта Юшчанкі. Суп-
рацоўнікі прэзідэнцкага апара-
ту лічаць, што дзіўнае маўчанне 
Цімашэнка адносна апошняй 
каўказскай вайны можна рас-
тлумачыць тайнымі дамовамі 
з Пуціным. Больш таго, прад-
стаўнікі прэзідэнта ўжо падалі 
ў пракуратуру нейкія доказы, 
хутчэй за ўсё запісы размоваў, 
якія сведчаць пра тое, што Ціма-
шэнка прадала радзіму Крамлю. У якасці кампенсацыі яна атрымлівае 
падтрымку Масквы на наступных выбарах прэзідэнта. Акрамя таго, 
калі верыць людзям Юшчанкі, Крэмль ужо пералічыў мільярд долараў 
на рахункі яе перадвыбарчага штабу, які ўзначальвае... Леанід Кучма. 
Сама Цімашэнка ў якасці каментара параіла Юшчанку прычапіць на 
дзверы яго офісу таблічку «Палата нумар 6». Сапраўды, цяжка верыцца, 
што былы ініцыятар кампаніі «Украіна без Кучмы», з якой фактычна 
пачалася «аранжавая» рэвалюцыя, цяпер карыстаецца паслугамі 
былога заклятага ворага. Эксперты схіляюцца да думкі, што за шпіё-
наманіяй стаіць намер Юшчанкі перахапіць у Юлі нацыяналістычны 
электарат Заходняй Украіны. У адрозненні ад Цімашэнка, прэзідэнт 
вельмі актыўна крытыкуе Расію за агрэсію супраць Грузіі, падымаючы 
свой рэйтынг на Захадзе. 

ГОРДАН БРАЎН

Акрамя таго, што эканоміка 
краіны перажывае рэцэсію, 

узровень даверу да кабіне-
ту Браўна рэкордна нізкі, тут 
яшчэ іншыя праблемы. Мова 
пра індусаў нетрадыцыйнай 
сексуальнай арыентацыі.  18 
жніўня яны правялі ў Мумбаі 
(былы Бамбей) масавую мані-
фестацыю. Маніфестанты пат-
рабавалі, каб брытанскі ўрад 
прынёс ім афіцыйныя прабачэн-
ні за тое, што ў часы, калі Індыя 
была брытанск ай к алоніяй, 
гомасексуальныя кантакты пад-
падалі пад разрад злачынства. 
Увогуле,  цяперашняя акцыя 
накіравана супраць адмены 
377 пункту Крымінальнага кодэксу Індыі, які забараняе аднаполае 
каханне. На думку ініцыятараў кампаніі, з ростам хворых на СНІД 
улады, якія ўжываць згаданы параграф, пачынаюць дыскрымінаваць 
аматараў нетрадыцыйнага сексу. Так ці інакш, першаснай прычынай 
гамафобіі індусы-гомасексуалісты лічаць брытанскую адміністрацыю 
ХІХ стагоддзя, якая імпартавала ў тагачасную калонію віктарыянскія 
норавы і пратэстанцкую мараль. Да прыходу англічан індусы ставіліся 
да гомасексуалістаў абсалютна талерантна. 

Іншы віцэ-прэзідэнт апісваў адносіны паміж ім і прэзідэнтам 

наступным чынам: «Жылі-былі два браты. 

Адзін з’ехаў за мора. Другога абралі віцэ-прэзідэнтам»

ПРЭЗІДЭНТ 
З ПРЫСТАЎКАЙ «ВІЦЭ»

Алег ПЯТРОЎ

Кандыдаты ў прэзідэнты 
ЗША выбіраюць асобаў, 
якія ў выпадку іх перамогі 
стануць віцэ-прэзідэнтамі. 
Што значыць інстытут віцэ-
прэзідэнтаў у ЗША?

Віцэ-прэзідэнт ЗША (яго 
таксама часта называюць VP, 
Veep і VPOTUS) — гэта перш за 
ўсё фігура, якая мае заступіць 
на пасаду прэзідэнта,  калі 
сам прэзідэнт, не дай божа, 
сканае, пойдзе ў адстаўку ў 
выніку імпічменту або па сваёй 
волі. Акрамя таго, адпаведна 
Канстытуцыі ЗША, віцэ-прэзі-
дэнт выконвае ролю старшыні 
Сенату. Прэзідэнт таксама мае 
права даручыць яму выкананне 
некаторых функцый, аднак у 
гэтым выпадку ён дзейнічае 
як асабісты агент кіраўніка 
адміністрацыі. 

Аднак на самай справе гэты 
палітычны інстытут — рэч 
вельмі складаная. Пачнём 
з таго, што віцэ-прэзідэ-
нтаў не абіраюць. Вы-
баршчыкі галасуюць 
выключна за кан-
дыдатаў на пасаду 
прэзідэнта, а віцэ-
прэзідэнт ідзе як 
дадатак. Спачат-
ку,  праўда, было 
інакш. Выбарчая 
калегія абірала як 
прэзідэнта, гэтак і 
VP па прынцыпу: у 
каго большасць гала-
соў — той прэзідэнт, у 
каго менш — яго намес-
нік. На выбарах 1796 года 
гэта прывяло да таго, што 
прэзідэнт і віцэ-прэзідэнт ака-
заліся з розных партый. Гэта 
прымусіла парламент у 1804 
годзе прыняць 12-ю папраўку 
да Канстытуцыі, якая патраба-
вала, каб Калегія галасавала не 
за аднаго чалавека, а за тандэм: 
прэзідэнт плюс Veep. 

Пры гэтым паступова скла-
лася так, што кандыдатуру на 
пасаду Veep галоўны канды-

дат ад партыі агалошвае да 
пачатку партыйных Канвен-
таў. Іншымі словамі, ніякага 
дэмакратычнага механізму 
выбару віцэ-прэзідэнта не іс-
нуе. Матывы таго, чаму пэўная 
асоба пасуе пасадзе Veep, мо-
гуць быць розныя. У 1988 годзе 
кандыдат ад дэмакратаў Майк 
Дукаціс запрасіў у партнёры 
сенатара Ллойда Бенштэйна 
з Тэхасу, каб узмацніць сваю 
электаральную папулярнасць 
у рэгіёне,  з  якога паходзіў 
яго апанент — рэспубліканец 
Джордж Буш.

Праўда, так было не заўсёды. 
Апошні выпадак, калі кандыдат 
ад партыі прапанаваў Канвенту 
самому абраць яму віцэ-прэзідэ-
нта меў месца ў 1956 годзе. Гэтым 
кандыдатам быў дэмакрат Адлі 
Стывенсан. Цікава, што Канвент 
прапанаваў яму фігуру Іста 
Кефофера, хаця на гэту пасаду 
таксама балатаваўся будучы 
прэзідэнт краіны Джон Кенэдзі. 

Іншы варыянт стаць VP — ад-
стаўка або смерць дзеючага 
віцэ-прэзідэнта і абранне новага. 
Для даведкі: за гісторыю краіны 
сем віцэ-прэзідэнтаў памерлі 
на пасадзе, двух адправілі ў ад-
стаўку (аднаго за хабар). Тройчы 
тэрарысты спрабавалі забіць VP, 
праўда, без поспеху.

У выпадку, калі старога VP 
больш няма, працэдура абрання 
новага наступная: прэзідэнт пра-
пануе кангрэсу кандыдатуру, а 
той па ёй галасуе. Такім чынам 
у 1972 годзе Джэральд Форд стаў 
віцэ-прэзідэнтам. Іронія заклю-

чалася ў тым, што Форд быў 
чалавекам Рычарда Ніксана, 
якому заставалася на пасадзе 
прэзідэнта з-за набіраючага 
хаду скандалу Watergate 10 ме-
сяцаў. Як толькі Ніксан падаў у 
адстаўку, Форд прыняў прысягу 
прэзідэнта ЗША. 

І вось, калі ўсе этапы выбараў 
пройдзеныя, каманда — прэзі-
дэнт і яго намеснік — становіцца 
гаспадаром Белага дому. Што 
далей? Калі з прэзідэнтам усё 
зразумела, то з віцэ-прэзідэнтам 
— не так проста. Фармальна 
ніякіх выканаўчых функцый ён 
не мае. 

Застаецца сядзець і проста 
чакаць смерці, адстаўкі або хва-
робы прэзідэнта. Часам такое, 
натуральна, здараецца. Такім 
шляхам прэзідэнтамі станавілі-
ся Гары Трумэн, Лінда Джонсан 
або Джэральд Форд. Дарэчы, 

упершыню такое здарылася ў 
1841 годзе, калі Том Тылер змяніў 
на пасадзе Вільяма Гарысана. 
Таксама віцэ-прэзідэнт можа 
выконваць функцыі лідэра на-
цыі часова, як гэта рабіў Рычард 
Ніксан, калі стары Эйзенхаўэр 
меў праблемы са здароўем. 

Звычайна, каб не праядаць 
грошы падаткаплацельшчыкаў, 
віцэ-прэзідэнты выконваюць 
шэраг прадстаўнічых функцый 
у розных дзяржаўных установах, 
кшталту Нацыянальнага Касміч-
нага Агенцтва. Часта з’яўляюцца 
дарадчыкамі прэзідэнтаў па тых 
ці іншых пытаннях. Напрыклад, 
Альберт Гор, былы намеснік 
Клінтана, а зараз лідэр руху 
супраць змены клімату, кансуль-
таваў прэзідэнта па пытаннях 
экалогіі. Часам віцэ-прэзідэнтам 
даручаюць сустрэчы з лідэра-
мі іншых дзяржаў або ўдзел у 
сімвалічных мерапрыемствах 
за мяжой. 

П р а ў д а ,  б ы в а е  т а к ,  ш т о 
віцэ-прэзідэнты ўвогуле не за-
патрабаваныя. Яшчэ першы 
віцэ-прэзідэнт у гісторыі ЗША 

Джон Адамс казаў, што яго 
пасада не мае ніякага сэн-

су. Іншы віцэ-прэзідэнт 
апісваў адносіны па-

між ім і прэзідэнтам 
наступным чынам: 
« Ж ы л і - б ы л і  д в а 
браты. Адзін з’ехаў 
за мора. Другога 
абралі віцэ-прэзі-
д э н т а м » .  Г а р ы 
Трумэн, які быў 
намеснікам Руз-
вельта, з моманту 

абрання на пасаду 
ніводнага разу не 

быў праінфармава-
ны пра знешнепалі-

тычныя справы, нават 
пра распрацоўку атамнай 

бомбы яму не паведамілі. У 
выніку пасля смерці Рузвельта 
яму спатрэбіўся пэўны час, каб 
унікнуць у дэталі. А справа была 
падчас другой сусветнай, калі 
адсутнасць кампетэнцыі або 
замінка з прыняццем рашэнняў 
каштавалі вельмі шмат. 

Лічыцца, што нейкі пера-
гляд функцый віцэ-прэзідэнта 
пачаўся з прыходам Рычарда 
Ніксана ў Белы дом як намесніка 
Эйзенхаўэра. Ніксан адказваў за 
выканаўчыя аддзелы адмініст-
рацыі. Пры Джымі Картэры 
віцэ-прэзідэнт атрымаў крыло 
Белага дома ў якасці рэзідэнцыі. 
Цяперашні віцэ-прэзідэнт Чэйні 
лічыцца вельмі важнай фігурай 
у адміністрацыі. 

А што робяць былыя віцэ-
прэзідэнты? Некаторыя — такія, 
напрыклад, як Джордж Буш 
— абіраліся прэзідэнтамі. Ін-
шыя, як Альберт Гор, — на прэзі-
дэнцкіх выбарах праваліліся і 
цяпер займаюцца грамадскай 
дзейнасцю. У гэтым плане сярод 
экс-Veep больш за ўсіх пашанца-
вала Рычарду Ніксану. Двойчы 
ён быў віцэ-прэзідэнтам, і потым 
яшчэ двойчы абіраўся на пасаду 
прэзідэнта. Праўда, як было 
сказана вышэй, праз Watergate 
закончыў ён кепска. 

� З НАГОДЫ�АДПАЧЫНАК

ТУРЫЗМ УНУТРЫ НАС
БЕЛАРУСЫ АДКРЫВАЮЦЬ БЕЛАРУСЬ

Марыя МАРТЫСЕВІЧ

З кожным годам, які аддзяляе 
нас ад пераломнага 1991-
га, усё больш грамадзян 
Рэспублікі Беларусь 
выязджаюць на адпачынак 
па-за межы Рэспублікі 
Беларусь. Здавалася б, 
перспектыва Фларэнцыі і 
Мадрыду павінна назаўсёды 
зацьміць у вачах сярэдняга 
беларуса Мір і Наваградак. Але 
ў апошнія гады назіраецца 
папросту міні-бум турызму 
ўнутранага. Усё больш 
грамадзян выпраўляюцца ў 
экскурсійныя падарожжы ў 
межах Рэспублікі Беларусь. Мы 
паспрабуем высветліць, як і 
навошта яны гэта робяць.

Панаехала гасцей
Насуперак статыстычным 

выкладкам у публікацыях па 
«навуковым турызме», мы не 
спяшаемся наўпрост звязваць 
павелічэнне турыстычнай ціка-
васці беларусаў да сваёй краіны 
з захадамі па развіцці ўязнога 
турызму, прынятымі дзяржавай 
у 2005 годзе. Паводле праграмаў 
Міністэрства спорту і турызму, да 
2010 года плынь замежнікаў, якія 
прыязджаюць у Беларусь з ту-
рыстычнымі мэтамі, павінна па-
вялічыцца да 1 мільёна чалавек. 
Перспектыўнымі накірункамі 
абвешчаныя экалагічны турызм 
(лясы-балоты), агратурызм (свін-
кі-бульбачка), транзітны турызм 
(незабыўны дзень у сінявокай 
падчас доўгай дарогі) і турызм 
экскурсійны (касцёлы-замкі). 
Маўляў, паляпшэнне рэкламы 
і інфраструктуры і — аёй жа ж! 
— рэстаўрацыя помнікаў ста-
ражытнасці — гэта тры кіты, 
здольныя прывезці нам гасцей 
з іншаземных абласцей на сваіх 
магутных спінах. На справе ж 
статыстыка, якая здаецца турфір-
мамі ў міністэрства, значна разы-
ходзіцца з рэчаіснасцю. Знаёмая 
менеджэрка турыстычнага агенц-
тва расказвае: каб «выканаць пла-
ны», супрацоўнікі запісваюць ва 
«ўязных» жыхароў Сярэдняй Азіі 
і Каўказа, што скарыстоўваюць 
сінявокую як перавалачны пункт 
для эміграцыі на Захад. З іншага 
боку, большасць сапраўдных 
турыстаў увогуле не звяртаецца 
ў турфірмы за паслугамі, ідучы 
«міма» статыстыкі.

Сярод інтурыстаў дамінуе, 
вядома ж, Расія. Хоць большасць 
з экскурсантаў вельмі смяялася 
б, калі б даведалася пра гэта: Бе-
ларусь «заграніцай» яны ўпарта 
не лічаць. Усё тая ж менеджэрка 
дзеліцца адчуваннямі: такія ту-
рысты прыязджаюць у Беларусь 
на прагляд рэгіёну для яго скупкі 
ў найбліжэйшай будучыні — мы 

для іх такая Заходняя Расія, у пэў-
ных аспектах за Расію лепшая. 
Самае частотнае пытанне, якое 
задаюць экскурсаводам рускія: 
колькі каштуе кватэра ў Мінску? 
«Ты из Минска? — спытаўся ў 
мяне аднойчы бармен у Маскве. 
— Хороший город. У меня друг 
там ресторан купил. Не очень 
большой, но милый: он ему понра-
вился просто. «Краковский ровар» 
называется». 

Сярод не СНДэшных турыстаў 
лідзіруюць турысты з Нямеччы-
ны. На другім месцы Літва, апош-
нім часам павялічваецца прыток 
турыстаў з Турцыі і Італіі. Ужо 
самі назвы краінаў робяць яснымі 
прычыны, па якіх гэтыя людзі 
прыязджаюць сюды.

Насуперак міністэрскім уста-
ноўкам, у Беларусі развіваецца 
зусім не той турызм, які патрабу-
юць дырэктывы. Бо любая краіна 
вабіць найперш тым, чаго няма 
ў іншых краінах. «Настальгічны 
турызм» — пад гэтае азначэнне 
трапляюць не толькі сённяшнія 
жыхары Ізраіля, якія прыязджа-
юць зірнуць на штэтлы продкаў, 
але і нямецкія турысты, чый ком-
плекс віны за злачынствы Гітлера 
часам сягае такога мазахізму, 
што яны едуць зірнуць на мяс-
ціны, дзе працаваў у гестапа іх 
прадзядуля. Іх вязуць у Хатынь і 
на лінію Сталіна. Першую спалілі 
ўкраінцы, а другая ўвогуле не 
мела дачынення да баёў Вялі-
кай айчыннай, — але, маўляў, 
практыкі сусветнага турызму 
вучаць, што галоўнае — рэклама і 
імідж, а не гістарычная праўда.

Што ж яшчэ ёсць у Беларусі, 
чаго няма ў суседзяў? Гэтага 

тэрміну вы не знойдзеце ў падруч-
ніках па геаграфіі. «Таталітарны 
турызм» — большасць замеж-
нікаў прыязджаюць у Беларусь 
зірнуць на «апошнюю дыктатуру 
Еўропы». Менавіта такі цэтлік 
навешаны на нашу радзіму СМІ 
на Захадзе, і найбольш актыўна 
гэты імідж мусіруецца менавіта 
ў Нямеччыне. Гэтыя турысты 
не праходзяць па статыстыцы 
турфірмаў, яны прыязджаюць 
як бы з прыватным візітам ці ў 
камандзіроўкі, але гэта чыстай 
вады турызм. У беларускім ін-
тэрнэце ўжо даўно публікуюць 
парадыйныя рэкламкі тураў па 
Мінску, дзе кожная «экскурсія» 
заканчваецца «касцюміраваным 
шоу» — сутычкай з АМАПам 
і «аглядам вул. Акрэсціна (15 
сутак)». Бельгійскі фатограф 
Філіп Эрбэ аформіў сваё прабы-
ванне тут у цэлы фотапраект. 
Выстава складалася са здымкаў 
Беларусі, якой ён яе пабачыў: 
трохметровыя агітацыйныя стэн-
ды, савецкія радыёкропкі і твар 
выставы — дзяўчына-падлетак 
у безгустоўнай таннай міні-спад-
ніцы і фіялетавых панчохах: яна 
стаіць на тратуары брукаваным 
пліткай-«костачкай», і, пазіру-
ючы замежніку, лічыць сябе 
каралевай. 

На сцэне Турцыя і Італія. Да-
вайце глядзець праўдзе ў вочы: 
асноўная мэта турыстаў-замеж-
нікаў у Беларусі — секс-турызм. 
Цяжка быць у інтэрнэце карыс-
тальнікам з дадзенымі «sex: 
female; country — Belarus», і не 
атрымліваць па 10–15 прапановаў 
у год, а то і месяц: «Прывітанне, 
я Джавані, бізнесовец з Неапалю. 

У чэрвені я буду ў тваім горадзе 
па справах. Можна запрасіць 
цябе ў рэстарацыю?» Актыўнас-
ць у гэтым плане туркаў проста 
шакуе. Трэба аддаць належнае 
— многія з такіх паездак закан-
чваюцца інтэрнацыянальнымі 
шлюбамі і, у ідэале, асабістым 
шчасцем многіх нашых дзяўчат. 
Але факт застаецца фактам — для 
павялічэння турпатоку з-за мяжы 
значна выгодней будаваць турба-
салярыі, чым аднаўляць замкі.

Развіццё ўсяго астатняга ту-
рызму на сённяшні дзень здаецца 
моцна перабольшаным.

Каханы друз

На гэтым фоне робіцца зразуме-
лым: Беларусь як краіна паркаў і 
фальваркаў найперш патрэбная 
самім беларусам. Немца, які вы-
рас сярод замкаў над Рэйнам, 
цяжка здзівіць руінамі Крэва ці 
Гродзенскім замкам, падобным 
цяпер да будынку аблвыканкаму. 
Эфект нацыянальнага ўздыму 
1990-х: беларусы наноў адкрываю-
ць сваю краіну. Ім цікава даследа-
ваць невядомыя куткі, якія зазналі 
вялікія падзеі, прыемна адчуваць 
гісторыю ў камянях, знаёмых з 
дзяцінства. Такім чынам, захады, 
накіраваныя на прыцягненне ўва-
гі імпартных «дзядзькаў багатых», 
трапляюць рыкашэтам у саміх 
беларусаў, якія па ступені неа-
базнанасці ў айчынных цікавост-
ках часта пераўзыходзяць любых 
інтурыстаў. Відаць, менавіта таму 
гісторыка-культурныя экскурсіі 
па Беларусі — новае моднае хобі 

нашай інтэлігенцыі. Вось толькі 
дзяржаве ад гэтага ніякай выга-
ды: значна выгаднейшы прыток 
замежнага капіталу. 

Філосаф Ігар Бабкоў — аў-
тар адной даволі мудрай думкі. 
Прыкладны пераказ гэтай муд-
расці: Беларусь — адна суцэльная 
руіна, і руінай ёй быць наканава-
на. Таму не варта спрабаваць ад-
будаваць руіны і зноў іх насяліць. 
Трэба прызвычаіцца жыць сярод 
руін і шанаваць іх. Бо яны — част-
ка не толькі нашага краявіду, але і 
нашага светаўспрымання. Думка 
гэтая разыходзіцца як з афіцый-
най ідэалогіяй, так і з апазіцый-
най. Усеагульная мара — адбуда-
ваць гарады і замкі, запусціць на 
постсавецкія вулкі дух старасвет-
чыны, а ў новазбудаваныя гатэлі 
— турыстаў. Канец 1990-х гадоў 
быў часам публіцыстычнага 
буму: на кожным рагу заклікалі 
шанаваць спадчыну і адраджаць 
былое. Вынікам гэтага буму стаў-
ся бум рэстаўрацыйны. Не сакрэт, 
што спосабы рэстаўрацыі, якімі 
кіруецца дзяржава, — варварскае 
знішчэнне гісторыі і фальсіфіка-
цыя архітэктуры, і што лепш усё б 
заставалася, як ёсць: дзэн-будыст 
Бабкоў мае рацыю. Іншы вынік 
публіцыстычнай атакі раманты-
каў нацыянальнага адраджэння 
— менавіта развіццё ўнутранага 
турызму. Кожны артыкул тады 
заканчваўся, як «амэнам»: ах, як 
добра было б адрэстаўраваць, 
вазіць замежных гасцей, паказ-
ваць родным дзеткам... Што ж, 
рэстаўруюць і возяць. Пры ўсіх 
пачварных, а часам і злачынных 

Аўгустоўскі канал. Шлюз у Нямнова

Шляхетны экскурсавод «Краіны замкаў» запрашае ў Гальшаны

недахопах працэсу, гэта не можа 
не цешыць.

Канал у Еўропу

Адзін з  самых паказаль-
ных разрываў паміж тэорыяй і 
практыкай — лёс беларускай час-
ткі Аўгустоўскага каналу. Напры-
канцы 1990-х польская частка уні-
кальнай гідратэхнічнай сістэмы, 
якая, дзякуючы інжынеру Ігнату 
Прандзінскаму, спалучыла ў 
ХІХ стагоддзі Нёман і Віслу, на-
поўніцу функцыянавала як аб’ект 
спартова-турыстычны. Гарадок 
Аўгустоў, дзякуючы адрэстаўра-
ванаму каналу, даўно з’яўляўся 
цэнтрам польскага экатурызму. 
У 2001 годзе мне давялося ўдзель-
нічаць у адной з экспедыцый па 
даследаванні і папулярызацыі 
беларускай часткі. Тады гэта 
быў блаславёны, экзатычны, але 
ўсімі закінуты куток, і польскі 
бок марна намагаўся фінансаваць 
яго рэстаўрацыю. Нашай групе з 
цяжкасцю ўдалося выбіць з грод-
зенскай пагранзаставы дазвол на 
некалькі дзён экспедыцыі. 

У наступныя гады здарыўся 
цуд: пасля шэрагу публікацый у 
прэсе дзяржава рэзка ўзялася рэс-
таўраваць 17 кіламетраў каналу 
паміж польскай мяжой і Нёманам. 
У 2004–2006 гадах аб’ект быў абвеш-
чаны будоўляй БРСМ і адноўлены 
ў адпаведнай эстэтыцы: бардзюр-
чыкі, альтаначкі, тая ж трату-
арная плітка-«костачка». Рэгіён 
пачаў пазіцыянавацца як польска-
літоўска-беларускае памежжа, 
быў паслаблены рэжым памежнай 
зоны, павалілі экскурсіі, загавары-
лі пра спіс ЮНЕСКА. 

Што цяпер? Канал пераведзены 
на баланс Гродзенскай вобласці, 
кіраўніцтва якой непрыемна зд-
зіўлена шыкоўным падарункам, 
які так небюджэтна ўтрымліваць. 
Інфраструктуры, лічы, няма — ані 
паркоўкі, ані кавярні для агала-
далых падарожнікаў. Па ўтыка-
ным там-сям біяпрыбіральнямі, 
свежазапоўненым вадой канале, 
праз унікальныя шлюзы ходзіць 
цеплаходзік, абсалютна непры-
датны для турызму: там нават 
няма радыёрубкі і мікрафона для 
экскурсавода. Па дарозе да каналу 
экскурсіі завозяць у Свяцк — сяд-
зібу, пабудаваную ў стылі позняга 
барока італьянцам Джузэпэ Сака. 
Першы захад дзяржавы па рэстаў-
рацыі помніка — адсяленне ад-
туль санаторыя. За год запусцення 
палац, што дажыў да нашага часу 
ў цэлым выглядзе, пазбыўся шы-
баў і ператварыўся ў кандыдата на 
самую прыгожую руіну рэгіёна. З 
кожным днём рэстаўрацыя палаца 

робіцца ўсё даражэйшай. Адзінае, 
што ў ваколіцах каналу прастаіць 
вякі, — бетонныя абарончыя ўма-
цаванні часоў другой сусветнай. Іх 
турыстам паказваюць з асаблівым 
гонарам за радзіму. 

Беларускі бок упарта не пус-
кае польскі капітал у Нямнова і 
Сонічы (вёскі, якія стаяць на кана-
ле). Бо гэта азначала б здзяйсненне 
самай апантанай мары ўсіх, каму 
неабыякавы лёс каналу: адкрыц-
цё турыстычнага маршруту праз 
мяжу з Польшчай, паслабленне 
візавага рэжыму для турыстаў, 
якія рухаюцца ў той ці іншы бок. Бо 
нават страшна падумаць, сімвалам 
чаго канал мог бы тады стацца.

Тым не менш, ставім галачку ў 
нататнік: у параўнанні са станам 
на канец 1990-х Аўгустоўскі канал 
даступны турыстам. Няхай у літа-
ральным сэнсе праз пень-калоду, 
але яго можна пабачыць.

Рыцары-гіды

Другі прыклад развіцця ўнут-
ранага турызму: спалучэнне 

ідэалістычных і прагматычных 
поглядаў на культурную спад-
чыну. Гэтым летам набылі па-
пулярнасці туры Фонду «Краіна 
замкаў». Пра даволі дарагія для 
беларускага рынку турпаслуг 
экскурсіі з захапленнем пішуць 
у інтэрнэце турысты, маршруты 
абрастаюць сталымі кліентамі і 
нават фанатамі. У чым сакрэт? У 
так званай «анімацыі» — ажыў-
ленні стандартнай экскурсіі 
самымі рознымі цікавосткамі. 
Тым, хто едзе па маршруце Мінск  
Ракаў—Крэва—Баруны—Гальша-
ны–Бянюны, напрыканцы гэтага 
цікавага маршруту прапаноўва-
ецца адпачыць у прахалоднай 
сядзібе ХІХ стагоддзя, паслухаць 
канцэрт сярэднявечнай музы-
кі, пастраляць са старажытнай 
зброі, пакатацца на коніках, 
патанчыць сярэднявечныя тан-
цы, паназіраць за рыцарскімі 
баямі. Экскурсаводы ў шляхецкіх 
строях апынаюцца рыцарамі і 
музыкамі. Вандроўнікам у На-
ваградак і на Свіцязь паказваюць 
гістарычнае шоу каранацыі Мін-

доўга, экскурсанты — нечуваная 
дагэтуль рэч! — маюць вольны 
час на купанне ў возеры. Закан-
чваюцца экскурсіі прыгожым 
фаер-шоу. Самае галоўнае — сяд-
зіба Бянюны — уласнасць Фонду, 
грошы ад экскурсій паступаюць 
на яе рэстаўрацыю. Таксама 
Фонд паціху аднаўляе замак у 
Любчы. Ідэальная бізнес-мадэль і 
святая справа, — тым больш што 
гаспадар ніколі не сапсуе свай-
го, таму варта спадзявацца на 
больш-менш сумленную рэканс-
трукцыю гістарычнага помніка і 
зайздросціць магчымасці такога 
капіталаўкладання. 

І ўсё-ткі ёсць нюансы. Рэч у 
тым, што найлепшае, што ўдаец-
ца экскурсаводам анімацыйных 
тураў — гэта біцца на мячах і 
круціць агні. «Экскурсіёнка» 
— найслабейшае месца прагра-
мы. Нібыта згадваючы нудныя 
абавязковыя школьныя паездкі, 
хлопцы-экскурсаводы абрываюць 
падачу інфармацыі на паўслове, 
прыгаворваючы: «Не хачу грузіць 
вас», — блытаюць архітэктурныя 
стылі, эпохі і гістарычныя факты. 
Як ні парадаксальна, кантынгент, 
які плаціць за такія туры, — люд-
зі падрыхтаваныя, абазнаныя ў 
гісторыі і краязнаўстве. І якасная, 
цікавая інфармацыя ў экскурсіі 
для іх найважнейшае. 

Два полюсы развіцця альтэр-
натыўнага ўнутранага турызму: 
пазнавальныя туры для аматараў 
гісторыі і туры а ля Дудуткі, эк-
скурсія-экспедыцыя і экскурсія-
забава на пленэры. Пакуль што 
Фонду «Краіна замкаў» удаецца 
ўдала спалучаць у сабе абодва 
полюсы. Паглядзім, у які бок пе-
рацягне шалі спажывецкі попыт 
на іх паслугі. 

Краязнаўчы экстрым

Калі ў 2006 годзе актывіст 
«Маладога фронту» Зміцер Кас-
пяровіч узняў бел-чырвона-белы 
сцяг над Мінгарвыканкамам і 
трапіў за гэта на паўгады ў турму, 
маёй першай думкай было: няўжо 
больш нікуды не паедзем? Бо са-
мыя карысныя і цікавыя для мяне 
мерапрыемствы па спасціжэнні 
Беларусі — экскурсіі, арганіза-
ваныя ЗБМ «Беларускі шлях». 
Менавіта імі займаецца Зміцер. 
Нядзельныя туры «Вандроўка ў 
мінулае Беларусі» — гэта заўсёды 
магчымасць пабачыць за адзін 
дзень маладаступныя гарадкі і 
вёсачкі з сапраўды унікальнымі, 
невядомымі аб’ектамі: аўтобус 
паспявае аб’ехаць да 10–12 мясці-
наў. Экскурсію праводзіць гісто-
рык Антон Астаповіч. 

Чаго толькі не давялося да-
ведацца ў кампаніі гэтага чала-
века! Пабачыць снарад першай 
сусветнай, умураваны ў сцяну 
касцёла ў Відзах, пагутарыць з 
мулой мячэці ў Іўі, палазіць па 
руінах замку ў Геранёнах, ула-
дальніцай якога пэўны час была 
Барбара Радзівіл, паназіраць за 
сустрэчай арцыбіскупа ў вёсцы 
Дуды, дзе захаваўся драўляны 
касцёл XVII стагоддзя, абсалютна 
выпадкова натрапіць на магілу 
Марыі Верашчакі (каханай Міц-
кевіча) у Беняконях — і пра ўсё 
атрымаць вокамгненны каментар 
экскурсавода. 

Астаповіч не ўбіраецца ў строі 
беларускай татарскай шляхты, да 
якой належыць, і тым не менш 
пад яго кіраўніцтвам ты нібы сап-
раўды трапляеш у мінулае. Туры, 
якія арганізоўваюцца фанатамі 
гісторыі для фанатаў гісторыі, 
— самы якасны экскурсійны пра-
дукт у Беларусі, і я заўсёды аддам 
перавагу ім, хоць касцюмаваныя 
шоу на гістарычным фоне мне 
таксама падабаюцца. Дарэчы, 
нягледзячы на беларускую мову 
экскурсавода, менавіта на мар-
шрутах Астаповіча я сустракала 
найбольш замежнікаў — «уязных 
турыстаў».

Ездзіць варта

У апошнія гады як беларускія 
турфірмы, так і зарэгістрава-
ныя незалежныя арганізацыі ў 
шчыльным супрацоўніцтве ад-
крываюць безліч нестандартных 
маршрутаў. Жупраны, Кушляны, 
Солы, Мосар, Гервяты, Бянюны, 
страусіная ферма ў Паставах 
— гэты і іншыя аб’екты сталі 
папулярнымі не так даўно, і, ба-
чачы зацікаўленасць турыстаў, 
мясцовыя жыхары пакрысе пры-
ходзяць да высновы, што ўсё ж 
трэба развіваць гэту клятую інф-
раструктуру. Да паслуг турыстаў 
як «папсовыя» сезонныя забавы 
(Дзед Мароз у Белавежскай пуш-
чы), так і больш шляхетныя 
артакцыі — «вянчанне Ягайлы і 
Соф’і Гальшанскай» у Лідскім за-
мку. Скласці цікавую экскурсію 
— гэта як напісаць цікавую кні-
гу. Нягледзячы на праблемы з 
харчаваннем у дарозе і пакоца-
насць гістарычнай спадчыны, 
беларусы здольныя прапанаваць 
цікавае чытво суайчыннікам. 
А прывабіўшы сваіх — і чужых 
загітаваць лягчэй лёгкага. А там, 
глядзіш, у нашай краіне знікне 
Міністэрства спорту і турызму і 
з’явіцца Міністэрства культуры 
і турызму — як яно і ёсць ва ўсім 
цывілізаваным свеце.

Свяцк. Санаторый эпохі барока

Сераднявечныя танцы ў Бянюнах

Муры Крэўскага замка абвальваюцца так, каб турыстам было зручней лазіць па іх

Рыцарскі бой у сядзібе Бянюны

�ВЫСТАВЫ

ЗАСНАВАЛЬНІКАМ БНР 

У мінскім офісе Партыі БНФ 
прайшла мастацкая выстава 
«Заснавальнікам БНР». 

Партрэты экспанаваліся на пра-
цягу жніўня ў рамках кампаніі па 
адзначэнні 90-годдзя абвяшчэння 
незалежнасці Беларускай Народнай 
Рэспублікі, наладжанай камісіяй па 
культуры Партыі БНФ. 

Галоўны твор выставы — аднай-
менная карціна народнага мастака 
Беларусі Уладзіміра Стэльмашонка, 
на якой выяўлены больш за 30 
партрэтаў дзеячаў БНР, што адстой-
валі незалежнасць Беларусі ў 1918 
годзе. Калекцыянер і ініцыятар 
выставы Анатоль Белы на цыры-
моніі закрыцця выставы ўвечары 25 
жніўня назваў твор Стэльмашонка 
унікальным. 

«Тое, што народны мастак, аб-
лашчаны дзяржавай, на дзевятым 
дзесятку жыцця бярэцца за настоль-
кі вострую тэму і размяшчае карціну 
ў сядзібе БНФ — знак да аб яднання, 
— зазначыў у сваім выступленні 
Анатоль Белы. — У Радзе БНР быў 71 
дэлегат. І толькі трыццаць з нечым 
прагаласавалі за абвяшчэнне не-
залежнасці Беларусі, але гэта была 
большасць. Тут сабраныя партрэты 
гэтых людзей». 

Выстава складалася з літаграфій 
і графікі — у цэлым больш чым 40 
твораў. Сярод аўтараў — Мікола 
Купава, Анатоль Крывенка, Мікола 
Несцярэўскі і інш. Падчас імпрэзы 
Мікола Несцярэўскі прызнаўся, што 
«справа ўвекавечання постацяў 
беларускай гісторыі — вялікі гонар». 
Паводле яго слоў, «не кожны гатовы 

выйсці на плошчу, каб атрымаць 
дубінкай; зброя мастака — яго 
карціны». 

Старшыня камісіі па культуры 
Партыі БНФ Франак Вячорка паве-
даміў, што рыхтуецца мультымедый-
ны дыск «Адраджэнцы Беларусі», у 
які ўвойдуць больш за 250 біяграфій 
і 400 партрэтаў выдатных постацей 
беларускай гісторыі, у тым ліку з 
гэтай выставы. 

Завяршылася мерапрыемства 
выступленнямі бардаў Зміцера Сіда-
ровіча, Андрэя Плясанава, Зміцера 
Бартосіка і Андрэя Мельнікава.

ЛЮБЛЮ ЎСІХ 

Гомельскі скульптар Яўген 
Багамаз прадставіў сваю 
новую выставу «Люблю 
ўсіх». Экспазіцыя адкрылася 
25 жніўня ў выставачнай 
зале ГДУ імя Ф. Скарыны. 

Як паведаміў БелаПАН скульптар, 
ён прадставіў публіцы каля 50 работ, 
большасць з якіх выканана з пластылі-
ну. Некаторыя скульптуры амаль два 
метры ў вышыню. Тэматыка выставы: 
любоў, Бог, цывілізацыя, дзеці. 

«Я мусіў ляпіць з пластыліну 
найперш таму, што гэта танны матэ-
рыял. Праблема ў тым, што з цягам 
часу работы разбураюцца. Некалькі 
самых дарагіх мне скульптур уда-
лося перавесці ў гіпс», — зазначыў 
скульптар. 

На выставе, што будзе працаваць 
тры тыдні, аўтар мае намер пра-
даваць работы, якія спадабаюцца 
знаўцам мастацтва. 

Паводле БелаПАН

Алесь ГІНЗБУРГ

23–24 жніўня ў Запарожскай 
вобласці ў мястэчку Гуляйполе 
прайшоў фестываль 
альтэрнатыўнай культуры 
«Дзень незалежнасці з 
Махном», арганізаваны 
мастацкім аб’яднаннем 
«Апошняя барыкада». Гледачоў 
чакалі канцэрты культавых 
рок-гуртоў, паэтычныя 
чытанні, гонкі на тачанках, 
бодзі-арт і іншыя вольнасці, 
якія ахапілі ў гэтыя дні радзіму 
апостала анархізму. На фэсце 
адзначыліся і прадстаўнікі 
беларускай культуры.

«Махнофэст» ладзіцца сёлета 
ўжо трэці раз. Але ўпершыню 

�ПРАГРАМА

Вольга ЛІСІЧОНАК

На днях свет пабачыў другі 
нумар часопіса «Асамблея». 
Дарэчы, кожны выхад гэтага 
часопіса — сапраўдная падзея 
для беларускага грамадства.

Усе матэрыялы апошняга ну-
мара аб’яднаныя агульнай тэмай: 
«Стабільнасць або рэвалюцыя 
дабрабыту па-беларуску». Пер-
шы артыкул «Прафесійнае вы-
гаранне» даследуе пашыраную 
праблему знясілення актывістаў 
беларускіх НДА. «Прафесійнае 
выгаранне» разглядаецца аўтар-
кай як цяжкая хвароба трэцяга 
сектара Беларусі, што змушае 
ўчорашніх актывістаў шукаць 
далейшай дзейнасці ў іншых 
галінах.

Артыкул «Трэці сектар ва ўмо-
вах спажывецкага грамадства» 
аналізуе спецыфіку грамадства 
спажывання і таго, што дэфармуе 
саму сутнасць трэцяга сектара. 

Паводле меркавання аўтара, «па-
гоня за паляпшэннем матэрыяль-
ных умоў свайго існавання вядзе 
да адчужэння ад актыўнага сацы-
яльнага і палітычнага жыцця».

У артыкуле «Ад кампаніі «За 
Беларусь» да акцыі «Мы — Бе-
ларусы» аўтар канцэнтруецца 
на апошніх намаганнях улады 
па паляпшэнні свайго вобразу 
як унутры краіны, так і па-за яе 
межамі. Выснова: не атрыма-
ецца, акрамя, магчыма, у вачах 
невялікага слою абывацеляў. І 
тое сумнеўна.

У артыкуле «У чаканні бела-
рускай «Салідарнасці» ўзгад-
ваюцца прыклады грамадскай 
актыўнасці, спробы грамадзянс-
кага ўдзелу, а таксама прычыны 
падтрымкі разнастайных ініцы-
ятыў самімі актывістамі трэцяга 
сектара.

 «Прадпрымальніцкі рух у Бе-
ларусі» аналізуе тыя праблемы, 
якія спазналі беларускія бізне-
соўцы. Неспрыяльныя ўмовы 
працы (забарона на наёмных 
працоўных, увядзенне ПДВ і 

г.д.) вымусіла дробных прадпры-
мальнікаў аб’яднацца і пачаць 
змагацца за свае правы. Што гэта 
дае і да чаго прывядзе — чытайце 
ў часопісе.

Іншыя цікавыя тэмы, што 
знайшлі сваё адлюстраванне на 
старонках «Асамблеі»: спроба 
класіфікацыі міфаў пра грамад-
зянскую супольнасць; ацэнка 
перспектывы адлігі ў стасунках 
улады і грамадскіх аб’яднанняў; 
аналіз правальных і паспяховых 
грамадскіх кампаній недалёкай 
мінуўшчыны, што ў іх атрыма-
лася, а што не магло атрымацца 
паводле вызначэння; характа-
рыстыка стану трэцяга сектара 
напярэдадні выбараў.

Напрыканцы часопіса знаход-
зяцца артыкулы, якія, безумоўна, 
будуць карыснымі актывістам 
беларускіх НДА: парады, як 
дзейнічаць ва ўмовах камуніка-
цыйных шумоў, каб не згубіць 
саму сутнасць свайго паведам-
лення, інфармацыя пра дзейнасць 
замежных фондаў і беларускага 
дома правоў чалавека ў Вільні.

віч. Другое месца заняў беларус 
— Сяргей Прылуцкі. Увогуле, ай-
чынныя аўтары паказалі высокі 
ўзровень паэзіі: чатыры з шасці 
ўдзельнікаў паўфіналу прад-
стаўлялі Беларусь, і толькі двое 
— нэньку-Украіну. Узнагароду за 
1-е (300 грыўнаў і 2 скрыні піва) 
і 2-е месца (скрыня піва) паэты 
атрымалі на галоўнай сцэне фес-
тывалю перад выступам хэдлай-
нераў другога дня — малдоўскіх 
рок-зорак «Zdob si Zdub».

Гуляйполе — невялічкае мяс-
тэчка савецкага тыпу, але дух 
махноўства захаваўся там і дагэ-
туль. Асабліва гэта адчувалася 
ў дні фестывалю. Што праўда, 
ідэалогія фэсту была хутчэй 
права-, чым леварадыкальная: 
існавала негалосная забарона 
на рускамоўныя песні і вершы 
са сцэны, а майкі са Стэпанам 
Бандэрам набываліся гэтак жа 
інтэнсіўна, як майкі з бацькам 
Махном. Найбольшы ажыятаж 
ва ўкраінцаў выклікаў конкурс, 
дзе яны закідвалі гнілымі памі-
дорамі карыкатуры сваіх папу-
лярных палітыкаў — міліцыя 
нават паставіла кардон паміж 
стралкамі і партрэтамі. Панавала 
спёка, да якой не прызвычаіліся 
беларусы, на танцполе (стадыёне 
«Сільмаш») стаялі хмары пылу, 
але экалогія ніяк не замінала 
гасцям Гуляйполя адпачываць і 
радавацца жыццю. 

Удзельнікі ад Беларусі і невя-
лічкая група падтрымкі — героі 
ўжо таму, што, каб даехаць да 
Гуляйполя, пераадолелі 1200 
кіламетраў ад Мінска і столькі ж 
у іншы бок. «Гуляйполе — сталіца 
Украіны» — не проста надпіс на 
чорных майках-сувенірах, якія 
яны прывезлі на сабе дадому: 
23–24 жніўня ў гэтай тэзе, па 
агульным перакананні, не было 
ніякай геаграфічнай памылкі.

прадстаўніцтва беларусаў было 
такім шырокім. На фестываль-
ных сцэнах выступілі два гурты: 
«IQ48» і «Джамбімбум», якія былі 
вельмі зычліва прынятыя пуб-
лікай. Адбылася літаратурная 
акцыя «Беларускі дэсант», падчас 
якой выступалі маладыя беларус-
кія паэты Уладзімір Лянкевіч, 
Віталь Рыжкоў, Наста Манцэ-
віч, Марыя Мартысевіч, Сяргей 
Прылуцкі і адзін са слупоў бела-
рускага анархічнага руху, сябра 

рэдакцыі газеты «Навінкі» паэт-
праўдаруб Ярыла Пшанічны. 
24 жніўня мела месца любімая 
паэтычная забава ўкраінцаў 
— слэм. Праводзіў Махноўскі 
слэм паэт і слэм-майстар Арцём 
Паляжака, які выступаў у воб-
разе атамана Пякельнага, хадзіў 
у страшную спёку ў скураным 
фрэнчы і падаваў сігналы паэтам 
і музыкам стрэлам з газавага піс-
талета. Пераможцай Махнослэму 
стала беларуска — Наста Манцэ-

Атаман Пякельны едзе судзіць Махноўскі слэм!


